
FOREWORD

Ghana’s new Senior High School Curriculum aims to ensure that all learners achieve
their potential by equipping them with 21st Century skills, knowledge, character
qualities and shared Ghanaian values. This will prepare learners to live a responsible
adult life, progress to further studies and enter the world of work. This is the first time
that Ghana has developed a Senior High School Curriculum which focuses on national
values, attempting to educate a generation of Ghanaian youth who are proud of our
country and can contribute effectively to its development.

The Ministry of Education is proud to have overseen the production of these Learner
Materials which can be used in class and for self-study and revision. These materials
have been developed through a partnership between the Ghana Education Service,
teacher unions (Ghana National Association of Teachers- GNAT, National Association
of Graduate Teacher -NAGRAT and the Pre-Tertiary Teachers Association of Ghana-
PRETAG) and National Subject Associations. These materials are informative and of
high quality because they have been written by teachers for teachers with the expert
backing of each subject association.

I believe that, if used appropriately, these materials will go a long way to transforming
our Senior High Schools and developing Ghana so that we become a proud, prosperous
and values-driven nation where our people are our greatest national asset.

Haruna Iddrisu MP
Minister for Education

Yuuma Ayi YENO 1 VO’OSUM NAANE LA KUA SIKA/ZONA

NUURE SJSEGA
VO’OSUM NAANE LA KUA SIKA/ZI)r]A

POSEGA

Yenkuna wa pa’ali la vo’osum, vo’osum naaneg la kua sika/zona n de sela. Yenkuna
wa zamesegd pooren ya wan ta’am pa’ale ayulebese la ayo’e base (closed and open
syllable) vo’osum duma n boi yima yima se’em Gurene puan gee s3se pa’ale vo’osum
naane n suneri yelebea naarno puan se’em. Ya me wan kelum zamese kua sika/zona n
de sela gee me wan ta’am tigese kua sika/zona buuri buuri n de wuu kua zona la kua
sika n ani se’em. La wan pa’ase ya mi’ilum la bokere ti ya ta’am gulese yelebipaala
Gurene puan yesera kua sika/zona puan. Za’a daana, yenkuna wan s3se pa’ale kua
sika/zona tuuma Gurene puan n de wuu yelebea, yelesum naresum la togum buuri
buuri la bu tuuma.

PUTEDAASI (Key ideas)

* Vo’osum de la yelebire bobere n ta’am yi’ira.
* Konya’ana vo’osum de la konya’anseka n ani wuu kapa n tari vo’osum la.

* Kua sika/zona de la kua teeseno puan n wan ta’am tee yelebire viiure.

VO’OSUM, BU BUURI BUURI LA BU NAANE

(THE SYLLABLE, ITS TYPES AND STRUCTURE)

VO’OSUM GGRESEGD

(Description of a Syllable)

Vo’osum de la s3sega fole n tari kodaa ti ka pa’ase yelebire puan bii ko’om dena yelebire
la. Konya’aga vo’osum me ta’am dena vo’osum. Vo’osum duma nari ti bu tara la kodaa
kayima kua gee me tara bii ka tara konya’asi posega, ki’ilena bii kae kodaa la base
tinasuka. Yelebire ta’am tara vo’osum buyima bii buyi bii vo’osum duma zo’e zo’e. Yela
zo’e zo’e puan, togum la vo’osum naane mi’ilum sureri zamesereba la me ti ba bargera
yelebisaasi suna suna gee me nyane pa’ala togum la yelebea gulesego la a tigesego.

La pé€rege me ti vo’osum tara kodaa kayima gee me tara bii ka tara konya’asi posega,
ki’ilepa bii n kae kodaa la base tinasuka. Yelebire ta’am tara vo’osum buyima ma’a
n de vo’osenyimb yelebire, bii vo’osum buyi n de vo’osum buyi yelebire bii vo’osum
n zo’e yelebire n de yelebikuuns vo’osum yelebire. Magese wuu sela n boi tilum wa:

A e




Yuuma Ayi YENO 1 VO’OSUM NAANE LA KUA SIKA/ZONA

1. Vo’osenyimb yelebire (Monosyllabic word): a, ba, da, fu, ku, nyu.
2. Vo’osum buyi yelebea (Disyllabic words): daka [da-ka], dike [di-ke], buke [bu-ke]
3. Yelebikuuro vo’osum (Polysyllabic words): dakere [da-ke-re], Bolega [bo-le-ga]

Vo’osum mi’ilum de la nimmu’ure Gurene puan se’ere n soi la;
a. la superi zamesereba la me ti ba ta’am gulesera yelebisaasi sura surna.

b. la superi zamesereba la me ti ba banera yelebea n doli taaba se’em togum la
puan.

c. la kelum sunera zamesereba la me ti ba ta’am banera yelebea voa togum la
puan. Magese wuu a, ba, da, ba-la, di-ke, ba-ge-re, do-ge-bo, pu-ge-le-bi-la.
Togum busebo n boi Gaana wa vo’osum duma n gwana ga tilum wa:

Ewe: e: na, a: kpe, to, a: ji, a: to: to: to
Ga: n: ka: ti: e, n: ka: la: de
Mfantse: n: su, n: ku: ko, m: pa

Twi: ko: m, e: tu: o, e: to

Yelesi’a n boi zuon la, yelebire woo de la vo’osum yino. Yelebire woo me ze’ele bo la
di vo’osum n de se’em la.

Vo’osum duma buuri buuri
(Types of syllables)

Vo’osum buuri buuri duma la ta’am bona yima yima baseba togum puan. Gee,
ayulebese la ayo’e base vo’osum buuri buuri duma n de naana Gaana togum duma la
zo’e zo’e puan.

Ayo’e base vo’osum buuri buuri (types of open syllable): vo’osunsebo n ba’aseri kodaa
puan. Ayo’e base vo’osum puan, yelebisi’a puan ti vo’osum la bona la ba’aseri la kodaa
puan. Magese wuu: ba, ma-ke, po-ge-di-re, ny>-ke.

Ewe: a: kpe, o, va, dzo

Ga: ka, n: ka: ti: €, n: ka: la: de
Mfantse: n: su, n: ku: ko, a: pa

Twi: ko: fi, e: tu: 0, €: t

Ayulebese vo’osum buuri buuri (type of closed syllable): Ayulebese vo’osum de la
vo’osunsebo ti konya’ana ba’asera yelebire la. Magese wuu: ka-n, ma-m, a-m, su-m, vo-
m, wa-n.

La de la nimmu’ure ti ya bane ti Gaana togum duma la zo’e zo’e ka tari ayulebese
vo’osum duma wa gee ba tari yelebea n ki’ileni konya’asi puan. Gaana togensebo n tari
ayulebese vo’osum wa de la Dagbani, Farefari, Likpankpaanl, Dagaare, etc. Magese
wuu:

Dagbani: zab: li, dab: li

Farefari: Nabt, Talen, kum, daam, paam, gam.

Yuuma Ayi YENO 1 VO’OSUM NAANE LA KUA SIKA/ZONA

Tuune 1.1 Vo’osum Pa’alegs (Description of a syllable)

1. Dike fumina yelebea garese pa’ale vo’osum n de sela. Dike fu lebesego la s3se
pa’ale zamesegd deo la za’a.

2. Garese pa’ale Gurene vo’osum buuri buuri duma la.

3. Garese pa’ale vo’osum naane la nimmu’ure yela n de si’a yelebea naags puan.
Dike fu lebesego la s3se pa’ale fu tadaana.

Vo’osum naane
(Syllable structure)

Vo’osum Naane (Syllable Structure): Vo’osum naane me boi la yima yima togum
buuri woo puan. Vo’osum naane la wan ta’am garese pa’ale doose konya’asi (kn),
la kodaasi (kd) la kua sika/zoga (kl) puan. La de la konya’asi la kodaasi kale n wan
ta’am pa’ale vo’osum naane. Kua sika/zona la ni bona la kodaa zuo yelebire la puan.
Vo’osum naane Gurene puan de la: kd, knkd, knkdkn, knkdkd, kdknkd, kdkn. Magese
wuu:

Kd: a, €, 2.

Kn: n,

knkdkn: mam, kan, wan, zim, zom, kom.
knkdkd: baa, daa, paa, nii, bii.

Sela n boi baseba togum puan de la:

1. Ewe: e (V), to (CV),

2. Ga: ni (CV), a: te (V: CV), n: ka: ti: £ (C: CV: CV: V)

3. Twi: a (V), tu (CV), a: ta (V: CV), n: ta (C:CV), e: tu: o (V: CV: V)

4. Mfante a (V), ko (CV), a: pa (V: CV), m: pa (C: CV), a: pa: a (V: CV: V)
5. Dagbani zab: li (CVC: CV)

Tuung 1.2 Gureneg Vo’osum naane (Syllable structure of Gureng)

S3se pa’ale vo’osum naane Gurene puan. Dike fu lebesego la s3se pa’ale zamesegd
deo la z&’a.

A e




Yuuma Ayi YENO 1 VO’OSUM NAANE LA KUA SIKA/ZONA

Tuune 1.3 Yelebea naans dsla vo’osum la puan (Word formation

based on the syllable)

Tigera puan, loe ya yelebea ayoobi yelesum wa n boi tilum wa, la ya ine sela n ga
tilum wa:

1. Nag la fu tadaana ti ya s3se pa’ale vo’osum duma se’em n boi yelebea la ti ya
loose la puan.

2. Nag la fu tadaana ti ya s3se pa’ale vo’osum naane la n boi yelebea la ti ya gulese
la puan.

Ya pu bona se’em la, dike ya tuune la s3se a yela la bo zamesegd deo la ti ya
lagum s3se gee garese a suna surga.

Asunwa’ate la Asanvuura yuum de la zoduma. Gee ba vom la me yuum boi
la yima yima. Sio beere ti Asanvuuna yuum mu’s nini suga suga ti a nye dia
pire a baare. Gee Asunwa’ate yuum tugum nyiina me la safa la n ani mama
la. Uune n yuum ta yilege la, ti Asanvuuna nyaa dita gee nyiina la diseka ti a
lagese sio beere bine la. Gee ti Asunwa’ate me vibera la kom a yire.

Source: https://ischoolconnect.com/blog/10-line-short-stories-with-morals-
you-should-know/

Tuune 1.4 Yelebire vo’osum bagesegs (Word syllabification)

Pu ya taaba ine tigera puan, gulese yelebea anuu Gurene puan bo vo’osum naang
duma wa n boi tilum wa. Dike ya lebesego la s3se pa’ale zamesegd deo la z&’a ti
ya lagum s3se.

KNKD (CV)

KNKD:KNKD(CV:
CV)

KD: KNKD (V: CV)

KNKD: KD (CV: V)

KNKD: KN (CV: C)

Yuuma Ayi YENO 1 VO’OSUM NAANE LA KUA SIKA/ZONA

KUA SIKA/ZDNA N DE SELA
(THE CONCEPT OF TONE)

Togum buuri zo’e zo’e tari la voole pa’ala la ani bama se’em gee me tuna tuuma zo’e
zo’e. Kua sika/zopa de la kua zopa la ka sika voole vo’osum, yelebire bii yelesum
puan. Togesebo n tari kua sika/zona de la togesebo ti bu kua sika/zona la puan basera
ti tu bagera bu togum la yelebea. Gaana togum la zo’e zo’e de la kua sika/zona togum.

Kua sika/zana buuri buuri
(Types of tone)

Togum zo’e zo’e tari la kua sika/zofa yima yima n de wuu kua n zoni, tigasuka kua,
kua n sigeri, kua n luti, la kua n isegeri. Gurene tari la kua sika/zoga buyi n de wuu
kua zona la kua sika. Kua sika/zona wa tari la ['] pa’ala kua n sigeri gee ti ["] me
pa’ala kua n zoni. Magese wuu: bana la baga, zém la zom, ta la tu, gané la gane.

Gaana togum busebo n tari kua sika/zona duma se’em n gwana n ga tilum wa:

1. Gaana togesebo n tari Kua sika/zona buyi (zopa la sika): Gurene, Akan, Nzema,
Ga, Kasem, Ewe, etc.

2. Gaana togesebo n tari Kua sika/zoga butd (zopa, sika la tinasuka): Dangme,
Dagbani, etc.

Kua sika/zonga wa ['] n pa’ali kua n sigeri, ['] dena kua n zoni, gee ti [ "] me dena
tipasuka sika/zona. Magese wuu bana, zém, ta, gané pa’ali la kua sika/zona n zoni gee
bana, zom, tli, ganeé me pa’ala kua sika/zona n sigeri.

Kua sika/zana tuuma
(Functions of tone)

Kua sika/zona de la nimmu’ure togesebo n tari kua sika/zona la puan yesera la tuunsi’a
ti la tuna la. Kua sika/zona tari la tuumuna ata togum puan. Tuun-ana wa de la yelebea
voa, togum gonguma la bu naresum, nyaa dike togum bobere.

1. Kua sika/zona yelebea tuuma (Lexical function of tone): Kua sika/zorna yelebea
tuuma tari yelesera la yelebea voa. Kua sika/zopa la n tari viiure kina yelebea n
de buyima gulesego puan na ti bogesego bona bini gee san dagena bala a yi’a wan
dena buyima gee ti a voa bona yima yima togum la puan. Magese wuu: s3 (dogera)
la s3 (ka’e ko’om yeele ina), bana (nu’o bana) la bana (bandod), nyé (bino) la nye
(nifo n bise sela).

2. Kua sika/zona togum gonguma la bu naresum tuuma (Grammatical function of
tone):

Kua sika/zopa togum gonguma la bu naresum baseri ti bokere n bona yelebea la
yelesum duma puan. La tari la bogesego kina togum naresum la bu gonguma ana
puan na ti tu bargera sela mopi ti ba togera. Magese wuu:

i. Adunp pire la bana gee Adumbila n ku bana la.

Yuuma Ayi YENO 1 VO’OSUM NAANE LA KUA SIKA/ZONA

ii. Logero la zo’e gané me gee Atana gane la kuyina loe.

iii. Adumbiire ny¢ la buna zota ti Asakeboba la ta ny¢ bino lirum amina.

Tuune 1.5 Kua sika/zana garesegs (Description of tone)

1. Dike fumina yelebea garese pa’ale kua sika/zona n de sela. Dike fu lebesego la
s3se pa’ale zamesegd deo la z@’a.

2. S3se pa’ale kua sika/zona buuri buuri la Gurene puan gee loose yela mopi
magese pa’ale.

3. Tigera puan, sdse ya pa’ale kua sika/zoga tuuma. Dike ya lebesego la s3se
pa’ale zamesegd deo la z&’a.

Tuune 1.6 Kua sika/zana banere tuune (Tone identification task)

Yayi yayi kelese yelebea Gurene puan gee ine sela n boi tilum wa:

1. Pa’ale kua sika/zoga buuri buuri duma yelebea wa puan: poka la bum la zom,
bia la zom la tia, Atana pire la bana, bia la ku la bana, wa’am kalam na, wa’am
na, pa nu’usi, pa bia la p&ka.

2. Pa’ale vo’osensebo n tari kua sika/zona yelebea la puan. Dike fu lebesego la
s3se pa’ale zamesegd deo la za’a.

AMAAMBISE SOKERE DUMA 1

1. Gulese vo’osum buuri buuri duma la n boi Gurene puan la gee loose yela ata ata
magese pa’ale buuri woo ti fu gulese la.

2. Dike yela ata garese pa’ale sela n sai ti fu ti’ise ti la de la nimmu’ure ti fu boke
vo’osum naane la Gurene puan gee loose yela magese pa’ale.

3. Gulese kua sika/zona buuri buuri duma la n boi Gurene puan la gee loose yela
magese pa’ale buuri woo ti fu gulese la.

4. Bo yela ata la fu garese pa’ale kua sika/zona tuuma Gurene puan.

A e




KAALEGO LA
YELEDAASI
PA’ALEGD

~

A M\.\Pu.,\ STONS XL Vu..\\\
uw/ ........b.u..ﬂm. ﬂM.WW .b..w..m
L INSL




Yuuma Ayi YENO 2 KAALEGD LA YELEDAASI PA’ALEGD

NUURE SJSEGA

Zi’an Mopi S3sega la Kaaleg>

POSEGA

Yenkuna wa s3seri pa’ala la fu wan ifje se’em ta’am bare puté€daasi yelesum bii s3sega
puan. La wan pa’ale ya nimmu’ure kaalego la akaale zo’e n de sela. Ya wan s3se pa’ale
sosi’a n wan base ti ya ta’am boke gongulesa la putédaasi la gee zamese ya wan ine
se’em dike putédaasi wa s3se bo kelesereba nwana gi’i gee ti viiure la nie. Yenkuna wa
kelum nae me la Solemiine la korenkorum yela zamesego la togum busebo puan.

PUTEDAASI

Putedaa de la yelesum la za’a puti’ire n de se’ere la sosega la tigere puan, kaalego
loosego, bii scla ti fu zamesera la puan. Yela asi’a n ni te’ela putédaa la ti la neera
sosega la puan. Putédaa la ta’am tara nimmu’ure kadalego bii akdale zo’e yelesum
duma.

« Nimmu'ure kaalego de la kaalego fole diyima ti nera/sukuu bia ni nyoke ka amina
kaale sosega la pwana nima nima ti a boke/bare sosega la za’a vuure bii n togeri sela
yele gpwana mopi ti a ta’am tera yele la vuure bii ta’am lebese gulese yela la bige.

« Akaale zo’e de la kaalego ti nera ni kaala pakera/nysta nyelum gee maam nysta
kaalego mi’ilum pa’asa. Tu ta’am dike make la nimmu’ure kaalego, ti fu ni kaala sela
woo ti fu zamese boke lasebaare la.

PUTEDAASI BANERE SJSEGA PUAN

(IDENTIFICATION OF MAIN IDEAS FROM A CONVERSATION)

T1’isego sokere (Thinking question): T1’ise lebe pooren yuunse’ere n tole la, putédaa
de la beni? Dike fu puti’ire la make la ya tigere la gee kaale sela n boi bona tilum wa.

Putédaa: Putedaa la n de yelesum la za’a puti’ire sosega la tigere puan, kaalego loosego,
bii sela ti fu zamesera la puan. Yela asi’a n ni te’¢la ti la niira sosega la puan. Fu san
wan ta’am pa’ale te’elego puti’ira la n togeri sela yele mopi la, la wan ta’am suge ti fu
bage putédaa la n de seka ka’asa te’elego puti’ira la lagena taaba la. Gee fu san bota
ti fu ta’am pa’ale putédaa n de se’ere yelesum puan, see ti fu ine sela n boi tilum wa:
Kaale s3sega la zuo la posega la (Read the title and introduction): Fu nari ti fu bane la
s3sega la zuo la posega la n togeri sela yele gwana mopi yelesum la puan la.

Ee yelesum la zuo (Search for a topic sentence): Yelesum la zuo ni bona la tigere la
pasega puan. Fu me nari ti fu kelum mina ti saga kaseka yelesum zuo ta’am ni bona

tigere la tinasuka bii di ki’ilena boba.

Pa’ale te’elego puti’ira la supa (Identifying the supporting details): Gee ti fu ta’am
pa’ale te’elego puti’ira la, Soke fumirna sokere duma wa: ani, beni, gwani ma’a, besa,
beni n sdi, la beni n ta’ase putédaa la.

Kilesego (Summary): Dike fumina yelebea kilese yelesum la

Magesego (Comparison): Dike fu kilesego la make la gongulesa la kilesego la.

Nimmu’ure kédaleg>
(Intensive Reading)

Nimmu'ure kialegd de la kaalegd fole diyima ti nera/sukuu bia ni nyoke kamina kaale
sosega la pwana nima nima ti a boke sela n boi s3sega la puan, ka naane la togum ansi.
Dwana wa viiure de la fu ni nyoke la fumina kaala yelesum la gee gulesera yela la
bigera. Fu me ni kelum gera la yelebizura kaalego la puan. Kalam, mina n kaali la ni
gera la yelebidaasi ti ba ni bue beene, take a, bii ayitulese la daalum busebo n pa’ase ti
sosega la tara vuure. Mina n kaali la ni bota ti a boke sela woo me supa suna. Le pa’ase,
nimmu’ure kaalegd n de wuu yela ti fu gulesera binera, gera yelebea v3a gono puan gee
kelum kaala beena la puan supa supa ti fu ta’am boke sela ti fu kaala la.

Tuune 2.1 Agabs tole kdaleg> (Skimming) la Nima nima kaaleg>

(Scanning) gdreseg>

Ya pugum dine zamese agabe tole kadalego la nima nima kaalego yuune diyima la
puan, ya pu se’em se’em la, tigere woo nyaa dike fola ata ata la ya s3se agabe tole
kaalego la nima nima kaalegd n de sela. Dike ya puti’ira la magese la yelesi’a n
gulese ga tilum wa:

NIMMU’URE KAALEGD AnA
(FEATURES OF INTENSIVE READING)

Nimmu’ure kaalego ansi la ba’am zo’e me gee zamesekuna wa puan, ya wan zamese
la ansi siyi ma’a n de agabe tole kaalego la nima nima kaalegp.

Agabe tole kaalego (Skimming): A gabe tole kaalego (Skimming) de la kaalegd sore
diyima ti fu ni kaale ti fu bane sosega la n togeri sela yele mopi. Fu san ni kaala saosega
la fu ni doose s3sega la puan la gwana kalam kalam tole sera ti fu bage lasebase’ere n
boi sosega la puan. Agabe tole kaalegd puan bokere yele ni ka pake.

Nima nima kaalegd (Scanning): de la kaalego sore diyima ti fu ni kaala gwana
kalam kalam eera yelebire/yelebinaare diyima gwana mopi yelesum puan. Fu me san
kaala, fu ka nyokeri fumina kaala gee/dee fu kaali la pwana kalam kalam ti bokere ka
bona gee fu kaali bota la lasebaare nwana mopi gulesego la puan.

Tuung 2.2 Putédaa Pa’aleg>

1. Kaale sosega wa n boi tilum wa.

2. Pa’ale putédaa la n boi wa n ga tilum wa puan.

3. Dike fu putedaa la ti fu nye la sose pa’ale fu taaba la n lagum bona deo la ti fu
bona la puan la gee dike make la bama n me nye putedasesi la bise.

I)MIBEGA (PERSEVEARANCE)

Mam yuum de la bumbila n de yuuma anaasi gee ti mam ma nyalege kaam
sige tia gee ti mam me pugum ka mina mam s> n de mina bii ega n boi zi’an.
Yoseko ti mam yuum tara de la n nag la tu buuri la nereba baseba ki’ira, san
dagena mam n yuum nyaa ta nae la ba ki’ira la, mam yuum pugum ka mina
baseba. Nerebana wa la ayima me yuum ka maasum ti a dike mam gee ko’om
bise ki’an zi’an bo mam ti n ki’ira. Mam yuum Kkati nyaara la bala ze’sta ina
zi’an ye’ssa ina zi’an; mam yuum Kka tabele ze’ele ayima yire bii sukuu pae
yuum muune ti la ta gee la la pag yuumpia la anaasi. Le pa’ase mam yuum kati
nyaara la puan, nerebana wa baseba yuum dike yokuna melesa mam se’em ti
mam inya nan pugum ka ma’e ti mam wan ta’am toge la yele nanani wa. Mam
yuum ni nyeta kd’ano la n sukuu kontaaba la zi’an se’ere n sdi la bilam ma’a n
yuum de zi’an ti mam ni ta’am tame sela n paari mam yire la. Mam yuumpia
puan, ba yuum ni pé€rege mam me ti mam tuna Asibi la Alasere daare ta pa’ase
ba ni san base sukuu koma ti bala n wan suje mam ti n ta’am bisera n mina.
Mam yuum ni eera tuna la mea tuuma gee koora ligeri koa bo’sra nereba, ki’ira
goom zeera doorod, pi’isa kégero, pusa, la vooma koosa ti masem ka bona. IJwana
wa yuum iti la bala ta pae yuumpia ti n ta’am lagese lagefo k& sukuu gee kipe
tole nena n sukuu la puan. Yelepakere lebege 15°0ro, mam yuum kelum mu’e
nini la n zamesego la bala ti ba yuum ta loe mam ti n dena Sekondire sukuu
koma la nena daana mam sukuu ba’asegd yuune la puan. Tu yuum ta ba’asera
la, mam n yuum di mi’a.

Tuune 2.3 Nimmu’ure puti’ira pa’alegs (Relevant ideas

identification)

1. Ya pu tigera puan se’em la, s3se ya sdsega wa n gulese ga tilum wa gee pa’ale
putédaa la.

2. Dike putédaa la ti ya pa’ale la s3se pa’ale zamesegd deo la z&’a.

Siregemina nimmu’ure yela
(The Importance of obedience)

Pugela: N siid, fu tabele ti’ise bane sela n soi ti siregemina dena nimmu’ure?

Budibela: ¢, mam ti’ise ti la de la fu dola wara duma gee bo’ora kpe’enduma girema.

Pugela: Di zuo n bala, siregemina zoe fu yen dola wara duma la ma’a me. La de la
nana, girema la naresum. Ti’ise bise fu san nana fu dogereba, fu pa’ali ba ti fum nan
bama n biseri fum la.

Budibela: Bala tari vuure. Gee kpe’enduma yela san dagena ma’a?

Pugela: Supa supa. Fua siregemipa ka tari vuure. Tu nari ti tu ni soke gee ee bokere
wuu la san nara. Gee, za’a za’a puan, siregemina suneri la neresaalum yela ti a dola
ma’a gee basera ti dena ka paara tu.

Budibela: Mam ka tabele ti’ise 1a bala.

Pugela: Bise dina wa — siregemina de la tuulum yelezure nereba zo’e zo’e tigasuka:
dogera — bia, pa’ala — sukuu bia, tuuma daana - sabila. La pa’aseri la siisakere gee
sunera zo’ore.

Budibela: Fu yele la asira. N wan mb ti n téra siregemina yele n vom puan.

Tuune 2.4 S3sega

Yayi yayi gulese s3sega n de buyima wuu seka n boi zuon wa gee ti ka dena bugum
la ko’om parga s3sega, tekenolegi sugere yela bii korenkorum maalegd nimmu’ure
yela gee ze’ele ine asose pa’ale ti zamesegd deo la zd’a bise. Soke zamesegd deo la
ti ba s3se pa’ale bama n ti’ise ti putédaa la se’ere sosega la puan.

Tuune 2.5 Nimmu’ure kdaleg> pansi (Intensive reading skills)

Kaale yelesum wa n boi tilum wa gee lebese sokere duma la n boi bini la.

1. Ya pugum dine pu se’em ya tigera duma la puan la, dike ya agabe tole kaalego
soa la pa’ale gee gulese putédaasi siyi n boi saosega la puan bine gee dike a
lagum la ya taaba la ti ya s3s¢ a yele.

2. Dike nima nima kaalego soa la pa’ale sela ti gongulesa la ti’ise ti la de la
nimmu’ure nara ti sukuu zuo daana la kelum ita.

Sukuu zuo daana la de la sukuu la kpe’eno daalum. Ena n mi sukuu la yela n
nari a dola se’em nyaa bisera sukuu la pa’alego la zamesego yela ti a kina suna
suna dola nereba puan, de’eno la tigesego yela n de wuu pa’aleba zamesegy deon
yele-ire, inkpemesego la tuntum yela, sukuu koma tiregere la ycla asi’a gee me tara
nentolega daana n nari ti a tara ansesi la pansi, gee ti sosi’a n baseri ti nyskemina
bona sukuu la puan dena nimmu’ure bo’ora sukuu la nena tolega. Daniel duke
(1989) yele yeti halesune puti’ire de la nimmu’ure, gee la ka zo’e seke ti la base ti
sukuu kine yela tole nena. Sukuu la zuo daana nari ti a dike la sukuu la nyokemina
sosi’a n baseri ti halesi’a n tuni suna bona gee bo’ora sukuu koma la za’a yelesi’a n
nari ti ba mina la gee ka’ana ba yesera yelesi’a n ka ani suna.

AKAALE ZO’E ANA
(FEATURES OF EXTENSIVE READING)

Ti’isego sokere (Thinking question): Dike nimmu’ure kaalego mi’ilum la ti ya tara la
kilese sela ti yamam ti’ise ti la de akaale zo’e. Nyaa dike yamam n nye sela la magese
la sela n boi tilum wa:

Akaale zo’e (Extensive Reading) de la kaalego ti nera ni kaala pakera nyelum gee
maam nyeta kdalegd mi’ilum pa’asa. Tu ta’am dike make la nimmu’ure kaalegp, ti fu
ni kaala sela woo ti fu zamese boke lasebaare la. Akaale zo’e me de la kaalego n kaali
lasebaare zo’e zo’e ti la dena fu boti fu ine la sela bii yem dena kaalego zuo, magese
wuu fu eeri lasebase’ere bii doke nyelum zuo.

Akaale zo’e Ana

(Features of Extensive Reading)

Akdale zo’e Ana tari la ansesi n ga tilum wa

Nuure zake (Fluency): La de la a kelum ita, suna suga, fu kaali kabela se’em la fu
togum mi’ilum beene n pag se’em. La ta’am ko’om pa’ale fu togum mi’ilum bii paga n
zoni se’em.

Sosega Apa (Text structure): Ina de la gonguleseba n ni tigese ba lasebaare la doose
se’em gulesegd puan. Fu san boke ana la n ani se’em gulesegd puan la wan sune ti
zameseba puti’ira bona yeledaasi la a pwonsum, ta’am buke sgla n wan wa’am, gee
pigera ba n kaali gee bokera se’em.

Pigera (Monitoring): De la sela ti sukuu bia mina nyare pa’ale a kaali bokera bii a
ka boke. Ba san ta bane ti a kan nyane toge pa’ale putedaasi la n boi sosega puan la, ba
wan ma’s bamisi maam kaale boke supa supa gee le kaala tola nepa.

Bukere (Inference): Ina de la fu yem buke sela ti fu ka mina gee dike la lasebaare la
n boi la buke. La ko’om dena la fu san ko’om bona tiga. Fu ta’am dike fu n dine mina
sela nyaa ta pa’ase lasebaare la ti fu tara la ko’om kilese, dike ati’isi paa gake yele, gee
garese gulesego la.

Geelego (Evaluating): Fu ta’am geele fumina bise fum n boi bini kaala la puan bii fu
san kaale ba’ase. Fu ta’am tari fu putepa’alego, gake yele, gee nye putepaala kaalego
la puan pa’ase.

Korenkorum maalego de la neresaala imma’asum la girema yele yia daana. La de la
maaleseko n ko’>m bisera neresaala dégerd, logekpe’sma n sagum, la kobe’ero yela ti la
ta’am gu bd’asi gee base ti korenkorum la ana filam. Korenkorum maalego logero n de
wuu nama dibelego zi’an, la sogero ka’asego zi’an san bona la de la scla n wan base ti
imma’asum bona tina la zuo. Korenkorum maalego san ka bona tina la puan la ni basera
ti ba’asi n de wuu tia la nyi’a la d&ger> ba’asi sisesi kuura nereba zo’e zo’e tina la zuo.
Le pa’ase, korenkorum maalego yela ka suneri la tu ingane wa ma’a gee la pa’aseri tu la
yonsumo.

Tuune 2.6 Akdale zo’e ana (Features of extensive reading)

Zimese yelesum la n boi zuon la gee pa’ale mina ti fum ti’ise ti epa n gulese
yelesum la, la zi’an ti ba dike bu bine peelemi (wepi sati, ‘journal’, lasebaari gonp,
8012, pooreno).

Nyaa pa’ale se’em ti fum ti’ise ti yelesum wa wan ta’am nye maalegd. Gongulesa la
wan ta’am ni gulese yelesum wa la gwani, a wan ta’am dike ni bu bige la gwani?

EXTENDED READING

Watch the suggested video what intensive and extensive reading are, the steps involve in
both and the benefits of extensive reading for further understanding. https://youtu.be/
ZvEbLSLyrno

+  Watch this video on types of reading for further understanding of the concepts of skimming
and scanning https://www.youtube.com/shorts/pCuxPhMOWtg?t = 59&feature = share

+ Read the text below which discusses intensive reading and extensive reading in details for
more knowledge https://www.academia.edu/38319415/Extensive and Intensive pdf.

AMAAMBISE SOKERE DUMA

Putédaasi pa’alego yelesum puan

1. Dike fumina yelebea garese pa’ale ‘putédaa’ n de sela.
2. Kaale yelesum wa n boi tilum wa gee lebese sokere duma la n tagele la:
Gilema Pana (The Power of Respect)

Gilema dagi scla ti fu wan ta’am ee gee la tugum dena la sela ti fu pugum tara. La de
la vonsumo yele yia daana n de fumina ding bii sela ti fu zamese to’e. Tu san ba bassba
gilema, la pa’ale ti tu nam ba puti’ira, la ani bama se’em la ba beene n de si’a la me.

Yen bise, fu san kine k& zamesego deon ti nera woo tae pu’usera taaba la pupeelum
la noyine. Zi’an ti pa’aleba la sukuu koma lagum sisera sisesuna, kelesera nera woo
puti’ire pwana suna suna. Gilema n ani se’em n bala.

Gilema ko’>m dagena tu iti taaba se’em: la kelum dena la tu iti tumisi se’em. Fumina
gilema bu’a vuure de la tu boke tu tari vuure se’em, sakera tu boi tuyima se’em gee
bisera tu innaane la tu puti’ira yela suna suna se’em.

Fum n ko’>m maasena ti fu k& sukuu kdra wa puan la, téra ti girema boi la sugenuure
buyi. Bo fu taaba, pa’aleba, la korenkorum girema gee me gera ti ba lebese bo fum me
girema.

a. Yelesum la tile yeti putédaa de la beni?

b. Pa’ale gee gulese sosega la zuo n boi tigere diyima la bunaasi daana la puan la
bige.
c. Dike yelesum duma bunaasi kilese sosega la n boi zuon la.
Nimmu’ure Kaalego (Intensive Reading)
3. Pa’ale nimmu’ure kaalegd ana buyi ti ya zamese yenkuna wa puan la.
4. Dike yamisi yelebea garese pa’ale ana buyi la ya pa’ale (1) zuon la.
Akaale zo’e (Extensive reading)
5. Beni n base ti nuure zakere kaalego la zimesegd bona toka toka?

6. Garese pa’ale akaale zo’e apa yela ata

7. Pa’ale nimmu’ure kaalego la akaale zo’e n boi yima yima se’em. Dike fumina
yelebea garese pa’ale.

TOGUM LA BU TUUMA

Yelebea la a naang; la Gurene gulesegs wara duma

POSEGA

Yenkuna wa puan, ya wan bane naaresi, yelebea asi’a naano sda, tabelesi tuuma
Gurene puan. Ya mi’ilum tabelesi la naaresi tuuma puan wan suge ya ti ya ta’am
gulese yelesum duma n tari viiure Gurene puan. Ba wan kelum sune ya ti ya s3se
pa’ale yelebea naaro soa Gurene puan. Yelebea naano sosi’a ti ya wan s3se a yele
de la yelebita’ama (compounding), yelebire nmae gi’i (clipping), yelebea pemesego
(borrowing), yelebea tabelego (affixation).

PUTEDAASI

Tabelesi de la yelebea la yelesum naresum bogesi n tabele yelebire n de tile nepa
boba bii pooren boba. Tabelesi tari la buuri buuri buyi ma’a Gurene puan n de
wuu nena tabelesi la pooren tabelesi. Tabelesi ko’om dena la yelebire posega la di
ba’asego tabelega. Tabelega pa’aseri yelebire tile ti la tee la di viiure bii naane

« Naaresi de la yelebea n dikeri yelebea asi’a, yelesum naaresi lagena taaba ti ba ta’am
lebege yelesum n tari viiure.

« Tabelesi tuune togum puan de la ba ta’am naam yelebipaala.

« Yelebire naanp de la sose’ere n baseri ti tu ta’am dola gulesegd wara la n pugum dine
bona la gulesa yelebipaala togum la puan.

TABELESI

(AFFIXES)

Tabelesi n de sela

Tabelesi de la yelebea bogesi n tabele yelebire n de tile ti di ta’am lebege yelebipaale
bii naampaale. Tabelesi me kelum dena la yelesum naresum la bu gonguma agpa n
pa’aseri yelebire ki’ilena ti la tee yelebire la viiure. Tabelesi ko’om dena la yelebire
posega la di ba’asego tabelega. Tabelega pa’aseri yelebire tile bii yelebinaare ti la tee
la di viiure gee tari naansaane wa’am. Tabelesi de la bogepigesi n pa’ase yelebea asi’a
tila puan ti a viia la naane teera.

Tabelega wan dena pooren tabelega yesera la ka san bona yelebire la tile posega boba.
Tabelega wan dena tiasuka tabelega yesera la ka san bona yelebea tila ayi tinasuka.

La san dena ki’ilena tabelega yesera la tabelega la san bona yelebire ki’ilena boba/
ba’asego.

Sela ti ba yi’ira ti, “Circumfixation” me de la nena tabelega la pooren tabelega san
bona tileyine puan ti viiure la nic. Tabelesi baseri ti viiure gwonsum tile la yelebise’ere
ti tabelesi la naam la. Tabelesi sisesi n ywana: -a (bu-a), -¢ (ku-g), bun- (bun-sela).

Té&ra ti: base ya ti tu t€ra ti togum buuri fii wa n tari sela ti ba yi’ira ti ‘tipasuka
tabelesi’ ‘circumfixes’ la. Tu nan ka mi Gaana wa togesebo buuri n tari ‘tipasuka
tabelesi’ ‘circumfixes’ wa.

Gurene tabelesi duma baseba n gwana -ra, -ri, -si, -ba, bun-, da-, po- la sisesi zo’e zo’e.
Gureng yelebire san dena wuu nera ti fu dike -ba pa’ase bini, yelebire nyaa wan dena
la nereba pa’ale tib a zo’e me.

Tuune 3.1 Pa’ale tabelesi n de sela (Identifying what affixes are)

Imerege fu tadaana zi’an garese pa’ale tabelesi n de sela. Mo gee ine la gee da
bisera yelesum la n boi zuon la.

Tabelesi buuri buuri (Types of affixes): Tabelesi buuri buuri bayi la de la viiure
teere la yelebire naane teere tabelesi.

Viiure teere tabelesi (Derivational affixes): Bana de la tabelesi n naani yelebisaasi la a
voa. Viiure teere tabelesi puan, yelebire tile deo la yelebire la deo ni tee la ta’am dena
bii dagena buyima. [Jwana pa’ale ti viiure teere tabelesi ta’am dena deo n ka teeri bii
deo n teeri. Viiure teere tabelesi la maali la yelebipaala yesera yelebire tile la puan.
Magese wuu: ‘ku’ ta’am lebege ‘kua’, ‘lu’ me ta’am lebege ‘lua’. Yelebea ‘ku’ la ‘lu’ de la
itegd yelebea gee nyaa lebege yu’ure yelebea n de ‘kua’ la ‘lua’.

Yelebire naane teere tabelesi (Inflectional affixes): Bana de la tabelesi n teere yelebire
la naane ma’a gee dagi yelebire deo. Yelebire naane teere tabelesi ka teeri yelebire
la viiure, gee me ka teera yelebire la ti di lebegera yelebipaale. Tabelesina pa’ali la
togum naresum la bu gonguma n de wuu kale, budaa/poka, sana la yela asi’a. Pa’ale
ti yelebire naane teere tabelesi wa san tabele yelebire diyima di ta’am lebege pa’ala
sela n de zo’ore/zo’e yelebire. Magese wuu: fu san dike -si pa’ase poga puan, fu wan
nye pogesi.

Tuune 3.2 Tabelesi pa’aleg> Gurens puan

1. Pu ya taaba ine tigera puan, la ya s3se gee garese pa’ale tabelesi (dike yelesi’a
n boi zuon la sure yamisi) se’em n boi Gurene puan — ba ta’am teera yelebire
viiure la gwani?

2. Ya pugum dige pu se’em la. dike ya tabelesi gulese yelebea n pag anuu Gurene
puan gee dike a gulese yelesum duma la ya ine asdse pa’ale ti zamesego deo
duma la bise.

Tabelesi Tuuma (Use of affixes): Tabelesi tuuma boi la yima yima. Ba de la sela n
boi tilum wa:

1. Ba suneri la yelebisaasi naaro yesera yelebikegesi puan. Magese wuu: po + sea =
posea.

2. Ba superi teera la yelebire ze’sta deo kuyima Ionera deo kuyima. Magese wuu:
ku+ta = kuta.

3. Tabelesi sugeri la itegd yelebisaasi naan>. Magese wuu: pa + m = pam.

4. Tabelesi suneri teera la yelebea ze’sta deo kuyima ye’ssa kuyima puan. Magese
wuu: di + ta = dita.

5. Suneri teera la yelebire n de zugeyina ye’esa zo’ore yu'ure puan. Magese wuu: daa
+ si = daasi.

6. Tabelesi mi’ilum sureri me yelebea gulesego puan.
7. La teeseni la yupa’alesi yelebea kina itego yelebea puan. Magese wuu:

8. Yu'ura yelebea n lebege itegd yelebea: Ki’ilepa tabelesesi n teeri yu'ure yelebea
lebera itego yelebea puan de la:

9. Yu'ura yelebea n lebege yupa’alega yelebea: Ki’ilepa tabelesesi n teeri yu'ure
yelebea lebera yupa’alega yelebea de la: -bila, -mo, -leo.

10.Yupa’alega yelebea n lebege yu’ure yelebea: Bilia (bia), pibila (pi’a).
11.1tego yelebea n lebege yupa’alega yelebea: di (ditego, ditemo).
12.1tego yelebea n lebege yu’ure yelebea: di (di, ditego), ku (kuura).

Tuune 3.3 Dareno faora n de sela (Concept cartoon)

Dike ya folese’ere n boi tilum wa gulese dorerno foote n pa’ali tabelesi n ta’am teera
yelebea v3a yima yima se’em Gurene puan

Yisenyilego 3.1
Source: https://slideplayer.com/slide/7403140

Tuune 3.4 Dike tabelesi gulese yelebipaala (Using affixes to form

new words)

1. Pa’ale tabelesesi n boi yelebga wa n boi tilum wa gee pa’ale si de tabelesesi
buuri:

ne,
re,
re,
bun,
po,
da,
a,

si,
ba.

2. Dike tabelesesi n de ma’a la tee yelebsa wa ife yu’ure yelebea bii yupa’alesi
yelebea:

Di
Ku

Zi
Pa

Wa

nyu.

3. Yapugum puse’em la, tigera woo dike tabelesi buuri buuri la gulese yelebipaala
n pag anaasi. Maasum ya ti ya dike ya yela la s3se gee garese pa’ale zamesego
deo la.

NAARESI

(CONJUNCTIONS)

Naaresi n de sela: naaresi de la yelebea n dikeri yelebea asi’a, yelesum naaresi bii
kuloosi lagena taaba. Naaresi sugeri me ti tu ta’am gulesa yelesum n ta’ ka zuna,
yelesum n dagi buyima la bu naana ti viiyagema ka bona bini. Naaresi tuuma kankapi
de la ba dike yela yima yima lagum taaba togum puan. Gurene naaresi de la ‘la’, ‘gee/
dee’, ‘ti’, ‘bii’, ‘bala n soi’,.

A zamese me, bala n sJi ti a paase la.
N wan kine gee lebe na.

Atia la Ania

Tuune 3.5 Naaresi n de sela gareseg>

Dike ya zamesegd sdsega la ti ka supe ya ti ya dike yamisi yelebea pa’ale naaresi
n de sela.

Naaresi buuri buuuri
(Types of conjunctions)

Naaresi la zo’e me bona togum la puan. Gee tu wan s3se la sitd ma’a yele zamesekuna
wa puan. Sina wa de la:

1. K&’asegd naarega (coordinating conjunctions)
2. Atee bo naarega (correlative conjunctions)
3. Adolelalesa naarega (subordinating conjunctions).

Ka’asego naarega (Coordinating conjunction): Koodineetin naarega baseri ti
yelebea, yelebinaaresi, la kuloosi lagena taaba ti viiure la dena buyima yelesum puan.
Magese wuu: gee, amaa, la, bii.

1. K&’asego naarega dikeri yelebea la yelebinaaresi lagena taaba dena (la, bii).
Atana la a poga.
Kareyeena bii mui?
Hale la suna.
Pogenya’ana la bii?
2. K&’asego naaresi n dikeri yelebea la kuloosi lagena de la (ti).
Na’ayine la ti mam sake bo la.
Sela ti a yele ni la ani supa.

3. K&’asego naaresesi n dikeri itegd yelesumboka la ita yelesumboka lagena taaba.
[Jwana wa ifja, naarega la nyaa ni pa’ase la itegd yelesumboka la puan. Magese wuu:
tu san di ba’asg, tu wan gise.

La san wan ta’am ing, tara pupeelum la nera woo.

Atee bo naarega (Correlative conjunctions): atee bo naarega de la yelebza ayi
n tari puti'ira naara taaba. mw me, bala, ti.

Atampoka dugeri me gee ti Akolepoka me peera laasi.

Bia la tari laa la de’ena me bala n sai ti ka gworege.

Adolelalesa naarega (Subordinating conjunctions): Naaresina dikeri la ita la itegd

yelesumboka lagena taaba. Adolelalesa naarega pa’ali la sela n ta’ase la sela n ine
lageno, yima yima, bii lagend tuseto me n boi kuldosi duma puan. Magese wuu: bala
la, gee, bala ina, ...

1. Vom dagi naana gee tu wan tirege.
2. A gya gee a ka nye me.

3. Ma mi e me bala n s2i ti ma dike nuure la base e.

Tuune 3.6 Naaresi tuuma yelesum puan

Gulese naaresi buuri buuri duma pag bata bire gee dike ba gulese yelesum duma.
Maasum ya ti ya s3se pa’ale zamesegd deo la yesera yelesum duma la ti ya gulese
la ti bokere bona bini.

Naaresi tuuma nimmu’ure
(Important uses of conjunctions)

Naaresi tuuma ta’am bona yima yima togum buuri woo puan gee si’a n ko’om dena
naana de la:

« Ba gareseri pa’ala la sela soi bii lilegera sela n ta’ase la.
« Ba sugeri dikera la kuloasi bii yelesum naare pa’asera buyima puan.

« Ba ni dikera la puti’ire n dagi ma’a pa’asera putise’ere n pugum bona gee me
dagena ma’a.

« Ba sugeri pa’ala la sela n boi yima yima.

« Ba sugeri dikera la sela n wan ta’am me ze’ele bilam nuu la pa’asera sela n pugum
dine bona gee dena ma’a la puan.

« Ba bo’ori la putise’ere n boi diyima pa’asera putise’ere pugum bona gee dena ma’a
la puan.

« Ba ni pa’ala la scla ki’ileno n ani se’em.
P

Naaresi yelesum gulesegs

(Construction of sentences with conjunctions)

Nimmu’ure wara duma fii wa n boi naaresi gulesegd puan. Wara wa dolega n sugeri
ti gulesego kina suna suna.

+ Naaresi dikeri la puti’ira la itego bii tuuma lagena taaba. Bala la, naareseka n nari
la n nari ti fu loe ti la ta’am sure fu ti fu nye sela n nari la.

« Tu tari naaresi gulesera la yela kaalego puan.

+ Naaresi gulesegd puan, md gee base ti yelesum la luga la z&’a sake bo taaba.

YELEBIRE NAAINJ SOA

(WORD FORMATION PROCESSES)

Yelebisaasi naano de la sosi’a ti tu dola tara yelebisi’a n pugum bona togum la puan la
gulesera yelebepaala/yelebisaasi pa’asa togum puan.

Yelebea naano soa buuri buuri la zo’e me ti togum dola bini naana yelebipaala. [Jwana
wa de la kuusi lageno (blending), yelebita’ama (compounding), yelebire npmae gi’i
(clipping), yelebea pemesego (borrowing), yelebea tabelego (affixation), ayitulese
yelebea (reduplication), yelebea teeseno (conversion). Baseba n gwana garese bona
tilum wa.

Tuune 3.7 Pasega n pa’ali yelebipaala n paseri se’em tagum la puan

(Introducing how new words are acquired in the language)

1. Beni yu’ura ti yamam tara bo’ora sela n de paalega ya s3’dlum la puan (m.w.
tekenolegi, la de sela, puti’ira)?

2. Ani n sigeri bumbama la yu'ura?

Yelebita’ama: Yelebea ayi bii n gani bala tila n lagum taaba ti yelebire la viiure tee
bona diyima la yelebire woo n ze ni diyima la. La me ta’am le dena wuu yelebire n
tari tila pae ayi gee dogele wan ze’ele di ma’a. Yelebea lagero ta’am ze’ele yelebea
deto yima yima yesera la daano san ka bona bini. La ta’am dena yu'ure +yu’ure
yelebita’ama, yu’ure + itego yelebita’ama, yu’ure + yupa’alega yelebita’ama, kuloosi
yelebita’ama, la baseba. Magese wuu: zom + ko’om = zonko’om, sore + kine =
soking, bua + molega =bumbolega.

Tuune 3.8 yelebita’ane bobere pa’aleg>

Ee yelebea n ze a ma’a yelebita’ama puan gee dike a s3se pa’ale zamesegd deo la.

Yelebea nmace gi’i: Tu kelum yi’ira bala la gi’i pmaare. La de la yelebea naano sore
zi’an ti yelebire la bobere diyima ni yese bini gee ti di lebege yelebipaale. Bala de
la, ba ni yese la yelebikeka la kuusi sisesi base gee ti di nyaa lebege yelebipaale. Tu
ta’am yese yelebire la posega, tinasuka bii pooren kuusi base. Magese wuu: baaga
= baa, muugo =mup, tiiga= tia, zuugo = zuo.

Pemesego: Yelebea pemesego de la sose’ere ti togum busebo duma ni pene togum
busebo yelebea togera. Yelebise’ere ti ba pege la yu’ure de la yelebipenere. Togum
zo’e zo’e tari baseba yelebea togera. Magese wuu lati, bolepi, geti, fooni. Yelebi-ana
wa z@’a ze’ele la solemiine puan na gee ti tumam Farefari duma perye a pa’ase ti togum
la puan togera.

Yelebisaasi asi’a de la: Mankiisi, bogete, sekondire, sameto, soobule, fooni, laafia,

Yelebi-ana wa za’a de la solemiine bii Hausa yelebea ti tu pemese yi’ira logero la
Gurene puan.

Tuune 3.9 pemesego yelebza pa’aleg>s togum la puan

Té&ra ti yelebea n pag pia ti ba pefje wa’am ya togum la puan na ti ya s3se zamesego
deo la puan.

Yelebea naans saa tuulum yela
(Importance of word formation processes)

1. La sugeri la togum la ti bu nysta maalego yesera bu yelebea pa’asego puan.

2. La superi la togum la ti bu paara zi’an woo.

3. La suneri me yelebisdasi naaro puan ti tu nysta yu’ura bo’ora logepaala/yelesaasi.
4. La sugeri la togum zamesego.
)

. La suneri me ti tu wan ta’am tii yelebea nama bane a ze’ele zi’an na.

Tuune 3.10 Dorend faora n de sela (Concept cartoon)

Dike folese’ere n boi tilum wa gulese doreno foora lebesera sokere wa; ‘yelebipaala
naane la gwani gwani mam togum puan?’

Yisenyilego 3.2 Yelebisaasi naano soa

EXTENDED READING

* Beliaeva, N. (2019). Blending in morphology. Retrieved on 29th June, 2024 from https://
doi.org/10.1093/acrefore/9780199384655.013.511

* Dressler, W. U. (2000). Naturalness. In G. Booij, C. Lehmann & J. Mugdan (eds.),
Morphology: An international handbook on inflection and word-formation, Vol. 1, pp.
288-296. Walterde Gruyter. F., V., Rodman, R., & Hyams, N. (2007). An introduction to
language. Thomsom Wadsworth.

A e




AMAAM BISE SOKERE DUMA 3

1.
2.
3.
4.
5.

Pa’ale tabelesi n de sela.

Gulese tabelesi buuri buuri la n boi Gurene togum puan la bige.
Pa’ale tabelesi sinaasi n boi Gurene puan

S3se pa’ale tabelesi tuuma n de si’a anaasi.

Pa’ale tabelesi yelebea wa n boi tilum wa puan gee pa’ale si de tabelesesi buuri:
a. poyua

b. dayua

c. dasea

d. bunsela

e. yire

f. Mboo

g. bunnyuula

S3se pa’ale tabelesi tuuma anaasi.

Garese pa’ale naaresi n de sela.

Pa’ale Gureng naaresi buuri buuri la.

0 ® N o

Pa’ale naaresi buuri buuri la ti ya gulese la n boi yima yima se’em.

10. Dike yela magese pa’ale naaresi buuri buuri ti ya gulese la gee dike ba gulese
yelesum duma.

11. Bue pa’ale naaresi n de sesi yelesum duma wa puan:

a. Atana boi bini kdala me gee ti Aduno dugera.

b. So’na n zoi doose kalam ti tumam ku bona bini viiula.
c. Ania la Atiga de la zoto.

d. A zuo n wageri bala n sdi ti a ka wa’am na la.

e. Mam wan kule gee dagi zina.

f. Fu boti la sagebo bii mui?

12.Garese pa’ale yelebire naarp soa.

13.Pa’ale yelebire naano soa atda Gurene puan.

14.Garese pa’ale yelebire naano sda buuri buuri ata Gurene puan.

15.Garese pa’ale yelebire naano soa yelesuma n pae ata bii gane bala Gurene puan.

16.Pa’ale yelebire naand soa buuri buuri duma la yelebea n de si’a yelesum wa n
ga tilum wa puan:

e a7




Zina, tekenolegi ba’am dena la nimmu’ure gono zamesegd yela puan. Sukuu koma
tari la yela eeri ingini duma n de wuu googuli eera lasebaare duma gee ti pa’aleba
me tara zamesegd la pa’alegd yela dola imeeli puan bo’ora sukuu koma. Le pa’asg,
sukuu konseba n kan ta’am ko’>m kine ta bona sukuu bii Yuniveseti la puan la ni ita
ba zameseg> la olani puan. Sokere la de la, beni n nyaa tagele? Tu wan ta tee dike
yisenyilego nereba ze’ele bo pa’aleba daare diyima?

TIOGUM LA BU TUUNE

Gureneg gulesegs wara duma

POSEGA

Yenkuna wa puan ya wan zamese la yelebea gunguma la a naresum n de wuu
yelebinaaresi, kuloosi la du’usi. Ba wan pa’ale ya yelebinaaresi buuri buuri la a naana
la kuloosi me buuri buuri Gurene puan. Ya me wan kelum s3se pa’ale du’usi n de sela.
Yelebea gunguma la a naresum yele-ana wa mi’ilum la n wan suge ya ti ya ta’am
gulese yelesum duma n tari v3a la yelesum n ta ka zuna duma baseba. IJwana wan
surje ya ti ya ta’am boke zamesegd tuseto yela n de wuu Solemiine.

PUTEDAASI

« Yelebinaarega de la yelebea n tigese taaba tuna tuune diyima togum puan.
Yelebinaaresi la ta’am dena yu’ure yelebire, itego yelebire, itego pa’alega yelebire,
nena dolesi yelebinaarega bii yupa’alega yelebire. Yelebizuo la n pa’ali yelebinaare
la buuri n de seka. Magese wuu logero, budaa, yelesuneg, bia la.

Kuloosi de la yelebea n tigese nac taaba dena yelesum. A tari la ita la itego yelebire
yelesum gulesegd puan.

Gulesegd puan, daalessesi ti tu ni tara basera ti vuure la niira suna suga de la du’usi
n de yelesum ba’asegd gu’usega, gu’usega la girego, vo’osego gu’usega, du’usi siyi
la aposetofi.

YELEBINAARESI
(PHRASES)

Ti’isegd sokere duma (Thinking question): Bise ya yelebinaare sinii wa ba’ase
gee dike ya boke yelebinaare se’em la sdse¢ pa’ale ya taaba. https://youtu.be/P5
OB50KwxM. Dike fu nye sela la make la ya tigere la dine.

Yelebinaare de la yelebea tigere n tuni tuune n tari viiure diyima yelesum puan.
La pérege me ti yelebinaare tara yelebizuo gee me tara viiure. Yelebizuo la ta’am
dena yu’ure yelebire, itego yelebire, itegd pa’alega yelebire, bii yupa’alega yelebire.
Yelebizuo la n pa’ali yelebinaare la buuri n de seka. Magese wuu logero, budaa,
yelesune, bia la.

Yelebinaaresi buuri buuri (Types of Phrases): Tu wan zamese la yelebinaaresi
sinuu; Yu'ure yelebinaaresi (Noun phrases), itegd yelebinaaresi (Verb phrases), itego
pa’alega yelebinaaresi (Adverbial phrases), yupa’alega yelebinaaresi (Adjectival
phrases), la Nena dolesi (post-positional phrase).

Yu’ure yelebinaare
(Noun Phrase)

Yu'ure yelebinaare de la yelebinaare n tari yu’ure bii yusoosena ti la dena di yelebizuo.
Yu'ure yelebinaaresi naane la boi la yima yima. Bise sela n boi tilum wa:

1. Yu'ure yelebinaare ta’am dena yu’ure diyima bii yusoosena kayima. Yelebinaare
dina wa ta’am tara yelebire diyima n de yu’ure yelebire bii yusoosena. Magese
wuu; Bolega, ba

Teebule 4.1: Yu'ure yelebinaare naane

Yu'ure yelebinaars

Gureng Yelebinaars naane

Bolega YYN

Ba YYN

Yelesi’a n boi zuon la pa’ale ti yu’ure diyima n tuni yu’ure yelebinaare tuune ti
dolesega ka bona bini. Yusooserja me ta’am tuna yu’ure yelebinaare tuune.

2. Yu'ure yelebinaare ta’am le maam gulese yalege yu’ure yelebinaare. La tari la
yu’ure la mina la yupa’alega kayima bii gane bala, yusoosepa ti la maam géarese
pa’ale yu’ure la.

Magese wuu;

Teebule 4.2: Yu'ure yelebinaaresi n tari dolesi

Yu’ure yelebinaare naane

Gurene Yelebinaars naans
Logekate YY- YPY = ADJ
Yu'ure YYN - NP

Gobena tuntuneba banaasi la

YYN- YYN-YPY-YD

Bia la

YYN-YD

Nerebi’a la bala

YYN-YPY-YD

Atina zi la kuka zuo

YYN-IYN-ID-YYN-YPY

Sagirewoko

YYN-YPY

Yu’ure yelebinaare pa’alesi

(Noun Phrase modifiers)

Yu'ure yelebinaare pa’alesi (Noun phrase modifiers): Yu'ure yelebinaaresi tari la
yelebea ti a bona yu’ure la mina nepa bii di pooren ti tu yi’ira ba ti pa’alesi. Pa’alesi
la de la yelebea, yelebinaaresi bii kuloosi n pa’ase lasebaari yu’ure yelebire la n de

yelebizuo la puan. Gurene puan, pa’alesi la z&’a ni bona la yu’ure yelebizuo la ki’ilena
boba. Tu yi’iri sina wa la nena pa’alesi. Magese wuu:

1. Magese wuu pooren pa’alesi wa.

a. Mam ma kiima la bia la.

Pooren-pa’alega zuo

Magesegd yelesum buna wa puan, yelebizuo la n boi yelebinaare la n boi zuon la de
la ‘bia’ gee ti ‘ma kiima’ dena pooren pa’alega n pa’ali yu’ure yelebire la n de ‘bia’
la. Yelebinaare la za’a de la yu’ure yelebinaare.

b. Bolega so’slum sukuu koma la mi la gono paa.

Pooren pa’alega zuo yelebire

¢. Anapoka mui la za’asum gana zeerum.

Pooren pa’alega zuo yelebire.

Yelesum buyi daana la togeri la sukuu koma n de yelebizuo la n mi gono se’em gee
ti Bolega so’>lum dena pooren pa’alega n pa’ali sukuu koma la n ze’ele zi’an. Buta
daana la togeri la Anapoka n de pooren pa’alega la mui n de yelebizuo la n z3’asum
se’em.

2. Magese wuu nega pa’alesi (Examples of Post-modifiers)

a. Bia la zoi la kalam.
Zuo yelebire nena pa’alega
b. Pugela la kom n duni.
Zuo nena pa’alega
¢. Budaa la n soi yi-dina.
Zuo nena pa’alega
Yelesum yia daana la togeri la ‘zoi’ n de yelebizuo la yele gee kalam la me de la nena
pa’alega n pa’ali zua la n zoi se’em. Buyi daana la me togeri ‘kom’ yelebizuo la yele

gee ti ‘duni’ dena nena pa’alega. Z&’a daana la de la yire n de yelebizuo ti ‘-re’ z5ke
gee ti ‘dina’ nyaa dena nena pa’alega.

Tuune 4.1 Yu'ure yelebinaaresi gulesegs (Forming Noun Phrases)

Tigera puan, gulese ya yu’ure yelebinaaresi sita. Ayima dena yu’ure yelesum yona
yelebinaare, ti ayima tara pa’alega n de kayima bii gana bala, gee ti ayima me tara
pag pa’alesi siyi.

Iteg> yelebinaare
(Verb Phrase)

Itegd yelebinaaresi buuri la zo’e me gee itego yelebinaare woo tari la itegd yelebire
diyima ti di dena yelebizuo ti yelebinaare yelesum la zd’a yaga. La ta’am dena itegd
veki, itegd n ka paari n lagum taaba tuna la yelebizuo la ti la pa’ale itego, bii sela.

Itegd yelebinaare ta’am tara itegd yelebizuo la mina n de itegd yelebinaare yona la.
Magese wuu di, nyu, gme, wa, ku, pale, kule, sake, ipe.

Itego yelebinaare naane la n boi zuon la de la IYN-IYN.

Itegd yelebinaare tari la itegd surereba, itego la mina la a kompulemnti duma. Itego
surfjereba superi tu me ti tu ta’am bokera itegd la saga bii itegd la miga kua (m.w.
ta’am, wan, tari). Kompulementi duma de la yelebea n de nimmu’ure itegd yelebinaare
la puan n baseri ti viiure la niira (m.w. zamesego tari la yiima, ba daa loe ti a dena la
nena daana). Itegd yelebinaare naane la me n gwana ga tilum wa:

Teebule 4.3: Itegd yelebinaare la ba naane

Itego yelebinaaresi naane

Gureng Itego yelebinaare naane

Wa’am yire na IYN-ID

Kule fu so yire IYN-YYN-YYN-YYN

ZVire mam IYN-YYN-YYN
zuo

Dike e kine IYN-YYN-IYN
La’ e IYN-YYN

Kine kalam IYN-IPYN

A sake ya YYN-IYN-ID

Tuune 4.2 Itego yelebinaaresi gulesegs (Forming Verb Phrases)

Pu yamisi inje tigera puan, la ya gulese itegd yelebinaaresi sitd. Ayima dena itegd
yelebinaare yona, ti ayima tara sunere/te’elego itego yelebire, gee ti ayima me
tara kompulementi ayima.

Itego pa’alega yelebinaare
(Adverb phrase)

Yelebinaare kana tari la itegd pa’alega ti ka dena yelebizuo. Yelebea tigere san tuna
itegd pa’alega tuune gee ti itegd pa’alega la dagena zuo daana, tu yi’iri bala la itego
pa’alega yelebinaare. Itegd pa’alega yelebinaare pa’ali la itego, yupa’alega bii itego
pa’alega kayima me. Itegd pa’alega yelebinaare la bo’ori la lasebaare yesera la iti
se’em, safa, la ine sugennuure se’em bii zona se’em.

Teebule wa n boi tilum wa pa’ali la itegd pa’alega yelebinaaresi la si naane buuri
buuri duma

Teebule 4.4: Itegd pa’alega yelebinaare la a naana

Itego pa’alega yelebinaare naane

Gureng Yelebinaare naane
Bdalam IPYN
Kalam IPYN
Fii IPYN

Tuune 4.3 Itegd pa’alega guleseg> (Forming Adverb Phrases)

Pu ya taaba ife tigera puan, la ya gulese ya itegd pa’alega yelebinaare n tari
yelebea pag ata.

Yupa’alega yelebinaare
(Adjective Phrase)

Yelebinaare buuri n tari yupa’alega ti ka dena yelebizuo. La pa’ali la yu’ure yelebire
bii yusoosena yelebire. Yupa’alesi sisesi n jwana: kate, peelega, molega, woko, gilega.
Gurene puan yupa’alesi la ni lagum la yelebizuo la. Magese wuu: bukate, budambolega,
biwoko.

Teebule 4.5: Yupa’alega yelebinaare naane (Adjective Phrase Structure)

Yupa’alega yelebinaarega naane

Gurene Yelebinaars naang

Woko YPY

A e




Yuuma Ayi YENO 4 YELEBINAARE/KULDOJSI NAANE LA DU’USI

Kate YPY
Bdalega YPY
Paalega paa YPY

Nena dolesi yelebinaarega
(Post-positional Phrase)

Yelebinaare n tari nepa dolesi, nena dolesega la namesa la pa’alesi. Nenpa dolesi
yelebinaare tari la yu'ure yelebinaare la nepa dolesega.

Nena dolesi yelebinaare naane

Gureng Yelebinaare naane
Teebule la zuo YYN-YD-YPY
Yire la dapoore YYN-YD-YPY
Yire la nenan YYN-YD-YPY
Kuka la kinkelena YYN-YD-YPY

Tuune 4.4 Yupa’alesi la nena dolesi yelebunaaresi guleseg»

Tigera puan, gulese ya yupa’alega yelebinaare kayima la nena dolesi yelebinaare
n tari yu'ure yelebire a puan.

Yelebinaaresi naane
(Structure of phrases)
Yelebizuo la n ba’am dena nimmu’ure yelebire yelebinaare la puan gee me san ka

bona, yelebinaare la kan tara viiure. Yelebinaaresi zo’e zo’e ni bona yelesum duma
puan me gee ka nyeta. Magese wuu;

A kipe la tiga puan.

Yelesum wa boi zuon la, yu’ure yelebinaare la sobe me. Sela n gee ka sobe la de la itegd
yelebinaare. Kipe n de itegd la yelebizuo itegd yelebinaare la puan. Yu'ure yelebinaare
(YYN) naane la de la yu'ure (Y) gee ti itegd yelebinaare (IYN) naane la me dena itegd
(I) ti nega dolesega (ND) la nyaa tagele.

Yelebinaaresi tuuma
(Uses of Phrases)

1.

2
3.
4

Yelebinaaresi tari bo’ora la puti’ira.

. Ba kelum dena la Iogeseko n sugeri s3sega la gulesego suna suna.

Ba tari ba gulesera la s3sega n tari viiure.

. Ba tuni la nimmu’ure tuune n baseri ti yela ga’ata pesega peelemi.

Tuune 4.5 Yelebinaaresi tigesego (Categorising Phrases)

1. Tigera puan, kaale ya yelesum wa n boi tilum wa gee pa’ale yelebinaaresi

buuri buuri yima yima ata yesera tigere woo ti tu s3se pa’ale la puan.
Bue beene pa’ale yelebinaare woo yelebizuo ti ya s3se pa’ale la puan.
Daanse’ere daare ti tu bona Kulaam (A day at the Beach)

Bakoi seka n tole la ba’asegd puan, mam la mam zdduma daa maasum ti tu
dike dabesere la za’a kine ta bona la kulaam. La daa de la buligema’asere n tari
wunteera bala gee ti arja la me daa nag la fu bona deon de’ena. Bulika yu’uno
asubaa, ti tumam daa dike tu tapogero age sukaam ne gee le tu ko’om la buura/
linesi ko’om yera kulaa la puan. Komima’asega la n daa loberi z&’sta ko’om la
puan paara tumam la daa base ti zi’an la ana la suga.

Tumam n daa ko’>m ta pag bini la, tu daa ko’om bise la tia tina n ani bala
supa suna zi’ire. Tu daa dike la tu futo yerege tintombi’isego la n de tuulega la
zuo zi’ire. Koma n daa boi ko’om la puan de’sna gee ti nereba me £gera tu’usa
komiisi la daa base me ti tumam bota ti tu lagum sige bini. Bilam pooren ti
tumam €ge sige koma’asega la puan lagum pana gee nyiina.

Wunteena tigasuka ti tumam daa ipe tu puti’ire ti tu vo’ose fii gee obe tu
sukaam la gee nyu tu ko’om la n boi tu tapoto la puan la. Komiisi la daa gmi’iri
tasi la n pugum ka zae la bala. Tumam daa dike wunteena la za’a meta la
tintond deto gee ymi’ira nu’usi baola kulaa la puan.

Tuune 4.6

Tigera puan, tari ya yelebinaaresi buuri buuri yima yima la (a. yu’ure yelebinaare
b. itego yelebinaare c. yupa’alega yelebinaare d. itegd pa’alega yelebinaare e. nena
dolesi yelebinaare) ti ya pugum dine gulese la wa’am na ifje yelebea magesegd yila
awai wa puan.

Dike ya lebesego duma la s3se pa’ale zamesegd deo la ti ya s3se a yele.

Tuune 4.7 yelebinaare buuri buuri (Type of Phrase)

Tigera puan, gulese ya yelebinaare buuri buuri yelebea Gurene puan ti la wan
ta’am ze’ele naane wa n ga tilum wa puan gee s3se ya lebesego la pa’ale zamesego
deo la z&’a.

1. Yu'ure yelebinaare

2. Itego yelebinaare

3.Yupa’alega yelebinaare

4. Itego pa’alega yelebinaare

KULDJSI LA A BUURI BUURI DUMA

(THE CLAUSE AND ITS TYPES)
Kaale kuloosi duma linki wa puan gee s3se pa’ale taaba kuloosi n de sela. Dike yamam
n nye sela la s3se pa’ale zamesegd deo la. https://byjus.com/english/clauses/

Kuloosi de la yelebea n tigese nag taaba tuna tara ita la itego yelebea. Kuloosi de la
yelebea gonguma la a naresum yele yia daana tigere. Sana zo’e zo’e kuloosi ni tara
ita, itegd bii kompulementi. Kuloosi ana de la a tari la yelebea gonguma la a naresum
naane pa’asera yu'ure n de ita la itegd mina yelebinaare. Itegdo yelebinaare la me
kelum dena la itegd yelebire. Bise sela n boi tilum wa:

1. Atipa kule la yire.

Ita IYN
2. Ada’a kine la da’a.

Ita IYN

3. Atiama wa’ari me.

Ita IYN

4. Ania boi la va’ami koora.
Ita IYN

Yelesum duma la boi zuon la woo tari la ita la itegd yelebinaare. Bala inya la, ba zd’a
de la kuloasi duma.

Kulsasi buuri buuri duma
(Types of Clauses)

Tu tari la kuloasi buuri bayi mopi. Bana de la; 1. Kuloosi Daa/Ata’am ze’ele kuloasi
(independent clause) la 2. Adolilalesa kuloasi (dependent clause). Kuloosi buuri buuri
bana bayi wa n jwana géarese bona tilum wa:

1. Kuloosi Daa/Ata’am ze’ele kuloosi (independent clause): De la yelebea n tigese
taaba tara ita la itegd yelebire. Kuloosi ina ta’am ze’ele a ma’a dena yelesum sela n
sai la vuure la kelum bona bini me. Magese wuu:

a. Tu wa’am ni.

b. Atiama mi Sekandii.
c. Wa’am!

d. Fum wan wa’am?

Makere duma wa ayima woo tari vuure me gee me wa kelum ta’am ze’ele a ma’a tara
vuure, bala n sdi gee ti tu yi’ira ba ata’am ze’ele kuloasi. Ata’am ze’ele kulodsi wa me
le sabese pu me yesera la ba tuuma puan.

Ata’am ze’ele kulaasi duma buuri buuri
(Types of main/Independent clauses)

Tuune 4.8 Ata’am ze’ele kula>asi duma buuri buuri (Types of Main

Clauses)

Ee intaneti puan bise kuloosi buuri buuri banaasi la. Dike fu nye sela la s3se pa’ale
fu z> gee nyaa dike la magese la sela n ga tilum wa:

Kuloosi duma la tari la buuri buuri bunaasi yesera ba va garesego puan. Bana wa
de la; tintoo kuloosi (declarative), Peregere kuloosi (imperative), sokere kuloosi
(interrogative) la Di’ire kuloosi (exclamatory). Gee yenkuna wa puan, tu yeti tu
s3se la buuri buuri bata ma’a.

1. Tintoo kuloosi (Declarative clause): Tari togera la yelesum n de yelemigere.
Magese wuu;

a. Atapa nyu ko’om.
b. Zaam yu’upd Atiama zaam gise ya.
c. Mam ma dugeri saga woo me.

2. Peregere kuloosi (Imperative clause): de la yelesum ti nera la ni yeta fu ti fu ige
sela bii a ka’ani fu me ti fu da ipe sela. Peregere yelesum ka tari ita yelebire.
Yelesum buna ni pa’ala/yeta nera la ti a ine la sela.

Magese wuu:

a. Kine.

b. Wa’am na.
c. ZTire tipa.
d. Beere yi ma.

(Geele fumina bise - Base ti tu bise ya boi zi’an)

Yamam wan ta’am gulese sokere yelebea asi’a Gurene puan?

1. Sokere kuloosi (Interrogative clauses) ni tara la sokere ba’asego gu’usega
daalum. Magese wuu:

a. Ani lagefs n de buna?
b. Fu boi la besa?

c. Beni n sdi ti ba kine?
d. Sapa la de la gwani?

Dagi ata’am ze’ele kuloosi gee kuloosi baseba me boi me dena wuu dentum
kuloosi bii adolilalesa kuloasi n s3se ga tilum wa:

2. Adolilalesa kulosssi (dependent clause): Kuloosi ina kan ta’am ze’ele a ma’a
gee tara vuure.

Kuloosi ina ni dike la adolilalesa naarega pose yelesum la gee a san zea a ma’a
vuure la kan nie. Adolilalesa kuloosi la doli la ata’am ze’ele kuloosi la poore
ti vuure bona bini. Adolilalesa kuloosi tari la naaresi dikera a mina dentuna
ata’am ze’ele kuloosi la. Magese wuu:

a. Tu san kine, a wan da sela.
b. A yeti ti, ena wan wa’am.
c. Atapa n kine ni bini la, a kine la va’ami.

Adolilalesa kuloasi duma la n bala bue bona yelesum duma la puan la. Adolilalesa
kuloosi tuni la tuuma zo’e zo’e yelesum duma puan; bala ina la, a le maam yelese me
bona buuri buuri duma puan. Base ti tu nyaa s3se buuri buuri duma la yele.

1. Adolilalesa kuloosi buuri buuri la ba tuuma (Types and functions of
Subordinate Clause): Adolilalesa kuloosi duma la boi la buuri buuri buta yesera
la ba tuuma puan. Ba de la yu’ure kuldoosi [noun (nominal) clause], yupa’alega
kuloosi [adjectival (relative) clause], la itego pa’alega kuloosi (adverbial clause).

a. Yupa’alega kuloosi [adjectival (relative) clause] de la yupa’alega kulooasi n pa’ali
bii pa’ala yu’ure ana. A ni dike la gwone/gwonsum yusdoserna pase (ani, mina,
se’ere, se’em, ina, bala) bii gwonsun itegd pa’alega (sankani, besa, bii beni). A
tuni la yupa’alega tuuma. Magese wuu seba n boi tilum wa;

i. Mam mi buda-seka n wa’am kalam na la.

Yupa’alega kuloosi

ii. Poge-seka n koosi kaam la wa’am na.

Yupa’alega kuloosi
iii. Dike gono la ti fu zii la bo ma.
Yupa’alega kuloosi

2. Yu'ure kuloosi (A noun clause) de la adolilalesa kuloosi n tuni yu’ure yelebire
tuune (mw. Ita, namesa veki, namesa n ka paari veki, dolesega namesa, la itegd
yelebire n de yu’ure). Yu'ure kuloasi ta’am gwona la gwonsum yupa’alega kulooasi
amaa a boi la a toka dena wuu yu’ure kuloasi la ni soe ze’ele la yu’ure na’are
yelesum puan, gee ti gwonsum/yupa’alega kuloosi la wan dena la yu’ure yelebire
la yelesum puan. Magese wuu:

a. Biscska n di mi’a teesi la puan la, to’e la wu'ure.

b. Tu nyaa nye tagepigesi la borege la.

3. Itego pa’alega kuloosi (An adverbial clause) de la yeleboka n tuni itegd tuune. Bii,
la maam pa’ala la itegd, yupa’alega, itego pa’alega kayima, hali la yelesum me.
Magese wuu yelesum duma wa n boi tilum wa:

a. A t€ri sanseka ti a base tuuma zi’an la.

b. Tu san di ba’ase, ma wan kine

Yelesunsebo n bue beene bona zuon la de la itegd kuloosi/yelesum bogesi.

Tuune 4.9 Kulsasi n de sela

Dike fumina yelebea garese pa’ale kuloasi n de sela gee dike fu lebesego la s3se
pa’ale fu tadaana.

Tuuneg 4.10 Kulaasi buuri buuri duma

Ya tigera duma la puan, garese gee loose yela magese pa’ale kuloosi buuri buuri
duma bayi la gee dike ya tuune s3se pa’ale zamesego deo la za’a.

Tuune 4.11 Adolilalesa kul>asi buuri buuri duma

a. Yayi yayi kaale yelesum wa n boi tilum wa gee gulese yela n pae ayi magese
pa’ale ti a de la adolilalesa kuloosi duma gee bona yelesum la puan.

i. Yu'ure kuloosi
ii. Yupa’alega kuloosi.
iii. Itegd pa’alega kuloosi.

b. Dike ya lebesego la nae la baseba n boi zamesego deo la puan ti ya s3se gee
pa’ale yelesi’a n de buyima la si’a n boi yima yima ya lebesego duma la puan
nara demesego:

“Mam tame n wunteena dia base la zuo, mam kine la dia zi’an la ti n ta di. Bilam ti
mam seke n 2o ti a bona bini dita mui. Mam kom duni ni la zuo ti mam me yarum
da mui. Mam n di mui la ba’ase la, mam ine la ywana kalam lebe miitin la puan.
Miitin la yue pas gogo muna ayi. Miitin la ba’asegy pooren ti mam base zi’an la
puan ti la ki’ilum ya”.

Tuune 4.12 Kulsssi duma

Ya pugum pu bona ya tigera la puan se’em la, gulese ya kuloosi duma n boi ba
buuri buuri duma la ti ya zamese la puan. S3se ya pa’ale zamesegd deo la gee
pa’ale kuloosi duma buuri buuri n boi bama n gulese sela la puan me.

DU’USI DAALESI

(PUNCTUATION MARKS)

Du’usi daalesi de la daalesi ti ba tara gulesera yelesera yelebea, yelebinaaresi, la
kuloosi duma ti la base ti ba voa la nie. Ba superi pa’ala la tegesego duma gee me
pa’ala yelebea la yelebinaaresi tinasuka n ani se’em.

Du’usi ddalesi buuri buuri la ba tuuma
Atekeze’ele (.)

Daalega n boi yelesum ki’ilena pa’ala bu ba’asego.

Ateke ze’ele tuuma (Uses of a full stop)

1. Ateke ze’ele gu’usega pa’ali la yelesum ba’asegd. Magese wuu
a. Sukuu bia la kaale la gono.
b. Pulena la gise la npwana suna suna.

2. La me kelum pa’ala la yelebigito gulesego. Magese wuu
a. BNK., M.w.

3. Ba ni dike e ine la yelesum ti fu togese gulese ki’ileyan. Magese wuu:
a. Dogeta la yeti, “Fu boi bini nysta fu tibego”.

b. Pa’ala la yeti, “A-ifjebise ka boi zina”.

Ago’e vo’ose (,)
Ago’e vo’ose tuuma

1. Tu tari ina yelesera la yela n de wuu yelebea, yelebinaaresi, bii kuloasi duma.
Magese wuu

a. Mam kige logero koosego zi’an la ti n ta da la ki’iba, soosoo, bogete, la papa’aha.
b. Mam nan ka nye gonpo la, teebule la, la kuka la.
2. Tu tari yelesera la dabesa. Magese wuu
a. A daa wa’am la Tigere 12, 2004.
1. Tu tari yelesera la yupa’alesi n gareseri yu'ure. Magese wuu:
a. Gompaalega la, n de peelega la borege me.

b. Mam da la yikeka, n karege gee dena dombuulum.

Kolom (2)
Kslom tuuma
Kolom daalega ni pa’ala la yela ti fu yeti fu kaale. Magese wuu:
a. Disesi ti mam none de la sitd: Bankum, sagebo, la beresi ziiro.

b. Mam tari la sira sakere diyima ma’a: togera yeleminere ma’a zulam.

Seemi kolom (;)
Seemi kolom tuuma

1. Seemi kolom tari yelesera la kuloosi bayi n wan ta’am ze’ele ba ma’a. Magese wuu:
a. Mam tari la teesi beere, mam yeti n kaale la bala yilege beere.
b. Mam boti ni ti n kine la Ankara, saa la boti ni ti ka ni me.

2. Lapa’alila yela ti fu bota ti fu kdale. Magese wuu ba dike la Iogers n de wuu sdora,
kuresi, tagera, la boola.

Aporositofi (°)

Apositofi tuuma (Use of apostrophe): Kunkogu’'usega de la gu’useseka n ni bona
kodaasi siyi tinasuka ti kunkore gu’usego bona si yi’a puan. Magese wuu: Ka’e, ba’am,
da’a, ku’e, ma’a, ma’e, gi’i, pi’ilum, bu’a, pa’ase, ba’ase.

Koteesi makesi (“ )

Koteesi makesi tuuma (Uses of quotation marks)

1. Koteesi daalesi pa’ale ti nera n yele sela ti fu me togesa yeta ena n yele se’em la nuu.

Magese wuu
a. Sukuu zuudaana la yeti, “A ka wa’am kalam ka boi sukuu wa”.
b. Tumam dogereba ka’am tumam yeti, “da ga’are kom”.
2. Koteesi daalesi me kelum tara pa’ala la zuto bii zubogesi. Magese wuu
a. Mam kaale la gogo n de, “la dagi Yaabeduma yele”.

b. Gopo la “alakpigera daano yela” wan yese peelemi na.

Haafini (-)

Haafini tuuma (Uses of hyphens)

Haafin ni bona la kodaasi siyi yi’a n boi yima yima gee ti yelebire la dena diyima bii
kodaa la konya’ana san dola taaba yelebire puan gee ka nara lagerp. Magese wuu:
Yele-ana, Adine-ine, yele-ita, niin-€gerega.

Wambogesi (())

Wambogesi tuuma (Uses of Parentheses)

1. Wambogesi ni sune pa’ala la sela ti fu pugum yele yia la. Magese wuu:

a. Adunpo ugeri la diisi (nuusi, buusi, piisi, kiini, nii, kurekuri). Nsoma koosi la
logero (Amani, kolego, nanzii’usi, maangi, mui, tea) da’an.

b. De’eno la de la beere (dagi zina).

2. Ba tari pa’ala la yelebire bii yelebinaare n pa’ase ti la garese bii yelese pa’ale sela
ti la nie suja. Magese wuu:

a. Pa’ala la yu’ure n de Baaba (Soyaaba) la wa’am ni kalam zina.

b. Liiba la (Apana la Apambila) yeti ba wa’am la kalam zina.

Daasi ¢ )
Daasi tuuma (Uses of a dash)

Daali kana ta’am ze’ele bo du’usi siyi bii du’usega la girego yelesum puan. Magese
wuu: Asakeya ka boi ni zi’an la puan — de’eno la puan. Poka la wa’am na — Nsoma la.

Yelebea nwonsum bégelega (/)
Yelebea gwosum bggelega de la dibega n delege ze’sta bo’ora naarega n de ‘bii’.
Yelebea bégelega tuuma (Uses of slash)
1. A ze’eti bo’ora la naarega. Magese wuu:
a. Mam tari la dansika/kurelane.
2. La tari yelesera la yelesi’a n wan ta’am ze’ele bo taaba. Magese wuu
a. Fu boti la muwasega/mukila?
3. Tu tari la gulesera la deti duma. Magese wuu

a. Mam eeri la gunseko ti ba gulese ku 5/6,/2024.

Di’ire daalum (!)
D7’ire daalum tuuma (Use of exclamation marks)
Daalekana ni ki’ilena la yelesum n de pakere bii n ine fu ligebi. La me ta’am le dena
tasega bii fu nyabege nera ti a ine sela. Magese wuu: i. €ke! ii. Toge! iii. Ei! iv. Yelekirega!
Sokere daalum (?)
Sokere gu’usega tuuma (Uses of question marks)
Sokere gu’usega ni ki’ilena la yelesum n de sokere yelesum. Magese wuu:
a. Sapa boi la gwani?
b. Sukuu koma bale n wa’am?

c. Fuzaam g&’are suna?

Du’usi kuunpd (...)
Du’usi kuuno tuuma (Uses of ellipses)

Du’usi kuuno ni pa’ala ti ba zoe la yelebire diyima, yelebinaare bii yelesum base gee
tole. Magese wuu: A poase yi’ira la diisi yu'ura ti, “piisi, buusi, nii, biisi ....... ”

Kua limesego daalesi la ba tuuma

(Diacritics and their functions)

Kua limesego daalum de la daalum n pa’ali kua zona la ka sika voole vo’osum ti vuure
bona kua la yi’a la ka gulesego z&’a puan. Magese wuu sela n boi teebule puan wa:

Teebule 4.6: Kua Limesego

Kua Limesego Magese wuu Yelebea

Kua n zoni a bana

Kua n sigeri a bana

Nyoan kua a, &, a,n Ba, bg, bie, di

Kua Limesego daalesi tuuma
(Functions of diacritics)

a. Kua limesego baseri ti tu bagera la yelebea v3a n boi yima yima bii gwoni taaba
se’em.

b. La superi ti tu ta’am yi’ira la yelebea suna suna.

Tuung 4.13 Du’usi (Punctuation)

1. Yayi yayi garese pa’ale du’usi daalesi wa n boi tilum wa tuuma:

a. Ateke ze’ele.

b. Ago’e vo’ose.

c. Du’usega la girego.
d. Haafin.

2. Dike ya lebesego la make la baseba lebesego.

Tuune 4.14 Du’usi

Ya tigera duma la dike du’usi ige yelesum duma wa n boi tilum wa puan gee
garese pa’ale ya puti’ira la.

1. Se’em ma’a ti mam ta paari ni loore la ze’elego zi’an la ti di pugum dine tole
me

2. Mam zoduma Atina Atia Akulega la Ania wan wa’am kalam bakoseka n kini
na la

3. Tuntoo lebesego la de la piyoobi la ayima
4. A yu’ure de la Ayimpoka

5. Mam dogereba yire boi la tumam tipa

Tuune 4.15 Yelesum Gu’usega (Passage Punctuation)

1. Ya pu bona ya tigera la puan se’em la, dike du’usi ine yelesum wa n boi tilum
wa puan ti bu tara vuure.

2. Pa’ale ya sela n ta’ase ti yamam loe du’usi daalesisi la.

Sana teeseno yela de la nimmu’ure yele bo’ora tingono wa dia yela ti yelemaaleba
nara ti ba vae isege saazuo tuulega yela la ba’am z>’ora me basera ti dia ka
maala suna tinsesi ti kom bona si puan la dagi bala ma’a gee sana teeseno la
wan ba’asum tari daago wa’am s3’>0lum seba n ka tari pana ligeri yela puan la
gee me pugum miira me ba dia yela puan eera ba wan ifje se’em ta’am gu yele-
ana wa gee ti surjere me ta’am pae ba zi’an la me dena dea bo’ora ba

Tuune 4.16 Kua limesego tuuma

Ya pu bona ya tigera se’em la, dike kua limesego duma wa n boi tilum wa pa’ale
yelebea ayi n de buyima gee bona yima yima se’em Gurene puan.

a. Kua n zoni.
b. Kua n sigeri.

c. Nyoan puan kua.

EXTENDED READING

Watch the suggested video for more and further reading on types of phrases
https://youtu.be/iKQg9 dvhuw

* Read the suggested link to know more about the types of Phrases
https://chompchomp.com/terms/phrase.pdf

« Read the link below on clause and their types.
https://catalogimages.wiley.com/images/db/pdf/0764563939.excerpt01.pdf.

« Read the link below for further knowledge.
https://www.grammarly.com/blog/grammar/clauses/.

« Read the link below on relative clauses
https://www.unr.edu/writing-speaking-center/writing-speaking-resources/relative-
clauses-pronouns-adverbs.

+ Read the suggested link to learn more about slash as a punctuation mark. https://byjus.
com/english/slash/.

AMAAMBISE SOKERE DUMA 4

1. Dike fumina yelebea garese pa’ale yelebinaare n de sela.

2. Gulese yelebinaare buuri buuri duma banaasi Gurene puan gee dike yela ayi
buuri buuri duma la fu gulese ayima woo puan magese pa’ale.

3. Gulese yelesum duma buyi gee pa’ale yelebinaare buuri buuri 3 n boi bini

4. Dike fumina yelebea garese pa’ale kuloosi n de sela.

5. a. Gulese kuloasi buuri buuri bayi la bine gee garese pa’ale ba gwana gi’i.
b. Gulese yelesum duma bayi bayi bipe ti la suge buuri buuri bayi la woo ti fu

lebese (5a) n boi zuon la.

6. a. Kaale yelesum wa n boi tilum wa fumina gee pa’ale adolilalesa kuloosi duma
buuri buuri la za’a gee gulese ba bige.
b. Pa’ale itego pa’alega kuloosi duma yelesum la puan gee gulese ba bine.
Mam kg bo’s la puan la, mam nye la boremboresi ti mam mira boremboresi nmi’ira
la gyme bo’> la dangooma insi bala sua suna. Mam n zamese boremboresi nme’a
yela la zuo, mam daa bane gmeseka ti a yme la me gwana kalam. Mu’uno la ko’om
ka nie bala gee sela woo nyagera ni me. Boremboresi n de sela n tari nimpiilum
bo’ora mam la zuo, sela n daa boi bo’> la puan la daa kalum mam stiure me. Mam
maam bisera la paara la, mam daa nye la yelesune sinseka la puan.

7. Gulese du’usi daalesi sinuu Gurene puan birge.

8. Dike du’usi daalesi la ti fu gulese zuon la sitd gulese fumina yelesum duma
gwana sura supa.

9. Dike fumina yelebea garese pa’ale kua zona/sika limesego n de sela.

10.Dike fumina yelebea gulese yelebea ayi Gurene puan ti kua limesego bona bini
gee dike yelebe-ana gulese yelesum duma bata bo yelebire woo.

Yuuma Ayi YENO 5 PUTI’IRE GOND LA LEREGERE

TIOGUM LA BU TUUNE

Puti’ire Gons Gulesegs, Nuure Leregere la Guleseg»
Leregere

POSEGA

Yenkuna wa pa’ali zamesera la puti’ire gono gulesego la leregere n de sela. Puti’ire
go1o gulesegd yeno wa puan, ya wan nye puti’ire gono gulesegd buuri buuri la fu wan
ipe se’em ta’am gulese gond. Goro gulesegd buuri buuri tuyi n boi yenkuna wa puan de
la sunkpe’ene gonpo la tadaana goro. La wan kumese ya la mi’ilum la pansi ti ya ta’am
pa’ale gonguleseto buuri buuri gee me gulese tu taaba Gurene puan. Yepgo la wan
kelum s3se pa’ale yelesum leregere ti fu leregera ze’sta Solemiine puan ye’ssa Gurene
puan se’em. La wan s3se pa’ale leregere duma buuri buuri n de wuu yelebea zuo
leregere, vuure beene leregere, fai leregere la leregere duma baseba. La wan kelum
sure ya la mi’ilum la pansi ti ya ta’am pa’ale leregere duma buuri buuri gee me wan
ta’am lerege yelesum kine gee lebe Gurene puan.

PUTEDAASI

Sunkpe’ene gono de la gono n gulese bo’ora nerezure

+ Zdduma/tadaanduma go1)o de la gonp ti fu gulesa bo’sra fu zoduma bii fu yiduma ti
fu sose sela ti fu nye pa’ale ba bii fu bage ba guum.

Puti’ire gono gulesegd pa’ali la gulesa la n tigese a puti’ira la doose se’em gulesegd
la puan.

Asdse bo gonpd de la guleseseko ti fu bo’ora fu puti’ire bii yelesum dola gulesego puan.

« Leregere de la fu dikeri vuure ze’eta togum busebo puan ye’esa busebo puan.

PUTI’IRE GJNJ GULESEGD

(COMPOSITION)

Puti’ire gono gulesegd pa’ali la gulesa la n tigese a puti’ira la doose se’em gulesego la
puan. Puti’ire gulesegd n pu doose se’em ti ba yuum sake gee maam tigese 19" century
puan la, de la yelepa’alego gulesego, yeletiiusum gulesego, la nokpe’ene gono gulesego.
Gonsunpd gulesegd ni tara la putesuma zo’e zo’e gulesa.

Gonguleseto buuri buuri
(Types of essays)

Gonguleseto buuri buuri tunaasi n boi. Tuna wa de la yelepa’alego gulesego (descriptive
essay), yelettiusum gulesegd (narrative essay), gulesewoko gono (expository essay), la
nokpe’ene gono (argumentative essay).

Yelepa’alegs guleseg>
(Descriptive essay)

Gonkuna wa buuri de la gono n eeri sukuu koma la garese pa’ale sela n de wuu 1oko,
nera, zi’an, ti ba nye bii doose sela puan tole, innigeno, de’eno la yela asi’a zo’e zo’e.
Magese wuu fu guleseri gonp la ti fu garese pa’ale fu yire bii fum ze’ele zi’an na de la
yelepa’alego gono. Magese wuu sela n boi tilum wa:

Mam buuri n boi yire
(My family at home)

Mam buuri ki’iri la yipika puan. Di ani la pika gee me ana suga. Di tari la gakate. Mam
ni bota la gaare la puan tuuma gee mam ta ka boti ti a tuna gaare la puan. Ena tugum
bota la kaalego. A kaali la bulika, wunteena la yu'unp.

Mam ni dike z&vuuro la za’a bo la mam ma la mam s>. Bama n boti ti ba dugera tu
da’ampika la puan. Mam diti zEvuuro woo me gee mam ta la ni di la fii wa.

Mam buuri la ni lagum la taaba sag nuure bulika gee kelum lagum dita yu'uns dia. Tu
sdseri. Tu la’ari. Mam ta n nyaa peeri logero la.

Yu’upd mam sd ni bota la yuuma kelesego. Mam ma ni zi’a tuna me la kompiita. Mam
ni bisera la tv. Gee ti mam ta kaala.

La kan yue ti tu wan kine ta ga’are. Mam dogereba ka ga’ati kalam gee mam la n ta
ni ga’are la kalam. Mam boti n kine ta ga’are me gee mam ta la ko’om bota la a kaala
wuusa.

Yeletiiusum gulesegs
(Narrative essay)

Gonkuna taaba ni dena la solene yesera nera n doose yelesi’a puan tole bii yelesi’a n
pae nera la ti gongulesa la nyaa bo’ora a puti’ire. Yelesi’a n boi solema solerjo puan la ti
ba ni tara bo’ora zamesereba la. Magese wuu, puti’ire gono gulesegd yesera fu dabesere
yia daana sukuu seka ti fu bona wa puan bii de’enseko n nari garesego gono gulesego.
Gonkuna wa puan, fu dikeri la fumina n nye bii n doose yelesi’a puan tole sukuu la
puan bii de’eno la puan la s3sera pa’ala.

Gulesewoko gons
(Expository essay)

Gonkuna buuri eeri visa me supna supa, gure yele la gwana mopi, tara sela woo fu
nu’usin, la zina yela ti la sune putése’ere n ta’ase viisego la gee me dike baseba puti’ira
pa’ase bini. Gonkuna eeri la gongulesa la nye puti’ira zo’e zo’e yesera yelese’ere zuo
ti a gulesera la ti la ta’am bo e lasebasuma yele la puan. La bo’ori lasebaare yesera
se’em daana n ta’ase yele la itegd la. Magese wuu, go1o n togeri Gaana duma n yuum
fae bamisi Solemiisi nu’usin la zuo, gongulesa la wan eera yela yesera dabesere la,
nereseba n yuum boi nepa ti yele la maale la, la bilam pooren na’am yela.

Nokpe’ene gond

(Argumentative essay)

Gonkuna buuri eeri la sukuu koma viise bage puti’ire la, zimese yeleminere la, yo’e
puti’ire la, gee nyaa dike nokpe’ene la bine yesera puti’ire la puan ti di nic gee ana
pwana gi’i. Magese wuu, “pogesi n tari kpe’eno offisi kara duma puan ani sunja gana
budaasi n tari kpe’eno”. S3sekana wa zuo boti la zamesereba la gulese gee garese ba

puti’ira la dola yeleminere puan. Bala ina la, ba ngmi’iri nokpe’ene la yesera la bama
sake ya bii bama ka sake ba yele se’em la.

Nokpe’ene pyme’a gond yelezuto tuseto n gwana boi tilum wa:

1. Gulese pa’ale nerebana wa n boi tilum wa mina tuuma n ba’am dena nimmu’ure:
Pa’ala la Dogeta.

2. Kaara la ingineya, ani n ba’am dena nimmu’ure so’>lum puan?

3. Loe yesera fu ga sukuu puan la fu boi yire gee kina sukuu la gwani n nyani gee
garese pa’ale fu loe sela la.

4. Fu loe la ina bee seba n boi tilum wa? Budibeto ma’a/pugeto ma’a sukuu bii
budibeto la pugeto n gérege taaba sukuu?

GD“gUIESEQD naane
(Structure of an essay)

Nokpe’ene gonpd tari la ansi/luga ata ma’a n de wuu pasega, gono inya la ki’ilero.

Pasega

(Introduction)

Kalam de la yepa yo’ore: Bobedina de la zi’an ti fu ni toge yelezuo la sela n ta’ase
gulesego la. Fu ni dike la sokere, sela n tabele ine la putése’ere n ta’ase gulesegd la pase

ti fu ta’am ve’e mina n kaali la put?’ire lebe kaalego la puan. Bobedina wa puan, fu ni
bo’ora la lasebase’ere n de nimmu’ure ti seba n kaali la nara ti ba mina.

Inya la mina tigera

(Body paragraph)

Bobedina wa de la fu garesego yeletiusum gulesegd la nokpe’ene nme’a gulesego
pa’alegd gwana suna suna. Fu ni s3se pa’ale la yelezuo yelesum duma la, nimmu’ure
nokpe’ene yelezuo gee dike yela garese pa’ale ti la ta’am supe nokpe’ense’ere ti fu

pme’era la, yeletiiusum, garesego la yela asi’a zo’e zo’e. Yelesi’a n wan ta’am bona
nokpe’ene gono gulesegd puan n gwana boi tilum wa:

*  Yelesum duma n teeseni lonera tigere diyima puan.

« Bo yelezuo n boi diyima nokpe’ense’ere n pa’ase buyi la puan gee dike yela garese
pa’ale ti la sune fu yela la.

*  Yelesum busebo n le teera ye’esa tigere diyima puan.

« Bo yelezuo yelesum n zageseri ayima nokpe’ene bii n yele sela la.
+ Garese pa’ale gee loose yela pa’ale sela n base ti la dena yeleminere la.

« Pa’ale sela n base ti fu zagesera nokpe’ene la gee viirege pac kilesegd zi’an.

Kilesego
(Conclusion)

Kilesego de la zi’an ti gongulesa la nyaa ni lagese a gulesego puti’ira la za’a. Yelesi’a n
boi tilum wa de la kilesego soa n bala:

+ Kilese putézura la.
+ Le maam yele fum puti’ire n de se’ere la.

+ Bo fu ba’aego yelesum.

Tuune 5.1 Nokpe’ene nme’a gond

1. Dike fumina yelebea garese pa’ale nokpe’ene pyme’a gono n de sela gee garese
pa’ale a ansi.

2. TTise yesera s3sega bii nokpe’ene ti fu tabele nye fu vom puan. Nokpe’ene la
daa/yuum de la dina? Yele-ana bee n daa boi bini nara bisega? Di daa maale
supa?

Tuune 5.2 Asaoze’ele tum/ine (Role Play)

Yayi yayi sooze’ele ine nokpe’ene me’a ti yamam puan ayima sake bo gee ayima
me da sake bo yelezuo wa: “Fum sageni safja bona la fu zoduma la fu yire duma de

nimmu’ure gana zamesegd”.

Tuune 5.3 Puti’ire gons gulesegd

1. “Sukuu koma seba n ga sukuu la puan gee zamesera la mi gono gana seba n
ze'eti yire kina gee lebera la”. Dike yelebea 350 gulese nokpe’ene gorno sake bo
bii zagese ba yele se’em la. S3se pa’ale zamesegd deo la za’a fu ze’ele bo zi’an.

2. Pu ya taaba tigera puan s3se pa’ale sela zuo ti la nara ti ba gu alakpigera tii’a.
Ya nari ti ya bisera la ligeri tuuma sunere yela, neresaaleba vom sunere yela
la korenkorum sunere yesera yeledina wa puan. Nyaa gulese ya tigera ata gono
bo ya puti’ira la. Dike ya gono la s3se pa’ale zamesegd deo la ti ya lagum geele
gee sogese sokere duma.

Tuune 5.4 Lebesego

Fu san kelesera baseba tigere s3sega, bisera sokere duma bana wa:
1. Yelezuo tari sunere la gwani yela pa’alego la ti’isego yela gono puan?

2. Garese pa’ale togera/gulesa n guti nokpe’ense’ere ti a ka sake bo se’em. La tari
tibesum? Beni n s2i?

3. Beni yela n ka nari togera/gulesa la nokpe’ene la puan?
4. Twana wa tari daano la gwani gonpo la yela z&’a puan?

Togera/gulesa la kua limesego tari sugere la gwani nokpe’ene la pa’asego yela
za’a puan?

ASJOSE BO GJONJ LA GOMPA’ALEG)D
GULESEG)D

(SPEECH AND ARTICLE WRITING)
As3sst bo gono la gompa’alegs gareseg»
(Explanation of speech and article)

Asdse bo gono de la guleseseko ti tu ni tara gulesegd du’usi wara duma la togum
gonguma gulesa bota ti fu dike puti’ire bii soolena ti ka pae seba n kaali fu gulesego la.
Gulesekuna ka ba’am bona kuyima la yelettiusum gono gulesego.

As3sg bo gono guleseg>
(Speech writing)
As3se bo gono gulesego de la sose’ere ti tu dola di puan dikera du’usi n nari tara puti’ira

bii yelesum paara mina n kaali la. As3se bo gono gulesego ka ba’am bona kuyima la
yeletiusum gono gulesego.

Gompa’aleg>
(An article)

Gompa’alegd de la gono ti nera ni gulese bo gono lasebabo’sreba ti la sune baseg ti ku
pac nereba zo’e zo’e ti ba kaale. San dena gompa’alego wa gulesego, lasebaare duma
yi’ira ba la ‘adike nie peelumi dola lasebaare bu’a bii gond bopa zi’an n de ‘newspapers,
magazines, journals’ duma puan.

Fola ti ba dola gulesera as3ss bo gono

(Format for writing a speech)

Fu san bane nereseba n yeti ba bona bini la ba’asg, loe zuo, lagese te’elego logero, gee
gulese yeletigesego (outline), sana la nyaa pag ya ti fu gulese as3se bo gonp la.

As3seg bo gons n tari sela
(Components of a speech)

As3se bo gono 1a tari la yele-ana anaasi wa.
1. Pu’usegd (Salutation)

Yia daana ko’om dena la fu pu’use nereba la gee yi fu yu’ure pa’ale ba. Bo ba zaare
bunkate. Magese wuu n mina taaba, tina wa duma, nefja duma, Yine tindaanduma,
la baseba zo’e zo’e.

2. Posega (Introduction)

Pasega la puan ti fu wan yele pa’ale kelesereba la yele la zuo. Magese wuu, mam
boi ya nefan wunteena wa ti n s3se pa’ale ya la tu n zabe nayigum yela tu so’s2lum
duma wa puan pae se’em beene.

3. As3se bo gono inya la mina (Body of speech)

Kalam, fu nari ti fu mina yelezuo la ti fu yeti fu s3se pa’ale nereba la boba la za@’a
gwana suna suna. Kalam n de zi’an ti fu nara ti fu bo lasebaare la yesera yele la
Zuo pywana sumna suna.

4. Kilesego (Conclusion)

Kilesego la puan, fu ni nara ti fu m> me gee base yele bO fu kelesereba la ti ba
t’isera saja woo. Magese wuu, mam s3s¢ pa’ale tu md se’em la yamam péEregere
tuune ti tu ta’am zabe intuulegere ba’a la n ko’om ba’am zona saazuon se’em tu
so’slum duma la puan la. La de la tumam sira sakere ti nera woo wan pa’ase tu
puan ti tu dige intuulegere ba’a wa tu so’>lum wa puan.

Tuune 5.5 As3se bo gona ana (Features of Speeches)

Dike dagesi tigera wa n ga tilum wa garese pa’ale as3se bo gono ana.

Figure 5.1
Source: https://uk.pinterest.com/pin/482096335126092769/

Tuune 5.6 As3se bo gond naane pa’aleg> (Identification of the

structure of a speech)

Yayi yayi zamese asdse bo gono naane wa n boi tilum wa gee pa’ale ku ana duma
la n boi bini la: pu’usegd, posega, gono la inya miga, la kilesego. Dike ya puti’ira
la s3se pa’ale zamesegd deo la ti ya lagum s3se.

Mam mina pa’aleba la zoduma,

Ya za’a waabi bulika! Zina yele la de la “Tingono Imma’asum Dabesere”, Mam,
Atia Asakeze’elego, yeti n toge bo ya yesera la inkpemesegd nimmu’ure yela.
Nereba nari ti ba insi ana la pirebi ti imma’asum bona ba. Tu zina beere wa vom
yela la yelesi’a ti tu pugum malum a la nari ti tu ige la pana ti la ta’am sugera tu
imma’asum yela. Tu ta’am nye nwana wa yesera la tu sake ti tu kumesera ingono la
daare woo. Nereba ni yeta ti posega la n ni ko’om dena yelekate. Bala la, n zoduma,
pase ya zina gee da make dike base.

Ba guleseri gompa’alegs se’em
(How to write an article)

Sosi’a n boi tilum wa ti ba dola gulesera gompa’alego:
1. Loe fu yelezuo. Yelezuo n ani supa kuyima seke fu ta’am dike gulese gompa’alego

gomp.
2. Ti’ise seba n yeti ba kaale la yele. Beni sokere duma ti ba wan sokera yesera
yelezuo wa puan?

Lagese fu puti’ira la deeta duma la.
Gulese yeletigesego, ta pa’ase la zuto la me.

Yem nan gulesg scla.

A

Demese fum n gulese sela la.

Tuuneg 5.7 Gompa’aleg>s ana duma

Dike dagesi tigera wa n ga tilum wa garese pa’ale gompa’aletd ansi.

Figure 5.2
Source: https://uk.pinterest.com/pin/482096335126092769/

GOMPA’ALEGA KUYIMA N IJWANA (SAMPLE ARTICLE)

Fumina Buuri Togum Zamesego n Tari Tuulum Se’em (The significance of Mother
Tongue in learning)

Wuu mam n de sekandere sukuu zamesa la, fu wan nye ti fu teesena togum la togera
daare woo fu vom puan, tagera ba’sra fu yiduma la fu zoduma ta pa’ase zamesego deo
la puan. Amaa la bala zd’a la, fu wan ta’am base kan ti’isa fumina buuri togum n de
nimmu’ure se’em tu sukuu kine wa puan?

Viisego base ti la nic peelum ti seba ta’am bamisi buuri togum la togera suna suna la n ni
moora suna ba sukuu zamesego puan, yele yele wuu kdalego la gulesego zamesego puan.
Sela n soi pwana wa de la ayima mina tina togum ni bo e la ebere togum zamesego pansi
puan, base ti la dena naana ti a ta’am zamese togum busebo pa’ase gee boke yeletibesa
la suna.

Tu san le tola nena, fu ta’am tara fumina buuri togum la togera la suneri ti fu bokera
la buuri la malema paa gee mina bokera fum n de neremina. Togum la buuri malema
ko’om nae me la taabaq, ti fu san wan ta’am toge fumina tina togum la suna suna la base
ti fu po pa’ase la ba puan gee nana buuri malema la n naan se’em wa’am la.

Le pa’ass, viisego kelum base ti la nie peelemi ti seba n ta’am bamisi tina togum togera
suna bokeri yela suna gana ba taaba, gee kelum tera yela gana ba taaba, mina yele-
maaleg, gee ti’isa paara suna suna yele-ire puan. Sela n soi ywana la de la ma yetogum
la de la sela n boi zamesa la sia la puti’ire puan, base sore ti a ta’am sosera suna gee
bokera lasebaare suna suna.

Kilesego puan, ba san tara fumina tina yetogum la zamesa koma la suneri me ti ba mina
go1o, mina ba buuri malema n de sela, gee ti ba puti’ira me yilegera suna. Wuu mam
n de sekandere sukuu zamesa la, la de la nimmu’ure ti tu to’e yele wa la nu’usi siyi gee

tara nonere ba’ora fumina tina togum la, la fum n zameseri togum busebo pa’asa wa la
se’em n wan sune fu sukuu ti fu beere ana suna.

Tuune 5.8 Gompa’alega/As3se bo puti’ire gono guleseg>

Pu ya yamisi ine tigera puan, la ya gulese tigera ata gompa’alego bii as3se bo gond
yelezuo wa puan: nepa tolega mam sukuu puan. I[Jmibe gee base ti ansesi ti tu s3se
a yele zuon la za’a bona bini. Maasum ya ti ya s3se pa’ale ya gompa’alego bii as3se
bo gono la ya za’a lagum s3se.

SUNKPE’ENE GONJ LA KU ANA

(FORMAL LETER AND ITS FEATURES)

(Fumiga sdasegd - Base ti tu bane fum boi zi’an}

Gee ti tu bane pose gond buuri buuri, tie gulese gond buuri buuri bunaasi la tu
ansi la bige.

Sunkpe’ene gons (Formal letter)

Sunkpe’ene gono de la gond n gulese ba’ora nerezuto gee me gulesa dola gulesegd wara
asi’a. Ku guleseri dola la gulesegd wara gee me loosa la yelebea n tari gilema gee dola
tu na’asegd togum wara ti la dena la birekina togum. Gonkuna de’eno togum ka boi
bini.

Sunkpe’ene gono tari tuna la tuuma zo’e zo’e sdsega puan ti fu sosera la tuuma zi’an
zuo daana bii kuka zuo daana. Kpe’enduma bana baseba de la sukuu zuudaana, seba n
demeseri lasebaare gono, seba n biseri tuuma yela bii ofiisi kdra duma, Yine tuntuneba
nena duma, Gobena nayire nega duma, Naduma, Tindaanduma, So’5lum nena duma
la baseba. Gonkuna taaba tari la aderesi bayi.

Sunkpe’ene nand ana
(Features of a formal letter)
Sunkpe’ene nond ana la n gwana ga tilum wa:

1. Gulesa aderesi (Writer’s address): [Jwana wa de la gono yia bobere n bala. Fum
mina n gulese gono la aderesi n bona la fu zud nu’o saazuon sinseka la puan. Base
ya ti tu t€ra ti la yese la naanse’ere ti fu loe ti fu gulese, fu ta’am gulese aderesi la
fu gobega nu’o saazuon boba goro la puan.

2. Dabesere (Date): [Jwana wa de la daase’ere ti fu gulesera gono la.

3. To’ra la aderesi (Receiver’s address): To’ora la yu’ure la aderesi me ni gulese
bona la gulesa la aderesi tilum gobega nu’o la boba.

4. Pu’usegd (Salutation): Pu’usegd supa supa magese wuu (Sunkpe’ene/N ma,
Sunkpe’ene Adumbiire, Sunkpe’ene Demesa) la baseba.

5. Zuo (Heading/topic): Sela n ta’ase gonpo la gulesegd la zuo ywana suna suna ti fu
dikera kokara gulesa. Dike kokara gulese yelezuo la bii s3sega la zuo n de sela la.
IDwana wa de la gi’i n ze’ele sokere la puan.

6. Pasega (Introduction): Yelebsa nwana supa suna gi’i n de posega yelesum ti fu
dike pose pa’ale sela zuo gee ti fu gulesa gono la.

7. Tigera (Paragraphs): Puti’ire woo ti fu yeti fu bo sum ti di bona tigere diyima
puan. Fu tari tigera gulesa n de naane la sugeri me ti mina n kaali la bokera
puti’ira la ti fu bo’ora gono la puan la suna suga.

8. Kilesego puti’ire (Conclusion/closing statement): Goro la ba’asegd puan, le
maam yi fu puti’ira la za’a kilesego la puan.

Fu san gulesera sunkpe’ene goro, la de la nimmu’ure ti fu base ti ku nig, ana gi’i,
gee me tara tibesum. Mb> gee dola kua limesego n de ma’a, base inkirega togum,
gee dola naanse’ere n wan base ti ba dike fu goro la ti ku dena nimmu’ure. Ma’e
ina bise du’usi la yelebea bii yelesum naresum la bu gunguma la ti la doose wuu
la nari se’em la gee nyaa bane ta’ase bo.

Tuune 5.9 Gond ana (Features of a letter)

Gulese a s3se pa’ale yesera sunkpe’ene goro apa puan la fu s3se pa’ale zamesegd
deo la.

Tuune 5.10 Sunkpe’ene gons gulesegs (Writing Formal Letters)

Tigera puan, gulese ya sunkpe’ene gono n de tigera atd b ya tia naba yeta bo’ora
e tuuma ata n boi tina la puan nara ti ba tum ba’ase. S3se ya gono la yele dola ku
ara puan bo zamesegd deo la z3’a ti ya lagum s3se ku yele la.

TADAANDUMA G2INJ

(INFORMAL LETTER)

Zbduma/tadaanduma gono de la gono ti fu gulesa bo’ora fu zoduma bii fu yire duma
ti fu s3s¢ sela ti fu nye pa’ale ba bii fu bane ba guum. Gonkuna ni gulesera bo’ora la fu
taaba, zoduma bii yire duma.

Z>duma gond ana

(Features of Informal letter)

Tadaanduma go1d afja n ywana boi tilum wa:

1. Gulesa la aderesi: Yia daana de la fum mina n guleseri la aderesi. Fum mina n
gulese gono la aderesi ni bona la zud nu’o saazuon sinseka la puan. Kalam n de fu
go1d la posega zi’an. La de la peregere ti fu gulese fu aderesi la.

2. Dabesers: Fu sum ti fu gulese dabesere la n de se’em daare ti fu gulese gono la bige
tilum la.

3. Pu’usegd: Zoduma pu’usegd wuu Mam ma ‘Dear Mom’ bii N nera Atia ‘Dear Atia’,
N zosur)o ‘Dear friend’ etc.

4. Poasega; See ti fu dike fum la fu zd> la n ni tara togesebo togera la taaba la pose
togum la posega tigere la puan. Fu wan pose soke bane la guum. Fu ta’am pugum
yeti fum mi ti gord wa wan pae ba la imma’asum la pupeelum. Fu z> gonpo la yia
beene la sum ti dena la sose suna.

5. Gond la miga: Fu kua la sum ti ka dena la summa’asum ma’a ko’om ta ba’ase gono
la. Amaa la yese la fu z> mina gee ti fu gulesa bo’ora e la, ya tari ya yelebea bii
togum ti ya ni tara sosera fu ta’am tara yele-ana la lagum pa’ase gulesa. A ko’om ka
dena sela n de nimmu’ure ti fu gulesego la dola togum wara la. Gee fu san gulesa ti
fu bo la bunkute la nari me ti fu sirese de’efjo togum la gee ti nimmu’ure bona bini.

6. Kilesego: Tigese scla zuo gee ti fu gulese gono la z&’a ige fu ki’ilea tigere la puan.
Dike togesumb ku fu gono la sunja suna. Yele e yeti a san to’e gono la a lebese gulese
bo fu ti fu bage sela n boi bini. La pa’ale la yeti boti ti ya kelum sosera saga woo
se’em.

7. Sapers: Zoduma/tadaanduma gond ka po dola gono gulesego wara la ti la ko’ nara
ti a sane wuu la n nari se’em la. Fu san gulese ba’asg, fu ta’am pugum sane me gee
kan yi fuyu’ure bii fu yi yuse’ere ti fum la fu zo la tara yi’ira taaba sana woo la
ma’a. Bana de la fu wan ki’ilum fu gono la se’em la baseba n bala:

a. Nopere zo’e zo’e
b. Zssunkd

c. Zusud

d. Pu’usesund

e. Kamaalegdo ma’a
f. Bonsuna

g. Pu’usi zo’e zo’e

Fu nari ti fu téra ti tadaanduma gond puan, togum la ni dena la fumina n boti
se’em. Tu guleseri ba bo’ora la nereseba ti tu ba’am mina ba magese wuu zoduma
la korenkorum duma. Bala la, md gee base ti kua limesego la togum la dola la nari
se’em la gee ti fu tadaanduma go1d naane n de se’em la.

Tuune 5.11 Tadaanduma gans ana

1. Maam bise sunkpe’ene gono gee ti fu puti’ire bona tu aga duma la puan.

2. Sankani ti tadaanduma gono nara (gee dagena sunkpe’ene go12)?

3. Gulese a s3se pa’ale yesera tadaanduma goro ana duma ti zamesegd deo la za’a
lagum s3s¢e ku yele.

Tadaanduma gono kuyima n gwana (Sample of an informal letter)
Z3 gono (Letter to a Friend)
Akolgoduno!

La yue ya ti tu ka wum taaba dama. Ya sukuu bopa sanpa la ani nywani? Mam boti ni
ti gulese doose emeeli puan base ti fu bane la ani mam se’em tu sukuu bona sana wa
Solemitina Yuniveseti wa puan. Mam nye la bakoi ayoobi nwana kalam, gee ti la ana
mam wuu mam pugum dine malum zi’an la la buuri malema la me la. Mam me kelum
ta’am ba togum la togera me nwana suna suna.

Bakaseka ti ba daa ko’>m yo’e sukuu la ti mam daa pae bini. Sapebesensumo boi zi’an
la puan. Hali la pugum dena Foo la gee wuntsena kelum nyekera la bala gee ti la ana
waam. Yeleminere, mam zina dine sige la kuleseka ti ba yi’ira ti “Mediterranean Sea”
la puan ta bum.

Mam kt’iri la yise’ere duma n tari nereba giile. Mam tari mmina boga’arego gee bulika,
wunteena la yu’uno tu ni lagum di me. Alasere daare wunteena, tu ni di la diseka ti
ba yi’ira ti ‘paella’ la. ‘Spain’tina puan, wuntsendia n ni ko’>m dena dabesere la puan
dikdts. La me kelum dena la naana ba’sra nereba la ti ba san di ba wuntegndia la
ba’ase ba ga’are vo’ose. Mam nan ko’om vaara isegera la n guum puan bala nananewa!

Bakoi ba’asego puan, mam ni tara zamesegd la Yuniveseti seka n boi so’olum la puan
la. Bilam ti mam ni seke seba n togeri ‘Spanish’ la. Ba de la seba n tari nereba giile gee
me nyokera la bamisi la mam. Yia puan, mam ni miira me ti n ta’am boke ba ‘Spanish’
la, gee nananewa mam nyaa boke ba sisega la zo’e zo’e me. Bamisi yele ya ti mam
‘Spanish’ la nyaa ani suna gana tu daa pose seke taaba la. Nananewa, mam nyaa tari
budaane ti n toge togumla 27’isi sisesi n de wuu logers koose zi’an la diisi koosego zi’an.

La de la pupeelum bo’>ora mam la mam n daa ine n puti’ire ti n dike sukuu bona sana la
zl’ire ‘Spain’ tina puan la. Tu tari la bakoi ba’asego n kini na ti dabesa bona bini pa’ase,
mam la mam zaduma yeti tu kine la ‘France’ ta bona bini pas dabesa anaasi. La de la
naana gee ti sane me ka bona bini ti fu esra 1b’ssa tina Solemitina la puan. Mam none
la me!

Mam eeri ti n wum la fu nuuren dabesa wa puan. Wuu mam pugum yele se’em la, da
gu’una ti fu s3sera la mam sapa woo. Daase’ere fu me ta’am wa’am na biss mam! Fum
ti’isi la beni?

Zusuno,

Azoteyine

Yelesum zi’an: https://lingua.com/english/reading/.

Tuune 5.12 Tadaana gons gulesegs (Informal letter writing)

Tigera puan, gulese ya tadaana gono n de tigera atd bo ya zd yeta e yesera ya fai
bona dabesa yele. Dike ya tuune la s3se pa’ale zamesego deo la za’a gee base ti ya
puti’ira bona gono ana duma la puan.

LEREGERE

(TRANSLATION)

Leregere de la sose’ere ti tu dola dikera yelesum togum busebo puan ye’ssa togum
busebo puan. Fu leregeri togesebo la de la sosega la n ze’ele togesebo bii togum la
kuko puan n bala gee ti fum n nyaa leregeri y¢’ssa togesebo puan la dena ba eeri bu
togesebo puan la.

Folesi’a n boi Leregere puan

(Tips for translation)

Leregere boti la fu tigese yela la doose la nari se’em ti la wan ta’am sune fu ti fu nye
pansi garesegd la bokere puan gee nyane leregere s3sega la ze’ele togum kuko la puan
kine ba eeri bu togesebo puan la. Leregere n tigese doose fole-fole se’em la n gwana:

1. Posega yeledaasi (Introduction basics): Boke gulesego leregere la nuure leregere n
boi toka toka se’em la buuri malema n de nimmu’ure se’em leregere puan.

2. Maasum kaalego pansi (Develop reading skills): Bane supa ti fu wan ta’am kaale
gee boke yelesum/togum la n ze’ele zi’an la.

3. Yelesum garesegd (Analyse texts): Identify the text types, tone purpose, and
intended audience. Pa’ale yelesum buuri buuri la, kua zopa tuune, la seba n
keleseri la.

4. Base ti fu puti’ire bona leregere fola la puan (Focus on translation techniques):
Gure fola n de wuu:

a. Literali vs ayem lerege (Literal vs. free translation)

b. Buuri malema la n de se’em la nuu (Cultural equivalence).
c. Idoomatiki magesego (Idiomatic expression).

d. Sugenuure se’em ti ba yi yelebire la (Collocations)

5. A-ine bise leregere tuuma (Practice translation exercises): Fu san zamesa
leregere see ti fu pose lerege seba n ka toi la yia gee nyaa paara seba leregere n toi
la.

6. Ko’om doose la nari se’em la (Emphasize accuracy and fidelity): Bota vuure la
yelesum la bona zi’an gana literali leregere.

7. Dikeleregere tekinologi tum (Use technology and other resources): Dike sofetiweg,
yelebea gono (dictionary) la onlayi logero ti la sue zamesego la.

8. Taaba maam bise la lebesego (Peer review and feedback): Maambise gee bo
lebeseseko n nari taaba leregere duma la puan.

9. Yelesum mi’ilum nepa tolega (Progress to specialised texts): Nyaa loge leregere-
tiga mopi yelesum la puan (mw., wara duma, imma’asum, bii gbazaba sasega) ti
fu ta’am kumese fumina supa.

10.Kelum zamesera (Continue practising): Ee yoseko ti fu wan ta’am kelum zamesera
ti la wan pa’ase fu leregere pansi supa suna.

Leregere buuri buuri
(Types of translation)

Leregere buuri buuri la zo’e me. Gee zamesekuna wa n biseri buuri buuri la baseba n
pwana:

1. Literali leregere (Literal translation): Leregedina ko’om dena yelebire la yelebire
leregere n biseri sela n de ma’a gee dagi nuure zakere.

2. Fai leregere (Free translation): Leregedina buuri ko’om dena leregere la mina,
idoomatiki leregere n dikeri vuure la z&’a la kua zona.

3. Buuri malema leregere (Cultural translation): Leregedina puan, fu ni dikera la
yelesum n wan ta’am zala buuri malema la n boi yima yima se’em la.

4. Leregere la n nari se’em la (Formal translation): Budina ko’>m dena la fu leregeri
yelesum la wuu bu de se’em bu kuko la puan la.

5. Nuure leregere (Interpretation): IJwana wa de la nuure leregere ti ba ni leregera
nerekuuno/saama lagesegd zi’an, miitin puan, kootum togum puan, faara yire
pu’usegd bii saama n wa’am ya tia gee ka wuna ya togum la.

6. Ayem italeregere (Unduly free translation): Leregere n ko’om yem ita yoo yoo gee
ka dola leregere vuure, kua la n zoni se’em, bii puti’ire la n de se’em la. Leregedina
taaba ta’am dike scla pa’ase bii yese scla sosega la puan base.

7. Vuure beene leregere (Meaning-based translation): Leregedia taaba ko’>om bisera
la se’em ti vuure la kan tee sasega la puan, gana a ko’om yem leregera bii yelebire
la yelebire leregere. Leregedina biseri la v3ore la, puti’ire la, nereba la ti a leregera
bo’ora la, bu de se’em la nuu.

Leregere Yele-ire
(Translation Practice)
Leregere a-ie bise la baseba n gwana:

1. Yelesun-yosi (Simple sentences); Lerege yelesun-yona ze’ele togum busebo puan
kinge busebo puan gee base ti fu puti’ire bona togum naresum la vuure la puan.

2. Idoomatiki (Idiomatic expressions); Ita a-ine bise leregere duma leregera
idoomatiki yelesum duma, sugenuure se’em ti yelebire wa’am leregere
(colloquialisms) la itegd yelebinaaresi.

3. Tigegira (Short paragraphs): Leregera tigegito ti fu zamese vuure la yelesum
dikere.

4. Bobers-mopi sosega (Domain-specific texts): Lerege gulesegd sosega doose
bobese’ere mopi ti sosega la ze’ele (mw., wara, imma’asum, bii gbazaba duma
sosega) ta’am zamese ba togum la yelebea la.

5. Zaalenpa gono yelesum (Literal texts): Lerege zadalepa yelesum yelebsa (mw.,
dakere, de’erjo la solengiresi) ta’am zamese kua zona, gulesegd yelebea loosego, la
sela n pa’ase la.

6. Lasebaars gompa’alego (News Articles): Lerege lasebaare gompa’alegd ta’am
zamese ba bo’ori yeleminere lasebaare se’em la fu kua la n nari ka zona gee sigera
se’em.

7. S3sega (Dialogue): Lerege s3sega (mw., sosega, viisegd) ti fu ta’am zamese nera n
togeri puti’ire n de se’em la a kua n zoni se’em.

8. Adike make bise leregere (Comparative translation): Dike fu leregere la make
la fu taaba leregere la bise (mw., seba n de leregere mi’ileba/siibesi, magezini
leregere) ta’am bare fu mi’ilum beene.

9. Mina-leregere (Self-translation): Gulese yelesum togum busebo puan gee nyaa
lerege ine togum busebo me puan zamese leregere n ko’om dena ma’a ma’a.

10.Taaba amaambise (Peer review): Tee dike fu leregere la bo fu tadaana gee to’e
erja me leregere la ti ya bise gee demese taaba leregere ti la sune ya leregere pansi
la.

Tuune 5.13 Beni n de leregere? (What is translation?)

1.
2.
3.
4.

Garese pa’ale leregere n de sela.
Gulese leregere buuri buuri buta.
Loe leregere buuri bata s3s¢ pa’ale.

S3se pa’ale yela atad n nari ti fu ine fu san ita leregere.

Tuune 5.14 Lerege kine Gureng puan

Tigera puan, lerege ya sosega wa n boi tilum wa lebe Gurene puan. Dike yamam n
lerege sela la s3se pa’ale zamesegd deo la za’a ti ya lagum s3se.

The Environment

In our modern world, there are many factors that place the wellbeing of the planet in
jeopardy. While some people have the opinion that environmental problems are just
a natural occurrence, others believe that human beings have a huge impact on the
environment. Regardless of your viewpoint, take into consideration the following factors
that place our environment as well as the planet Earth in danger.

Global warming or climate change is a major contributing factor to environmental
damage. Because of global warming, we have seen an increase in melting ice caps, a
rise in sea levels, and the formation of new weather patterns. These weather patterns
have caused stronger storms, droughts, and flooding in places that they formerly did
not occur.

Air pollution is primarily caused as a result of excessive and unregulated emissions of
carbon dioxide into the air. Pollutants mostly emerge from the burning of fossil fuels
in addition to chemicals, toxic substances, and improper waste disposal. Air pollutants
are absorbed into the atmosphere, and they can cause smog, a combination of smoke
and fog, in valleys as well as produce acidic precipitation in areas far away from the
pollution source.

In many areas, people and local governments do not sustainably use their natural
resources. Mining for natural gases, deforestation, and even improper use of water
resources can have tremendous effects on the environment. While these strategies often
attempt to boost local economies, their effects can lead to oil spills, interrupted animal
habitats, and droughts.

Ultimately, the effects of the modern world on the environment can lead to many
problems. Human beings need to consider the repercussions of their actions, trying
to reduce, reuse, and recycle materials while establishing environmentally sustainable
habits. If measures are not taken to protect the environment, we can potentially witness
the extinction of more endangered species, worldwide pollution, and a completely
uninhabitable planet.

Tuung 5.15 Lerege lebe Solemiine puan

Tigera puan, lerege ya s3segirega wa n boi tilum wa ze’ele Gurene puan lebe
Solemiine puan. Dike yamam n leregere sela la s3se pa’ale zamesegd deo la za’a ti
ya lagum s3se.

Mam Yisune (My Wonderful Family)

Mam kiiri la yire n ka zde la zoore la. Mam tari kiinduma bayi la td gee mam n de tu
dogereba nu’usin bia. Mam s2 pa’ali la kdle yela ti ba yi’ira ti ‘mathematics’ la gee mam
ma dena neesi asibetin kdate puan.Mam kiinduma la nyane la yele la tuuma gee me
tuna la sukuu puan. Mam td la tari la dabeem gee me tara nereba giile. Mam mayaaba
nae tu me ki’ira. A ze’ele la Solemitinse ti ba yi’ira ti ‘Italy’ la wa’am na se’em ma’a
ti mam yuum dena yuuma ayi la. A kurege me gee pana kelum bona e me. A dugeri la
dino’>ma!

Mam buuri la ba’am dena la nimmu’ure ba’>ra mam. Tu lagum tuna la tuuma zo’e zo’e.
Mam la n kiinduma la noge la zoore la zuo. Mam td@ me none la nag la mam mayaaba
dugera. Bakoi ba’asego puan tumam ni lagum taaba tiira la bea. Tu la’ari me gee ti sela
woo kina suna suna. Mam ba’am none n buuri la me.

AMAAMBISE SOKERE DUMA 5

5.
6.
7.
8.
9.

Pa’ale nokpe’ene mia gono n de sela gee garese pa’ale ku ana duma.
Fumina yelebea puan, as3se bo gono gulesego de la beni?

Fu boke gompa’alego gulesego la gwani?

Gulese gee garese pa’ale leregere buuri buuri bata.

Dike yelebea 350 gulese goro pa’ala fu ze’ele bo zi’an boba; fu sake bo me bii
fu zagese s3sega la mg, “Kua la gu’ulego de la sela n wan ta’am base ti kom kan
bona?”

10.Gulese tigera ata gomnp yi’ira fu zd ti a wa’am fu dogum daare kibesi na.

11.“Sukuu duma nari ti ba nini mu’s la ‘STEM’ zamesegd yela gana ‘Arts’ yela. S3se
gee dike puti’ira ata pa’ale sela n soi ti fum sake bii ka sake ba ba yele se’em la.

12.Gulese tigera ata gompa’alego yesera korenkorum yela bisega zi’isi nimmu’ure
yela.

13.Gulese gono bo ya so’dlum la nena daana (District/Municipal/Metropolitan
Chief Executive in your district/municipal/metropolitan assembly) gee s3se
pa’ale yela ata n tee ya tiga la puan yuum-ana wa. Tee-ana wa nari ti a dena la
yelesuma la yelebe’ero.

BUURI MALEMA YELE-IRE LA
NA’AM YELA

Buuri Malema Yele-ire

POSEGA

Yenkuna wa s3seri la pogedire n de yelezure se’em buuri puan gee me dena buuri
nimmu’ure malema yele kankari se’em. Yego wa ko’om bisera la buuri puan pogedire
la pogedire malema yela, pogedire buuri buuri la di nimmu’ure yela. La me wan kelum
s3se pa’ale sosi’a ti ba dola malena pogedire malema buuri la puan. Yenkuna wa puan
mi’ilum la wan sune ya ti ya nye pogedire bokere ya buuri malema la baseba buuri
malema puan. Ya wan s3se pa’ale pogedire malema yela n iti se’em baseba buuri
malema puan la zina beere yelesi’a n tari daans paara tu buuri puan pogedire malema
yela la. Mi’ilum yia daana la baseba buuri pogedire malema mi’ilum yela la wan sune
ti ya ta’am boke taaba supa suna. Ya wan boke buuri malema gu’a, buuri malema
ta’asego, la vonsumo tebegere nimmu’ure yela.

PUTEDAASI

« Pogedire de la sela dikeri budaa la poka lagena taaba.

Pogedire malema de la malema ti ba ni malum doose sira sakere, naresum la tina la
duma buuri malema soa.

« Pogedire boi la buuri buuri butad n de Gurepa buuri pogedire, Faari yire pogedire la
Maalam yire pogedire.

« Daarnp yela n nyaa k& pogedire yela la puan zina beere wa dena wuu neresaaleba
la budaane la pogene ziisesum, zamesegd yelekumesego, sira sakere sore yela, wara
teeseqo la tina puan ki’a la yela asi’a zo’e zo’e.

« Zina beere pogedire malema nimmu’ure yela wan ta’am nye sugere yesera la buuri
malema tebegere, tliusum s3sega la nereba san tigese taaba.

POGEDIRE

Fumina geelego - Base ti tu bise fu boi zi’an

S3se pa’ale fu zd pogedire n de sela Gurene puan.

Beni n de pagedire?
Pogedire de la buuri malense’ere n nie peelemi dikera budaseka la pogeseka n sake
bo taaba lagena taaba ti ba nae taaba ki’ira dena nera la a poga. [Jwana wa de la sela

n nie peelumi ti nereba mina di yele. La bo’ori la yo’> la naresum ti la bona budaa la
poka tinasuka. La de la naresum yelese’ere n nie peelumi dena so’slum la yele n dikeri
budaa la poka lagena taaba ti ba nyaa dena nera la a poga. La nari me ti yea ayi la
duma lagum sake ti pogedire la nyane ze’ele suna.

Tuune 6.1 Pagedire malema n de sela (Concept of marriage rites)

1. Bise pogedire malema yela sinii wa ba’ase gee s3se fu boke sela la pa’ale fum la
mina lagum bona zamesegd deon la https://youtu.be/YgPLedrGHI4.

2. Dike fu nye sela la make la ya tigere la duma.

P>gedire malema
(Marriage Rites)

Dwana wa de la buuri yelemaalegd la malema ti ba ni malum ti la dena pogedire la
pasega n dikeri budaa la poka lagena taaba. Gaana tiga wa puan, pogedire malema
itegd ni dena la budaa la yire duma la poka la yire duma n ni wa’am taaba nepan ti la
dena sira la poga.

Pogedire la pogedire malema nimmu’ure yela

(Significance of marriage and marriage rites)

Pogedire malema de la nimmu’ure Gaana s>’>lum duma la puan. Pogedire malema
nimmu’ure yela asi’a de la; buuri malema gu’a (preservation of culture), buuri
malema ta’asegd (transmission of culture), vonsumd tebegere (promotion of moral
uprightness), vom y2’> bo’ora konseba ti ba doge yire la puan la (legitimisation of
children born to the family), taaba kolegere (companionship), noyine (unity), gu’a
(security), supgere (support).

1. Buuri malema gu’a (Preservation of culture): Pogedire malema yela zo’e zo’e ni
malena dola la buuri malensi’a ti ba pugum malena yuuma n tole sa la. Teere
ta’am bona malema la puan gee a kelum dola la na’are la n de se’em la. [Jwana wa
me gu’uri la buuri malema la ti a ka kiira.

2. Buuri malema ta’asegd (Transmission of culture): Pogedire malema puan, yela
zo’e zo’e n ni bona bini magese wuu limesego, viisego, bore, nu’o yme’a, sulega,
nyuusego, la zore. Tuun-ana wa ta’aseri la bala bo’ora tiusum seba woo n yee
pooren la.

3. Na’asego la gilema (Honour and respect): Pogedire malema la ni tara la na’asego
la gilema bo’ora budaa la, la poka la, la ba yire duma. Nereba nyaa bisera ti budaa
la, la poka la maasum me ti ba tum ba pé&regere tuuma pogedire la puan, doge
koma gee bisera ba. [Jwana n baseri ti nereba bagera ba gee bo’ora ba gilema
korenkorum la puan.

4. Vonsumb tebegere (Promotion of moral uprightness): La bo’ori la yo'> ti nereba
ga la taaba gee ka yesera yina ga la baseba. Pogedire malema la bo’ori budaa la
poka la ma’a ti ba ga taaba gee ti daano ka bona bini. Jwana wa ko’om yaga la
poka la zuo kankani. IJwana wa de la buuri la sore ti ba dola bisera budaa la poka
la za’a.

5. Noyine (Unity): Pogedire de la sela n dikeri yea lagena taaba. Malema la ni dikera
la budaa la, la poka la yea la ba zoduma lagena taaba. Ba dikeri yiima ba’ora la
sana woo gee me dola bilam banera taaba. Nera san yake buuri diyima puan bii
satipa kayima ta di poga, la dikeri budaa la tiga la poka la tina duma lagena la
taaba gee basera ti pupeelum la noyine bona ba tigasuka la tina la za’a waabi.

6. Vom y2’d> bo’sra konseba ti ba doge yire la puan la (Legitimises children born to
the family): Pogedire bo’ori konseba ti ba doge yire la tiga la puan la y2’>. Pogedire
bo’ori koma la puti’ire ti ba mina ti bama pa’ase la yizukuna puan gee kelum bo’ora
ba yo’> ti ba ta’am vae ba logero. Le pa’ase, pogedire la bo’ori koma la y2’> ti ba
mina ba yire tiusum.

7. Taaba kolegere (Companionship): Pogedire malema bo’ori nereba la yo’> ti ba
ta’am kolegera taaba. La me kelum base ti ba ta’am supera la taaba vonsumo la
ligeri yela puan. Bama bayi la nyaa tari la yo’> ti ba ta’am ga taaba. Budaa la, la
poka la lagum t3ta taaba yiima sana la stidégero sana me.

8. Dogum (Procreation): Pogedire malema la bo’ori la yo’s ti ba dogera koma pa’asera
yire la puan bii so’>lum la puan. Bala la, pogedire bo’ori so’clum la yo’> ti ba tara
nereba dola sose’ere n nari la ki’ira so’olum duma puan. Yiyia koma ka tari gilema
s2’olum la puan.

Tuune 6.2 Pagedire buuri buuri

Ya tigera duma la s3se pa’ale pogedire buuri buuri ti ya mina ya s>’>lum duma la
puan la gee s3se pa’ale tigere diyima duma.

Pagedire buuri buuri

(Types of marriage)

Pogedire buuri buuri yima yima n boi tingono la zuo gee ti Gaana me ka bona a
yima. Pagedire buuri buuri la boi Gaana wa de la Gurepa buuri pogedire, Faari
yire pogedire la Maalam yire pogedire.

Gurepa buuri pogedire wa de la pogedise’ere ti fu ni nys pugela la kine bo di gme
nu’o gee sule nii. Kalam, la ni dena la budibila la yiduma la pugela la yiduma ma’a n
ni malum pogedire malema la. Pogedire dina taaba dagi pogedise’ere ti nereba wan
lagese yuum yuuma, di diisi, nyu datum gee wa’ wa’asi.

Faari yire pogedire de la pogedire se’ere ti budibila la pugela n lagum kina faari yire

gee nyaa nye taaba bo di. Kalam, pogedire malema la ni ine la yindeon ti nereba zo’e
zo’e ni lagese ti ba lagum nye ba iti se’em gee lagum sune ti malema la kine suga. Dina
dagi pugela la yiduma la budibila la yiduma ma’a n ni bona bini gee nera woo ta’am
lagum bona bini me. Pogedire dina taaba puan ti diisi la datum ni buge ti nereba dita,
nyuura gee wa’ara wa’asi buuri buuri ti la dena yiima bd’sra nera woo.

Maalam yire pogedire (Nikah) la faari yire pogedire ywoni la taaba. Pogedire dina
ni ine la masaleki bii malaankate la yire bii pugela la yire. Maaleduma la za’a ni lagese
me nyaa lu awure la bo ba ti ba nyaa dena budaa la ka poga. Kalam, yuuma ni yuuna
me ti wa’asi wa’ara gee ti diisi me dita.

Tu wan s3se pa’ale Gurene pogedire yela yenkuna wa puan:

Buuri puan pogedire la boi la yima yima buuri woo puan. Bise pogedire asi’a n boi
Gaana sd’>lum duma puan:

Ga: Yoohewiemb, Hebaatsee, Musunotswaa.

Ewe: Dutasrd, Fomesr3, Ahiasr3, Akotsotsosr3.
Ashanti: Ayite, kuna, asiwa, awarepa.

Mfantse: adehyewar, esiwaa, wofaba/abusua, ayitssw.

Dagombas: Diery, Nyuyu gmabu, Doyiripaya, payipin.

Tuune 6.3 Sosi’a n boi pagedire malema yzla puan

1. Bise pogedire malema sinii wa gee s3se pa’ale fu tadaana sosi’a n boi pogedire
malema puan yamam sd>’>lum la puan https://youtu.be/HheDn7vZDRO

2. Dike sinii seka n boi zuon la make la ina https://youtu.be/60GSCIBiHPM gee
dike fu puti’ire la s3se pa’ale tigere baseba la.

SOSI’A N BOI POGEDIRE MALEMA YELA
PUAN

(Processes involved in performing marriage rites)

Sosi’a n boi pagedire malema puan boi la yima yima buuri woo puan Gaana wa. Buuri
woo tari la di mina pogedire malema sda gee gwosum ta’am bona bini. Malema zo’e
zo’e n ni bona pogedire malema la posega, pogedire la puan la pogedire la pooren.
Base ya ti tu bisg sosi’a n boi tilum wa:

Poagedire la pasega

(Before marriage)

1. Poka s3sega: poka sdsega de la sanseka ti budibila n bi seke pogedire la ni nye
pogela ti a stiure kg, nyaa ni yi pugela la dike a put?’ire la bige ka nepan ti ka
me san sake ti ba nyaa dola poore. Daami sa la, budibila la s> yuum ta’am ni nye

pugela bala kine ta s3se la ka so ti ena boti a to’e la a poyua la bo a bia. Ba ta’am ita
bala me gee ti budibila la, la pugela la ka mina. La me san dena la satiga, ba yuum
ni viise me bane pugela la, la ka dogereba vom yela gee nyaa ta’am pose s3sega la.

2. Poka limesego: ba yuum ni san s3se poka ti ka sake, ka yuum ni bo la y2’> ti ba
wa’am yire na ti kaga dogereba bape ba. Bala la, daasedaare ti budibela la pose
ye’esa pugela la dogereba yire la, ka yuum ni doose la ka tadaana ti ba tari gu’'ure
la tabere ta pae sune gee dike bo dogereba la gee nyaa yele ba bama puti’ire n de
se’ere la. Dini daare la, mina n boti poka la ka nyuuri ko’om yire la puan. Bala n
ni base ti yire la duma bane mina n boti ba poyua la.

3. Pogebore: pugela la dogereba san to’e gu’ure la tabere la ti ba tari kine ti ba ta
limese la, bala n ni pa’ale ti yire la duma to’e ba, ba nyaa ta’am kina bota poka la.
Bilam pooren ba nyaa ni pase kuura kiini gee da’ara daam pa’asa gu’ure la taba
la puan kina bota. Ba ni kina bota la bala ti pugela la dogereba nyaa wan pa’ale
dabesere ti ba lebe na ti ba base ba. Basega daare la ti deema la nyaa ni ku kiini
pae ita bii inaasi kine ti ba ta suuse e. Basega (suusegd) daare la ti ba nyaa wan
yele e sela la sela ti a nara ti a ie.

Pagedire la puan
(During marriage)

Farefari buuri malema puan, nera san di poga ba’ase, malema asi’a n ni bona nara ti
nera la bii a yire duma malum gee ti poka la ta’am dena ba poga gee ti konseba ti ba
dogera la me dena ba koma. Malema wa asi’a de la:

1. Sule/pogesule: Pugela la dogereba san dine ku’s s3sega la bo budibela la yire
duma, sanse’ere ti ba nyaa viira de la bama boti la ba diisi (nii la piisi) gee la
zuuwaka bo’ora pogedaana la, la a yire duma. Farefari buuri malema puan, tu suli
poka la nii ita la piisi siyopoi

2. Nu’o pme’a: Nu'o npme’a de la yelekate pogedire malema puan. Nu’o gme’a la n ni
pa’ale ti poka la la ka koma nyaa de la ka ele yise’ere puan la nereba. Pogedaana
la ni nyoke la nudoo la kuunpd ti pogesigera (mina aseba yire n boi poka la ze’ele
zi’an la) ni tari kige saandaana yire ti epa nyaa to’e kag poka la duma yire ti ba
nyaa malum malema la.

3. Azunyuuse: Poka san dena bikina gee ele ti ba ka zunyuuse, ka dogereba ka diti
poka la n ele seba dia. Poka la n sira ni k3ge la daam, tara zom la talaga, ku nua la
kuuno nyaa bagese karenyaama sébe tari kine ba deema la yire yu’urp ta malum
nyuusego malema la gee lebe kule ti beere da yilege ba sore.

4. Zoteba/biisens: Pugela la tapa n ni kine budibela yire ti ba ku diisi ife dia bo ba
ti ba di gee dike ba neno la nyaa kule.

Pogedire la pooren

(After marriage)

Malensi’a n nyaa ni bona pooren la asi’a ka tari daarfo pogedire yela la puan gee
me dena nimmu’ure buuri malema yela la puan. Malen-ana wa asi’a de la pogezore,
yagelego, nyuusepeelego, la malema asi’a. Pogezore de la tapa n ni doose poore wa’am

ka ele yise’ere puan la ti ba wa obe ba nens. Yagelego la me de la pugela la ma n ni
tari pilego la kumpi’o la logero tuseto kine ta malum malema bo a poyua la. Bala n ni
bo y2’> ti a kum daare, a poyua la wan ta’am tari pilego ta nworege a kuure malema
la puan.

Tuune 6.4 Tigere tuune yesera pagedire nimmu’ure yela

Tigera puan, s3se ya pa’ale sela n sdi ti ba dita pogeba gee pogedire nimmu’ure yela
anuu. Dike yamam n nye sela la s3se pa’ale zamesegd deo la.

Tuune 6.5 Gurena buuri paogedire malema (Traditional marriage
performance)

Bise ya buuri puan pogedire malema sinii https://youtu.be/TJtcUyodxSU. S3se
pa’ale sela n boi sinii la puan, bisera Iogeseto ti ba ye, sosi’a ti ba dola malena
pogedire malema la, budaasi la pogesi tuune.

Tuung 6.6 Buuri puan pagedire buuri buuri (Types of customary
marriage)

Yayi yayi bo yela magese pa’ale buuri puan pogedire buuri buuri Gureng puan.
Loose pogedire buuri diyima gee bo puti’ira garese pa’ale di. S3se ya tuune la
pa’ale zamesego deo la.

Tuune 6.7 Pagedire tuune asae tum (Marriage Role Play)

Tigera puan, so€ ya tum pa’ale sosi’a n boi pogedire malema puan gee s3se pa’ale
di nimmu’ure yela.

Tuune 6.8 Buuri puan pogedire sunpere (Impact of customary

marriage)

Yayi yayi bo ya puti’ira yesera buuri puan pogedire sugere bo’ora nereba, yea la
s2’0lum duma. Dike ya puti’ira la s3se pa’ale zamesego deo la ti ya lagum s3se.

Fumina geelego — Base ti tu bise fu boi zi’an

Kaale sela n boi kalam wa gee s3se pa’ale fu zo fu boke pogedire la pogedire malema
se’em https://adanwomase.com/marriage-in-ghana/

S3se fu puti’ire n de se’ere la pa’ale zamesegd deo la za’a.

POGEDIRE MALEMA YELA BASEBA BUURI
MALEMA PUAN GAANA WA

(PERFORMANCE OF MARRIAGE IN OTHER CULTURES IN GHANA)

Pogedire de la wara la so’>lum yele n dikeri nereba bayi lagena taaba. Nereba la ni
dena la budaa la poka. Gaana sd’>lum puan, pogedire malema ka dikeri la budaa la
poka ma’a lagena taaba gee la lagum dikera la budaa la nereba n de seba la poka la
nereba n de seba lagena taaba. Budini puan, buuri puan pogedire eeri la budaa la poka
la yire duma beere nae taaba bisera taaba gee bo’>ra taaba bo’olum duma.

Pagedire malema
(Marriage rites)

Pogedire malema de la buuri puan yele-ire la malema n kae nereba bayi la base
tipasuka. Malen-ana wa boi la yima yima buuri woo puan, sira sakere sore puan, la
s2’olum duma puan pa’ala ba naresum yela, sira sakere, la ba malema puan.

Farefari buuri pogedire malema puan

Daami sa la, Farefari buuri yuum ni san tara a dayua ti ka seke pogedire, epa n yuum
ni bise pugeleseka ti a nan ka tuuma la ka vom yela nyaa ni kine ta zi’ire la pugela la
sd ti ba s3se. Ba san s3se ti la ze’ele, bilam ti ba nyaa ni pose bua la.

Limesego: Limesego de la dabese’ere daare ti ba ni pase tari gu’ure la tabere ma’a kine
pugela la so yire ti ba ta tie ba ti bama nye la ba poyua la bota.

Bore: kalam de la zi’an ti ba nyaa ni tara gu’ura, taba, daam, gee kuura kiini pa’asera
bini ti nera kina belena pugela la dogereba ti ba dike ba poyua la bo ba.

Anme-elese: pogebota la yuum ni san kine ta pae beene, pugela la dogereba yuum ni
base me ti ba p&rege yme pugela la ta bo budaseka n kini bota la.

Daz>’5go lua: nera yuum ni san loge ta seke dogum ti bia la dena pugela, a yuum ni
di’e la nu’o base gee gura ti ka beere san ta bi pogesa’are a di bii a to’e bo a suma.

Nu’o nme’a: pogesigera n ni tari nudao la kuund kine saandaana yire ti ba nyaa tari
kine pugela la so yire ta malum malema la. Bala n ni pa’ale ti pugela la nyaa de la ba
poga.

Sule: mina n di poga la yire duma yuum tari la nii inaasi la piisi siyipai ta bo pugela
la dogereba.

Zore/biisend: pugela la tdpa n yuum ni doose ba ta la poore ti ba ta obe ba nend. Ba
deenduma la yuum ni ku la baa, pesego/bua nyaa dike nuusi la daam pa’ase bini ti ba
duge ti ba nyaa dita gee obera.

Yelesi’a n pa’ase de la azunyuuse, nyuusepeelego, koka’asego.

Buuri malema yima yima n boi Gaana wa puan. Buuri woo tari la amina tuuma ti a tuna
pogedire malema puan. Buuri malema yela tuuma sisega n bala boi tilum wa buuri bassba
puan:

Ankaresi pagedire malema
(Performance of marriage among the Ga)

Ankaresi zi’an, yea ayi san sake ti ba dayua la ba poyua di bii ele taaba nyaa dena nera
la sira, bala ti ba yi’ira ti pogedire. Ankaresi la me sake gee to’>sa zina beere pogedire
malema la n de Faari yire pogedire malema la bii Maalam yire pogedire malema yela.
Budaa san bota ti ka di poga bii so n boti ti a bia di poga, ba ni bise la pogeseka ti ba
bota la yia. Ba ni doose la poagedire buuri buuri duma wa n boi tilum wa diyima:

1. Musunotswaa (Pclega): Poka san tara puure gee me ze’ele la yisune puan, budaa
la yire duma ni tum la nereba ti ba kipe yire la puan ta yele ba ti ba san doge bia
la ti ka dena pugela bama wan di ka bo ba dayua.

2. Henobaatsee (Pugela la so yire duma wan zuse sore): Pugela la yire duma
san nye yire diyima ti di nereba vom ana suna gee ti budibela bona yire la puan,
pugela la yire duma ni zuse la sore ti ba base ti ba dayua la san zo’e ka di ba poyua
la. Budibela la yire duma san sake, bama n nyaa ni bisera pugela la ti z&’a san ta
zo’e ti ba nyaa di pugela la.

3. Yoohewiemb (Asae € bo): Dina puan, soduma bayi n s3sera ti ba ta’am base ti ba
dayua la ba poyua di taaba. Sana kaseka, sdsekana wa ni dena la budaa la tapa la
a ma.

Buuri pogedire malema la ni pose la sela ti ba yi’ira ti Agboshimo (limesego).
Limesego la de la budaa la yire duma n ni kige ta yele pugela la yire duma bama
dayua la put?’ire n de se’ere.

Tagela lebesego la sakere n de Kpelemd ke Henotoobo (sakere la fukobega bu’a).

Folese’ere n tagele la de la diseka ti pogeseka ti ba bota la la ka zoduma ni dita
la maasenp ti ba yi’ira ti Fotoliyeli (buuri dinu’uma ti ba ni dike kareyeena la abe
kaam la zinke’ssi).

Folese’ere n tagele de la Gbalaniihamo (sulega). Ba ni loe la dabesere tari sulega
logero la ta bo poka la so yire. Yire la duma la ba zoduma ni lagese me ti ba nye
malema la maalego.

Yookpeemo (Pogedire la mina) de la ki’i malene pogedire malema la puan. Ba yi’iri
pogeseka n nyane yele-ana wa za’a puan tole la Boi Ekpaa Yoo (Logero tuyoobi
poka).

Fanti duma pagedire malema yela
(Performance of marriage rites among Fantes)

Fanti duma zi’an, s> n de se’em n ni di poga bo a dayua. So la san bare ti ena bia la zo’e
ya, a ni bo ka la buguendoo ti ka tii’'usa. Le tita me, a ni bo ka la samane ti ka koora.
So san ta ita nwana bo’ora a dayua, la pa’ale ti a boti la bia la ta’am bona ka ma’a. Gee
ti sana kaseka me a ta’am ni di poga bo bia la. Bala ma’a la bia la nyaa ni tara kamina
bo’> me. Bia la dogereba nyaa ni pose s3sera la bia la pogedire yele. Bia la me ta’am ni

tara nera me a puti’ire puan nyaa dike yele a dogereba la ti bama nyaa pose ita viisego
yesera pugela la duma yire yela.

Pugela la yire duma san sake, ye-ana ayi duma la nyaa ni lagum it aba viisego la.
Viisego la san ta ba’ase gee ti pgela la yire duma sake ba s3sega la, ba ni yele la
budibela la yire duma ti bam alum pogedire malema yela la z&’a. Logetuna/lige-ina
wa ti budibela la yire duma ni dike bo pugela la yire duma:

1.

Nhun enyim nsa (Posega yoor2): La de la daam ti ba ni dike bo pugela la yire
duma ti la pa’ale ti ba poyua la maasum ti ka ele. Pugela la yire duma wan soke
wum ka nuuren gee ta’am to’e daam la. Pugela la san sake, ba ni nyu daam la
me ti la pa’ale ti ba to’e ya. Ba yuum ni malena malendina wa la Asibi daare. Ba
sira sakere de la Asibi daare de la Yine daare bala la di de la suma’asum didaare.
Ba yi’iri dabuna wa la ‘yoo’/‘nyew’/ akwansere/kwanto nsa no. tuundina wa ni
tum la Asibi daare se’ere n soi la ba sake ti Asibi daare la de la Yine daare la dena
summa’asum.

Pon ekyir/kokaoko (Limesego y2oro): Malense’ere n pa’ase buyi de la kokooko. La
yuum ni dena la daam kolebere la lagefo fii wa ti ba dike ti la dena limesego buno.

Bowdo - toa (Pugela la s> y2ora): Dina de la lagefs ti ba ni dike bo pugela la sa
ti la dena a muregere wobegere la a namesego ti a ymibe bisera a poyua la bala
ti ka ta zo’e la yoora. La yuum ni dena la lagefs la daam ti ba dike bo’ora pugela
la yire duma ti la dena pu’usego la bama n nyare bise ba poyua la bala ze’ele ka
bumbilemi wa ka kute wa puan la.

Tamboba (Pugela 1a ma yooro): Dina de la lagefs ti ba ni dike bo pugela la ma ti
la yo sanse’ere ti a yuum ita da’ara ka logero ze’ele ka bumbilemi wa pag gwana
ma’a la. [Jwana wa ni dena la lagesebo ti budilela la yire duma bisg ti la nari ti ba
dike bo pugela la ma.

Tsinsa/dase (Sulg): Jwana de la daam la lagefs. IJwana wa de la pogedire la mina
daalum n bala. Budaa la san bo Iogero la za’a gee ka bo tsinsa, la pa’ale ti pogedire
la nan ka ba’ase. Tsinsa n ko’om pa’ala ti pogedire la n bala. La wan nyarne ze’ele.

Tsir adze (Pugela la sang): Dina de la lagef> ti ba to’e budaa la duma yire ti
bu dena lagesebo ti ba wan dike nye lagefo bo pugela la. Bama sira sakere de la
pogedire la ta’am sagum sore. Pogedire la san sagum sore, pugela la wan tara
lagef> ti ka supe kamirna. Le tita me, daami sa la, yea asi’a me ta’am ni ta nye sang
me. Bala san ta igg, yire la duma wan dike lagefo la yo ba sane la. Lagebuna wa
me yuum ni zo’e me.

Akontan-sekan (Pugela la ta yoors): Kalam de la lagefo ti ba ni dike bo pugela la
ta. La de la pugela la tad la n ni pa’ale epa n wan to’e se’em. Putise’ere n boi bini
de la, pugela la ta la n de se’em n gu’uri pugela la yesera budaasi sisesi zi’an. Bala
ipa la, pugela la sira nari ti a da la zabere 1oko bo pugela la ta la ti a ta’am gu’ura
a ta la suna suna.

Asafo nsa (Zabezabereba y2or)): So’dlum la nereba me ni to’e la daam budaa la
zi’an ti ba ta’am gu’ura pugela la ta pae ka ele daare. Daam buna wa me pa’ale ti
pugela la ele me ti bala la so’>lum la nereba nara ti ba bisera ka ti ka da le bota
budaasi.

Malen-ana wa za’a san ta malum ba’ase, ba nyaa ni muule me ti ze’ele didaare la
ye’esa, pugela la nyaa boi la budaa nu’usin. Ba nyaa ni loose la deenduma seba n
nari ze’ele budaa la yire la pugela la yire ti ba ka’ana budaa la la pugela la yesera ba
pogedire sore la zuo. Ba nyaa ni ka’s la ko’om kilese malema la.

Bilam pooren, budaa la nyaa ni bo poka la lagef> ti ka da sela ti ka bota ka sire-ele la
puan gee me maasum ka yia daana di aka ele la puan. Dikana wa yu’ure de la ‘edziban
kese’ or ‘nkwansen kese’. Ka ni tari dia la kige la ka sira so la yire. Ba ni yi la yire
duma, zoduma la seba ti ba noge ti ba wa’am na di dia la. Yu’unpo ti poka la nyaa ni
kine ka sira la yire ta nae la ka sira la bona. Ba ni loose la nereba ti pogenya’ana bona
nena ti ba tari poka la kine ka sira la yire. Bilam ti pogedire sore la posera.

Dagomba pagedire malema
(Performance of Marriage among the Dagomba)

Dagomba n boi Tamale so’>lum pogedire yela n doli se’em n gwana boi tilum wa:

Paya layibu: IJwana wa de la budaa la poka la s3sega. Budaa la san ife ka puti’ire ti
kana yeti ka di poka la mg, ka ni bo poka la lagefs. Poka la san to’e lagefs la, la pa’ale ti
ka sake ti ka ele budaa la me. La me ta’am bona ti poka la to’e lagefo la gee yeti budaa
la base ti ka ta ti’ise bise gee yele e. Budaa la nyaa ni doose la poore ti ka ta bise poka
la sake ya. Gi’a gi’a de la, dina de la nuure kua beene.

Tibili yoobu: IJwana wa de la limesego la ba dikeri pogedaana la pa’ala poka la sa
yire duma. Budaa la ni pose yeta la pogeseka ti a bota ti a di la dogereba epa puti’ire n
de se’ere la gee dikera amina pa’ala ba.

Payapulugu: Budaa la ni kige ta dike la kamina pa’ale pogeseka ti ka bota ti ka di la
nereba n de seba gee yele ba ena puti’ire n de se’ere la. Ena n pag mina zi’an woo a ni
bo la lagefs.

Paya suhibu: Budaa la nyaa ni kine ta belum la pugela la dogereba ti ba dike ba
poyua la b e.

Payapini tibur: Dogereba ba nyaa ni sake me bo budaa la kalam. Dogereba la yire la
duma ni to’e bo’olum la me gee sake ti ba dike ba poyua la bo e.

Payakpuyibu: Budaa la zoduma ni nyoke poka la me gee ka yele budaa la yire duma
se’ere. Ba ni tari poka la kine la budaa la yire ti ka ta bona gee ti ka nereba ka mina.

Figure 6.3: Nereba n kini bota poka foote.

Kiima n ze’ele budaa la duma yire wa’am ti a bo poka la.

Sandaani tumbu: Ba tari poka la wa’am budaa la yire yimbeere la, budaa nari me ti
ka ige kalam kine poka sd yire ta zuse sugeri ba zi’an. Budaa la ni bo poka la dogereba
la gu’ure la ena n nyoke ba poyua la.

e s . = -

Saandi nigbie: Kalam, ba nyaa ni ine la de’eno ti ba to’e poka la ki’ise budaa la yire.

1. Doose yelesum duma la n bo zuon la dike fumina yelebea kilese pogedire
malema soa la Fanti la Ga buuri malema puan.

2. Kaale sela n boi tilum wa gee dike make pogedire malema n iti se’em yamam
buuri malema puan. https://www.ashigbey.com/2012/06/18/ewe-marriage-
and-ceremonies/.

3. Dike sela ti fu nye s3se pa’ale zamesego deo la z3’a ti ya lagum s3se.

Tuune 6.10 Buuri pogedire malema yela yima yima bii pwonsum

S3se ya tigera puan pa’ale sosi’a n boi Ga la Dangme pogedire malema yela puan
yesera yelesi’a n boi yima yima la si’a n jwoni taaba. S3s¢ ya pa’ale zamesego deo
la yamam n nye sela la.

Tuune 6.11 Dagomba buuri pagedire

1. S3se pa’ale logeseto ti budaa la poka ni ye

2. S3se pa’ale poka la tuune n de se’ere.

Tuuneg 6.12

S3se pa’ale logeseto ti ba ni dike bo pogedire malema la puan la nimmu’ure yela
Gurene puan. S3se fu lebesego la pa’ale baseba n me mi buuri dise’ere malema
yela.

Tuune 6.13 Nereba tuune pagedire malema puan (Role of members

in marriage rites)

Yayi yayi s3se ya puti’ira pa’ale buuri nega duma, kiinduma la s3’>lum la nereba
tuune n de si’a pogedire malema puan. S3se ya puti’ira la pa’ale zamesego deo la
z&’a.

Tuung 6.14

Ya san maam bise ya zamese pae se’em beene wa, yayi yayi sdse pa’ale yamam n
boke pogedire malema la se’em ya buuri puan gee gulese yela anuu pa’ale a vuure
n de se’em sda la puan. Dike yamam n nye sela sdse pa’ale gee magese la baseba
buuri zamesereba yela.

Tuune 6.15

Tigera puan, bise ya sinii wa gee s3se pa’ale sela n boi bini la https://youtu.be/
WOQOijxc e4g biseri ya la Iogeseto ti ba ye, maasend la pogedire malema la miga.
Magese daami buuri pogedire yela la zina beere pogedire yela la. S3se ya nye sela
la pa’ale zamesego deo la.

POGEDIRE LA ZINA BEERE YELA ASI’A

(MARRIAGE AND SOME MODERN TRENDS)

Modern trends have affected the traditional marriage rites in most Ghanaian cultures.
The effects are both positive and negative. Below are some of the factors that have
affected traditional marriage in contemporary times.

Zina beere wa yela asi’a n daani buuri puan pogedire malema yela Gaana tina wa.
Zina beere yele-ana wa tari la yelesuma la yelebe’ero za’a. Yelesi’a n daani buuri puan
pogedire malema la asi’a n gwana boi tilum wa:

1. Gond zamesegd (Formal education): Gond zamesegd pa’aseri nereba la pana yele
yele wuu pogesi ti ba ta’am loosera elese’ere taaba ti bama bota ba vom yela puan.

Sana zo’e zo’e, nereseba n yeti ba di taaba la bii ba ele taaba la n ni maasum bama
n boti ba pogedire bii sire-ele la ana se’em la yelesi’a ti ba bota ti ba ine pogedire
la puan.

2. Neresaala y2’> la budaane la pogene zupa (Human rights and gender
equality): Ba ko’om mu’e togera neresaala vom y>’> la budaane la pogene zuna
la base me ti teere bona buuri puan pogedire malema yele-ire la puan, dena wuu
ba ta’am bane pogesi n tari yo’> se’em ti si ta’am lagum vaara a ki gee base logero
buuri baseba puan.

3. Sira sakere soa pa’asego (Religious Influence): Faari yire la Maalam yire la sira
sakere duma baseba pu’usego la n yirege pae zi’an woo la nyaa tari la wara paala
la yele-ire paala wa’am, nyaa ni ta ta’am dike a g€rege la tu buuri sira sakere la.

4. Nutatum tuuma kumesego (Economic empowerment): Nutatum tuuma
kumesego nyeregere bo’ori nereba la yokate ti ba 1oosera bama n boti ba di pogeseka
bii ba ele budaseka la yele-ire duma.

5. Tinkara puan yela (Urbanization): Nereba la n zoti ki’ira kinkara puan la base
me ti ba ni ta tu’use buuri malema yima yima la naresum yela nyaa basera ti ba
dikera buuri malema yele-ire la zina beere yele-ire lagena taaba pogedire malema
la puan.

6. Naasang la tekinologi 1ogero (Social media and technology): Naasane nyaa tee
nereba n lageseri se’em, ba s3seri se’em gee dikera puti’ira bo’ora taaba se’em me,
nyaa basera ti pogebore la pogedire malema yele-ire teera.

7. Noka la yiregere (Migration and diaspora): Nereba n zoti kina satinsi bii
satinzaare la tina puan la base me ti ba nyaa tara yiga duma pogedire yela la ki’ira
tu buuri puan pogedire yele-ire la puan.

8. Naresum wara binere (Legal reforms): Wara duma teesepo la yele-ire dolega
duma, n de wuu nasaane pogedire malema n boi tina la wara duma puan la, tari
la yela asi’a wa’am buuri puan pogedire malema yele-ire la puan na.

9. Buuri malema yele-teesepo la tingono lageno (Cultural exchange and
globalization): Puti’ira la buuri malema teesero tari la warepaala la yele-ire
paala kina, maam pa’asera buuri malema pogedire yela la pana puan.

10.Ttiusum yela teeseno (Generational changes): Naresum yela la sira sakere n
teere tiusum duma tiasuka la base ti nereba nyaa togesa baseba buuri puan
pogedire malema yele-ire ti la ta’am dbola tu boi sanseka wa la.

Figure 6.5 : Zina beere pogedire foote

Tuune 6.16 Modern Marriage Ceremony

Pu ya taaba banuu bii bayoobi tigere puan soe€ ife pa’ale pogedire malema zamesego
deo la puan. Zamesegd deo la za’a s3se pa’ale kiinduma, pogesi la sela n di taaa la
tuune n de se’ere pogedire la puan. Ya me kelum s3se pa’ale daanseto n boi buuri
puan pogedire la puan gee pa’ale ba wan ine se’em ti la sune.

Tu wan ine se’em ta’am gu zina beere yela wa n
daani pagedire malema yela ti la ka ana suna wa

Putisung la buuri malema yela yem zalega n wan ta’am nyane zabe zina beere yela wa
n daani buuri puan pogedire malema la ti la ka ana suna la gee surnge ti asoovae buuri
malema yela la tara papa. Folesi’a n nari bisega de la:

1. Buuri malema yela nyuure/tebegere (Cultural revitalisation): Buuri yela naresum,
buuri wara duma, la yele-ire duma n ka’aseri yea, gee dikera so’olum duma lagena
taaba la n nari ti bam alum vae a isege gee tebege a saazuo. Ba kpemesa nereba
ziila ti ba surjera korenkorum la ti nereba ti ba none gee de’ena buuri puan pogedire
malema yele-ire la.

2. Baseba puti’ira nana (Respecting individual choices): Tu wan bo’ra nera woo
puti’ire gilema gee ka’ana ba ti nana gee none ba tliusum buuri malema la.

3. Buuri tiiusum s3sega (Intergenerational dialogue): Bunkureba la kompoolego nari
ti ba s3sera me dikera yem bo’ora taaba, maala yelesi’a n nari la, gee nysta y2>
ligesa folesi’a n boi pogedire malema yela puan la ti bala wan base ti kompoolego
la da yelegera bamisi yesera buuri malema yelemaalegd tuuma la puan. S3sekana
wa n wan sune kompoolego la ti ba nana gee bo’ora buuri malema yela la ti kuremi
duma dike bo tu la gilema gee me wan ta’am demese zina beere wa daaro yela la.
Buuri malema puan de’eno teeseno ta’am bona ti ba zamese yela la yele-ire suma
yese taaba zi’isin ti ba ta’am base ti buuri puan pogedire malema la ze’ele supa
suna gee tara pana.

4. Gond zamesegd la Kumesegd (Education and empowerment): Ba kumese nera woo
yesera gond zamesegd la ligeri yela tuuma puan ti ba ta’am nana gee bo’ora buuri

yela la gilema. Buuri puan pogedire malema yele-ire la nari ti a bona gee dola zina
beere yela la gee kelum zala a buuri yele-ire si’a n ani surga la.

5. Taaba pégregere la za’are (Social Pressures and stresses): Tiga zuo yelesi’a n de
zeero, magese wuu ligenono la asoolentoge n di’iseri pogedire yela la nari ti ba
maam demese a me.

Tuune 6.17 Zina beere ddan> yelesuma (The positive impact of

modern trends)

Tigera puan, garese ya yela ata n tari daansur)d pogedire puan. S3se ya lebesego la
pa’ale tigere diyima duma.

Tuune 6.18 Pagedire malema yzla zdlega (Maintenance of marriage
rites)

Tigera puan, s3se ya pa’ale soa ata puan ti tu wan ta’am zala buuri yele-ire. S5se
ya lebesego la pa’ale zamesego deo la ti ya lagum s3se.

Tuune 6.19 Pagedire malema teeseno (Modification of marriage

rites)

Tigera puan, s3se ya pa’ale soa ata ti buuri malema naresum yela pogedire malema
puan wan ta’am tee gee pa’ale sela n ta’ase teere la.

Tuune 6.20 Zina beere yela pagedire la neresaala y>’> (Modern

trends of marriage and human right).

Tigera puan, s3se ya pa’ale sela n de buyima bona daami buuri pogedire, zina
beere wara duma la neresaala y2’> tinasuka. Tigere woo s3se ba nye sela la pa’ale
zamesegd deo la ti ba lebese ba puti’ira.

AKAALE PA’ASE

(EXTENDED READING)

« Bise buuri malema sinii wa nye bokere https://youtu.be/5pmEDELq4wA

+ Fu san bota ti fu kaale pogedire la pogedire malema yela n boi Gaana wa, di’e linki duma
wa https://adanwomase.com/marriage-in-ghana/

« https://weddors.com/traditional-marriage-in-ghana/

+ Dt’e linki wa kaale pogedire duma la buuri duma: https://weddors.com/ghanaian-
traditional-wedding-marriage-list-customs-traditions/

« Dt’e linki wa n boi tilum wa kaale Gaana wa pogedire malema yela.

https://greenviewsresidential.com/traditional-marriage-in-ghana/#:~:text =The%20
couple%20will%20exchange%20vows,0f%20Ghanaian%20foods%20and%20drinks.

« Dt’e linki wa kaale Kambusi pogedire https://derorashop.com/the-asante-marriage-list/.

« Bise Ga pogedire malema sinii wa n boi Gaana wa la fu nye bokere pa’ase
https://youtu.be/UtlyHinGQAS8

« Dt’e linki wa n boi tilum wa kaale Dagomba pogedire
https://dagbonkingdom.com/dagomba-marriage/

« Fu san bota ti fu kaale buuri puan pogedire n boi Gaana wa, di’e linki wa n boi tilum
wa https://www.modernghana.com/lifestyle/10414/4-ways-traditional-marriage-
ceremony-in-ghana-has-totally-ch.html

https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://derorashop.com/the-asante-marriage-list/
https://youtu.be/UtlyHjnGQA8
https://dagbonkingdom.com/dagomba-marriage/
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html

AMAAMBISE SOKERE DUMA

1.
2.
3.
4.
5.

Fu boke pogedire la gwani? Dike fumina yelebea garese pa’ale.

Dike fumina yelebea garese pa’ale buuri puan pogedire malema yela.

Gulese Gaana pogedire buuri buuri bata gee dike buuri buuri bayi garese pa’ale.
Gulese gee garese pa’ale pogedire tuulum yela anaasi.

Beni n sdi ti la dena nimmu’ure ti fu viise gee nyaa ta’am k& pogedire malema
la puan?

o

Gulese yele diyima n base ti Maalam la buuri puan pogedire bona yima yima.
7. Dike fumina yelebea garese pa’ale pogedire malema n de sela.
8. Gulese sosi’a ayi n boi Dagomba pogedire malema puan la bige.
a. Gulesg Iogero tuyi ti Fanti duma ni dike bo pogedire malema la puan.
b. Pa’ale Iogero la ti budaa la yire duma ni dike bo la nimmu’ure yela n de si’a.
9. Gaérese pa’ale yelesi’a n boi tilum wa n de sela:
a. Musunotswaa.
b. Yoohewiemb.
c. Tamboba.

10.Gulese bine gee garese pa’ale yela ayi n gwoni taaba la yela ayi n boi yima yima
Ga la Fanti duma pogedire malema puan.

11.Gulese yela anuu ti zina beere yela tara pogedire yele-ire puan.

12.Fum puti’ire puan, garese yela ata pa’ale zina beere yela ti tu nye zuon la n tari
daanseko n ka ani supa paara buuri puan pogedire yela zina beere wa se’em.

13.Garese yela ayi pa’ale folesi’a ti tu wan ta’am gu zina beere yela n tari yelesi’a
paara pogedire yele-ire la.

14.Garese yela anuu pa’ale pogedire tuulum yela Gurene puan.

BUURI MALEMA YELE-IRE LA
NA’AM YELA

Buuri Na’am Yela

POSEGA

Yenkuna wa meti dogela la buri puan yizuto yela la buuri na’am naane la ti ya pugum
zamese yuune diyima puan la zuo. Yenkuna wa le bo’ora ya la yo’> kuyima ti ya ta’am
k& buuri yizuo tigera la buuri na’am yela naane la n boi buuri baseba puan Gaana wa
la bise sela n boi bini. Ya wan nye buuri yizuto tigera n boi Gaana buuri duma la puan,
garese ba tuulum yela gee dike ba magese la yamam mina buuri yela la buuri seba
n boi Gaana wa la yela. Ya buuri puan yizuto tigera la na’am yela naane mi’ilum la
bokere la de la nimmu’ure se’ere n sdi la, ya boke sela la wan sune ya ti ya ta’am nam
gee boke Gaana togum zamesegd la togum busebo n de Pu’usego sore yela la Ttiusum
yela. Mi’ilum sebo ti ya nye la wan sune ya ti ya nam ya buuri puan yizuto la buuri
na’am tigera yela la sela n boi baseba buuri malema puan Gaana wa la.

PUTEDAA

Yizuo de la tigekate n boi buuri so’>lum puan. Yizuo woo tari ba sela bii bunvoa me ti
la dena ba kisego daalum. Tindaana la Naba n de nena duma ba buuri la puan gee ti
Nabibesi la me sona ba korenkorum duma la bisera. Nabiisi n de seba n boberi naba gee
kelum tara sore ti ba yee naba na’am.

YIZUO TIGERE

(THE CLAN SYSTEM)

(Pasega Tuune (Starter Activityﬂ

Maam bise ya zamese yenseko tole la gee lebese sokere duma banuu wa:

1. Gaana pogedire buuri buuri bata la de la bani?

2. Garese pa’ale sore diyima puan ti buuri puan pogedire malema yela ti ba ni
sake bo.

3. Beni n sdi ti budaseka n boti poka la ni bo poka la ta lagefo buuri baseba
pogedire malema puan?

4. Gulese zina beere yela anaasi n tari daano paara buuri pogedire malema
puan la.

A e




Yuuma Ayi YENO 7 YIZUO TIGERA LA BUURI NA’AM YELA

Ti’isegd sokere (Thinking Question): Ya tigera duma la puan, dike ya yuune
diyima puan mi’ilum la gulese yizuo vuure gee dike ya lebesego la s3se bo tigere
baseba la n boi zamesegd deo la puan la.

Ya wan nye vddina wa taaba n boi tilum wa: Yizuo de la buuri tiiusum
yelebire n pa’ali nereba tigere bii yikate n tari soyaaba ayima la tiiusum, yuyine
la tliusum yina. Ba logero vaare doli la so nu’o bii ma nu’o. Yizuo la de la
tigekate n boi buuri puan. Yizuto zo’e zo’e n ni lagum taaba lebege togum buuri
tigere gee ti yea me bona la yizuo la puan.

Yizuto boi tumam neresabega buuri so’s2lum wa n de wuu Gaana me. Tiiusum
yela base ti tu bane ti yizuto boi zi’an woo me.

Yizuto ansi

(Characteristics of clans)

Yizuo ana yeledaasi de la (Key characteristics of clans may include):

1. Ba tari la yaabeyina (Shared ancestry): Yizuo la nereba sake ti bama de la
yaabeyina nereba.

2. Ziyimd nereba (Kinship ties): Yizuo la nereba de la buyima dola ziim, pogedire
bii sire-ele la yamene (adoption) puan.

3. Bade nereseba (Shared identity): Yizuo la nereba tari la yu’ura, ddalum la buuri
yela n de buyima.

4. Taaba ziile papa (Social cohesion): Yizuto ni tara la taaba ziile n dikeri ba
lagena taaba gee mina ti bama de la tinyina nereba.

5. Tagelego Naane (Hierarchical Structure): Yizuto ta’am tara nepa duma,
kiinduma, bii naduma ti ba ni bona nena yelemaalego s3sega puan.

6. Buuri malema daalum (Cultural identity): Yizuto me kelum le tara la buuri
malema yele-ire n boi a yima. Ba tari la pu’usego n boi kuyima la lebesego bii
sakere.

7. Nutatum tuuma lageno (Economic cooperation): Yizuto lagum t3ta buuri
logero me.

8. Yelesabela maalego (Ceremonies and Rituals): Yizuto lagum t5ta buuri malema
yela n de yelesabela magese wuu kumesegd, pogedire malema, kuure malema, la
buuri de’eno.

Yizuto tuulum yela
(Significance of the Clan)

Yizuo tigera la tuni la nimmu’ure tuuma togum buuri buuri duma la korenkorum
duma la puan n de wuu:

1. Nereba Tigesego (Social Organisation): Yizuto bo’ori la yoseko ti ba ta’am tigesa
nereba, puta nereba fii fii, tigera se’em ti ba wan ta’am bisera la ba de seba la ba
boti sela.

2. Yiyine Nereba Tuunsum (Family Ties): Yizuto bo’ori yire la duma la pana ti ba
ta’am dena buyima.

3. Ziyimd Nereba (Kinship Ties): Yizuto ba’am togera la ziyimo nereba yele, te’ela
ti ba bage bama n boi zi’an, ba se zea se’em, la ba nereba nimmu’ure sunere.

4. Ba de Nereseba (Shared Identity): Yizuto bo’ori nereba la bama n de seba, dikera
ba pa’asera tigekara n tari tiusum yina, buuri malema la sela ti ba dike base bo ba.

5. Alagentaaba la Nimmu’ure Sunere (Cooperation and Mutual Aid): Yizuto boti
la alagentaaba la nimmu’ure supgere yela, sunera nereba sanseka ti la nara la,
magese wuu kua, gu’a (defence) bii nukpe’ema (disputes).

6. Nukpe’ene Maalego (Dispute Resolution): Yizuto ni tara la bamisi tigera ti ba
maala nukpe’ema yela gee basera ti nuyine bona.

7. Buuri Malema Gurega (Cultural Preservation): Yizuto superi bisera la buuri
malema yela, korenkorum wara duma, la naresum yela, sabese ta’asera a bo’ora ba
koma me koma.

8. Gobena Na’am Yela Tigesego (Political Organization): So’>lum baseba puan,
yizuto de la gobena na’am yela tigera la posega zi’an, ti yizuto nega duma la tara
pana gee ti nereba me gora bisa ba.

9. Nutatum Tuuma Lageno (Economic Cooperation): Yizuto superi la ligeri tuuma
yela lagens n de wuu logera/yela tirega, koosego, la atum bo taaba yela.

10.Nereba Tigesego/Lageno (Social Mobility): Yizuto wan ta’am kelum ba y2’> ti
nereba lagesera taaba ti baseba wan ta’am doose bini nye kpe’erjo ta’am tole nega.

11.Alagembona/Alagempa’ase Puti’ire (Sense of Belonging): Yizuto baseri ti
nereba tara la bama lagum pa’ase bini puti’ira n gani bama misi la, bo’ora ba
supese’ere n baseri ti ba puti’ira gad ma’asemi gee ti la ana ba supa ti bama po
pa’ase bini.

Yizuo tigere la pugum yue me gee ti di tuulum yela bona la yima yima togum buuri
duma la tliusum duma puan. Gee la suneri nereba tigesego se’em, ba de seba, la
korenkorum la karege me.

Yizuo Yelesego/Pua
(Clan Distribution)

Nerebana wa: Anlo/Aglo, Avenor, Ave, Tongu, Agave la Mafi yi’iri yizuo la hl5 gee
ti Ewedome n de Ho, Adaklu, Kpando, Hohoe la Peki yi’iri yizuo la Ve gee ti baseba
yi’ira sa.

Anlo tari la yizuto 15, ti Avenor taral3, gee ti Agave tara 9 la baseba la ba kisa
daalum. Fanti duma tari la yizuto 8 gee ti Asanti (Kambusi) tara 7.

Yizuto Kisa Daalum

(Clans and Their Totems)

Yizuto kisa daalesi wa boi la yima yima Gaana wa yesera la buuri woo la di kisego n
de sela la di daalesi. Base ya ti tu bise sela n boi teebule puan tilum wa:

Teebule 7.1: Yizuto tuseto la tu kisa ddalesi n gwana

Togum buuri Yizuo yu’ure (Name of the Kisa ddalea (Totem)

(Ethnic Group)

Clan)

Bamee yizuo

Alé (Pesego)

Ewe Like yizuo
Lafe yizuo Ve (W22)
Adzovia yizuo Adzovia (zifo n nwoni la yia)
Yetsofe yizuo Al€ (pesego)
Amlada yizuo Atsutsroe (Sia)
Difeme yizuo Klo, (Sakute)
Agave yizuo tsid, ‘cashew’
Dzevie yizuo Kp™ ‘leopard’
Ame yizuo Avu (Baa)
Klevie yizuo Se (Walega)
Bate yizuo Kp™, ‘leopard’
Tsiame yizuo Atsid, ‘cashew’
Tovie yizuo To (Goonaaf?)
Blu yizuo Klo (Sakute)
Asante Asakyiri yizuo Zio
Oyoko yizuo Silega
Agona yizuo Sia

Asante Asona yizuo Bumbe’o
Aduana yizuo Baa
Biretuo yizuo Goobaa
Ekoona yizuo Goonaafa
Asenee yizuo Zinzono
Mfantse Adwenadze yizuo Eburowtuw
Aboradze yizuo Boredze
Nsona yizuo Jsd
Anona yizuo Ekoo
Twidan yizuo Twi(sebd)
Ntwea yizuo Jtwea(bodom)
Mamprusi Nayiri yizuo Ebega
Tensung yizuo Goobaa
Kunguri yizuo W23
Gonja (Savanna) Mankpan yizuo Gbigene
Kpembewura yizuo Ebega
Bolewura yizuo Wobego
Farefari (Guresi) Nabdam yizuo Baa
Tongo yizuo Wobezifo
Zoka yizuo Ebega
Kusasi (Bawku) Bawku yizuo Ebega
Zebila yizuo Sakute

Ga Mashie Asere yizuo

Sempe yizuo

Gbese yizuo

Ga Mashie Ngleshi Alata yizuo

Akunmadzi yizuo

Otublohum yizuo

Abola yizuo

Yizuto kisa daalesi la baseba n gwana

Figure 7.3: Cashew fruit for Agave la Tsiame yizuo

Tuune 7.1 Yizuo tigere n de sela (Concept of clan system)

TT’ise bise yizuo tigere n de sela. Ti’ise bise di naang, tuune, di ze’ele zi’an. Dike
fu puti’ire la s3se pa’ale zamesegd deo la gee pa’ase fumina puti’ire yesera baseba
puti’ira la puan.

Tuune 7.2 Yizuto mageseg> (Comparison of clans)

1. Fumina gulese yizuto tunuu yu’ura la tu kisa daalesi n boi ya so’>lum puan gee
nyaa pa’ale yizuto tuta yesera buuri bayi puan.

2. Dike fu lebesego la s3se pa’ale fu tadaana zamesegd deo la puan gee pa’ale
yelesi’a z&’a n gwoni taaba gee ti si’a me bona yima yima ti zamesego deo la
lagum s3se.

Tuune 7.3 Yizuo tuulum yela (Significance of Clan)

Tigera puan, gulese ya gee s3se pa’ale yizuo tuuma atd daare woo tuuma puan
bona ya so’>lum la puan.

Tuune 7.4 Yizuo tuune (The roles of a clan)

Yayi yayi s3se pa’ale yela ata ti yay ire duma kisa la a tari daans ba’ora ya se’em.

Loe yizuo la di kisa teebule la n boi zuon la puan. Dike yizuo la nereba ti ba
ye buuri logero, nereba sinii ti ba garesa pa’ala ba ye logeseto la gee toge pa’ale
nereba la bama n nye yelesi’a.

Tuune 7.6 Yizuo tuuma (Functions of a clan)

Ba loe fu ti fu dena la yizuo kiima. Garese pa’ale yela ata ti fum wan ine ti noyine
bona nereba la tigasuka. S3se fu putf’ire la pa’ale fu tadaana ti ya lagum s3se la
zamesegd deo la puan.

BUURI NA’AM YELA NAANE
(TRADITIONAL GOVERNANCE STRUCTURE)

Buuri na’am yela naane ko’om dena la nepa duma n tigese tagele taaba tara tuuma,
yiko la puti’ira dikere pansi bona so’>lum duma puan, tuuma yela, gobementi duma,
la tigera asi’a puan.

Buuri na’am yela naane ana
(Characteristics of Traditional Governance Structure)

Yelesi’a n boi tilum wa de la buuri na’am yela naane ansi sisesi n bala:

1. Naaneg la tari la tagelegd n nie pansi la yiko (The structure has a clear chain of
command and authority). IJwana vuure de la tuuma la yela maalego pansi tagelego
la ko’om pose la zuon sigera tina gee ti tagelega beene woo tar aka tuune tuna.

. Saazuon na’am naane (Centralised governance structure): Dina de la tigese’ere ti

2. S ’ (Centralised tructure): D delat ’ t
yela maalegd pana la ko’om bona nepa duma seba n boi zuon la nu’usi ma’a bii
puti’ira la ko’om ze’eta la bama zi’an.

3. Na’am yiregere naane (Decentralised governance structure): [Jwana gareseri pa’ala
la yela maalegd pansi la n yirege pae so’dolum duma la z&’a puan se’em.

4. Yea/Deto pua/tdrega (Departmentalisation): Na’am naane la tari la deto ti tu bona
yima yima. Deo bii yire woo tari la di tuune tuna buuri na’am yela la tuuma. Yiko
la bii papga la le maam pu me tara yela maalegd deto la puan n de wuu yizuto la
yea, ti ba woo tara ba tuuma n de si’a tuna.

5. Nepa duma ti ba yi’ira ‘managers’ la n biseri nereba fii wa zuo.

6. Naresum sdsega nama (Formal channels of communication): [Jwana wa de la
naresum sore n boi ti nera woo dola bini ta’asera s3sega/lasebaare ti ka paara
nereba la za’a n boi so’0lum duma la puan la.

7. Ba tari la tuuma mopi (Defined roles and responsibilities): [Jwana wa de la ba
tuuma la ko’>m nie me ti nera woo mina, ba lagum tuna se’em sura suga, sdsesuna
la yela maalego puti’ira la ba eeri sela tigere woo zi’an.

8. La tagele me (Hierarchical layers): Nena duma beena zo’e zo’e n poseri saazuon
ta paara ki’a beene tuntuneba. Naaneg la ni tara la zuon pansi ti di nyuur> dena la
bika ka boi bini, fu wan ta’am pa’ale la ani/iti se’em, la atiipa’ale sura suna, gee ti
pooren lebega me dena yela maalego du’usi la la dagi naana teeseno puan.

Buuri Na’am Yela la tageleg>

(Organogram of the traditional governance)

(P:)sega tuune (Starter Activityﬂ

1. Tigera puan, maam tagele ya buuri na’am yela naane ze’ele pansesi n boi
zuon la ta pag sesi n boi tina ya sa’0lum la puan:

Nabibesi — tindaana - nakate-nabiisi — pogenaduma
2. Tagelego la ta’am ana pwana:

Tindaana —Nakate—Nabibesi —Nabiisi—Pogenaduma —Yizuo kima
—Yidaana —Dogera (sd)

3. Tu yi’iri tageleseko ti ya ine wa la ‘tagelegd’ bii ‘tagelum’.
Tagelego de la tigera naane n tagele taaba se’em ti ba gulese a bige. La pa’ali
la nepa duma la n tagele taaba se’em bona nepa duma la ba podoleba la

tipasuka. Zuo duma la boi la ba bora zi’an gee ti seba n doli poore la nyaa ni
tara lasebaari la kina paara ba.

Buuri na’am yela la n tagele se’em n gwana:

Ti[liaﬂﬂ_ﬂ
_alk_ﬁ\ts
Nabibesi

MNabiisi
_aiL

P aba
ana

Z

o I
MNaba Kp
S J_.T-_."‘I.J.f kima

S idaana

S50

Figure 7.4: Buuri na’am yela naang (traditional governance structure)

1

Tagelego wa n boi zuo wa pa’ale ti Gaurene buuri na’am yela naane la pase la Tindaana,
tagela Nakate, paara Nabibesi, ti bama nyaa bo’ora Nabiisi, gee ti Pogenaduma nyaa
bona tilum.

Bane ti: Dagi tageleseko n boi zuon wa ma’a gee nena duma baseba ta’am bona buuri na’am
yela la puan nara pa’asego.

Nena duma la za’a n boi tagelum la puan la tari ba tuuma me tuna yesera la ba boi
zi’an tagelum la puan. Gurene nenja duma la ba tuuma n gwana boi tilum wa:

Tindaana
Tindaana de la mina yaaba n yuum pose s¢’ pesega zi’ire zi’an la puan yia. Tindaana

de

la nera ti yaabeduma ni loe e ti a bisera tina la. Tindaankura san tige sagebo, ba ni

yese la bogers ti ki’induma ta loe mina n wan so€ a na’are bisera tina la. Tindaana ni
vuge la wula, nyae lebere, gee zala zuure.

Tindaana Tuuma

1

N O g A~ W DN

N

. Epa n kaaberi tingana la ti guum gisera tiga la puan.

. Epa n maali tina la nereba nokpe’ene yela.

. Tina la buuri logers ni bona la epa yire.

. Yizuto san zabe ti ziim ka’ase tina la zuo, tindaana n vaari.
. Tindaana n sdi tina gee nya ita bo’ora nereba.

. Tindaana n biseri buuri la malema ti a ka kiira.

. Dunyoo dan boana tina la puan, tindaana la n de mina n wan ku e.

akate

Nakareba de la nega duma buuri so’olum puan. Bama ni dena la tina la nega duma
ti nabiisi la loe ba ti ba dena ba naba bisera nereba la. Bama n tagele tindaana poore
tumam Farefari buuri na’am yela la puan. Nakate la loosego, yina yesega, la ba dikeri
e zl'ita na’am go1)d la zuo boi la yima yima buuri woo malema puan.

Nakate Tuuma
(Functions of Paramount chief)

el A

© © N o w

fA @

Epa n de so’>lum la bii buuri la nena daana.
Epa n dikeri putisi’a n wan sune a so’>lum la.
Epa n iti buuri de’eno a so’>lum la puan.

Epa n biseri wara duma zuo ti yela kina supa surja gee maala a nereba la nukpe’ema
yela.

Epa n biseri tifa la nereba.

Epa n biseri buuri yela la zuo.

Epa n tari maalego kina bo’ora a nereba la.

Epa n biseri gobena na’am yela la ligeri tuuma yela a so’>lum la puan.
Epa n maleni a na’am gono la malema.

. Epa n bigeri wara duma.

Nabibesi

Nabibesi la doli la nakate la poore tina la puan. Bama tari kpe’ego la yizubibesi la
puan. Na’am diti dola la tiunsum puan.

Nabibesi tuuma

Nakate la san ka bona yire bama n ni so€ a na’are tuna a tuuma la.

Bama n biseri ti yolesego bona ba so’olum la puan.

Bama n boi ba nereba la nega maala ba nukpe’ema la zabere yela yizuto la puan
Bama n biseri tinseka n boi ba nu’usin la zuo.

Bama n biseri ti suma’asum bona ba so’olum la puan.

Bama n maleni ba na’am gono la malema sanseka woo ti la nara.
Bama n biseri ti nayigum yela ka bona ba so’>lum duma la puan.

Bama sdi la so’>lum duma baseba bisera.

© ® N o uhwbh=

Bama n sugeri ti ba bigera wara duma gee tara lasebaare kina paara nakate la.

Nabiisi
Nabia de la nera bii nereba n lagum taaba tara pana nayire la puan bii gobena na’am

dia puan gee bama misi ta’am ka pa’ase na’am la leka puan. Nerebana wa ni lagese la
taaba ti ba geele bise mina n wan tee dena naba la.

Nabiisi Tuuma
1. Bama n loori mina n wan tee dena naba la.

Bama n tari sore ti ba geele bise mina n nari ti a dena ba nena daana la.
Naba san ki bama n maleni a malema la.

Bama n tari sore ti ba yee naba la na’am.

Bama n dikeri napaala la pa’ala kiinduma la nereba la.

Bama n ka’ani naba la.

Bama n ni bona nukpe’ene maalegd tinasuka ti yele la ta’am maale suga.

® N o 0 o~ WD

Bama n biseri na’am teeserjo yela ti la kina bii ki’ilena supa suga.

P>genaba

Pogenaduma la de la ba so’olum la pogesi nena duma la seba n zali tiusum mi’ilum
yela. Ba tuni nimmu’ure tuuma n de ba so’olum la pogesi la pugeto yelemaalego yela.
Buuri seba n doli ma nu’o loger> vaare sore la, nayire duma la san loose seba n yeti ba
lege na’am la, pogenaduma la n ni ko’om yeti mina dena naba la, epa ti ba bobera. Ba
me ta’am loe pogenabibesi ti si tuna bo’ora ba.

Pagenaba tuune
1. Bama n superi naduma la ti ba tuna ba buuri na’am yela la tuuma.

2. Bama n gakeri yelesi’a woo n daani pogesi la pugeto ba so’olum la puan la.
3. Bama n tebegeri pogesi naresum yela puan.

4. Bama n biseri gee s3sera pa’ala ba so’olum la tiiusum mi’ilum yela.

Naba Kpana

(The Chief’s Linguist)

Naba Kpana de la se’em n tagele buyi nayire la puan gee me tuna tuuma zo’e zo’e
so’olum la puan. S3sega san bona Naba yire la puan bii zi’an ti Naba la bona bini,
Kpana la n ni to’>sa sdsega la Naba zi'an ’>’ora nereba la gee kelum td>’ora nereba la
zi’an bo’ora Naba la. Kpana de la Naba la node’esa.

Kpana/Nade’esa tuune

Kpana tuuma asi’a n gwana boi tilum wa:

1. Kpana de la Naba node’esa.

2. Naba san ye’esa zi’an kpana la n ni bona nena.

3. Kpana n to’ore soolena naba zi’an bo’ora so’>lum la nereba.
4. Epa n ni nae la naba la bona a zuns la puan maala yela.

5. Ena n to’oseri s3sega saama zi’an bo’ora naba gee tara naba la nuure lebera paara
saama la.

Yizuo kiima

Yizuo de la nereba n de yaabeyina ttiunsum puan. La de la yea n de buyima gee tara
yaabeyina yu’ure ti di dena ba tiiunsum yu’ure, gee ti ba me tara nena daana ayima.
Yele diyima, puti’ira bii ba boti sela n ni basera ti ba dena buyima. Se’em ti nereba wa
sake loe ti a dena ba nena daana la n bala ti ba yi’ira ti yizukima la. Sela n wan basg ti
nera ta’am dena yizuo kiima boi la yima yima so’olum woo puan. Buuri baseba zi’an,
yidaanduma la n ni loe yizuo kiima gee boba asi’a me, la doli la yaabeduma ttiunsum
la puan.

Yizuo kiima tuune
Yizuo kiima tuuma n de si’a n gwana ga tilum wa:

1. Ena n gakeri sosega yizuo la puan.
2. Epa n zali yizuo la tiiunsum yela.

3. Epa n zali yizuo la malema yela.

4. Ena n biseri yaabeduma samana la n boi a nu’usen la.

5. Epa n muuri a mua z&’a ti tiiunsum seba n yee pooren la ta’am boke gee ba’ora yizuo
la n tari sela la.

6. Epa n ka’aseri ko’om ti guum gisa.

Yidaana

Yidaana de la nera n de yire ouan kiima/kima. Yidaanduma tuuma kankani de la ba
bisera yea la gee maala a daanpd yela. Ba nari me ti ba vona la vonsebo n de nena daana
vom. Nuure zo’e zo’e, budaa n ni dena yidaana.

Yidaana tuuma
Yidaana tuuma n de si’a n gwana ga tilum wa:

1. Ena n gu’uri yire la ti dena ka paara de.

. Ena n biseri ti nera woo vom ana suga.

. Epa n biseri ti suma’asum bona yire la puan.

. Yidaana la n biseri yire la buuri logero n de wuu samana, dusi, yire mia etc.

. Yidaana la n poseri zabere yire la puan.

. Epa n ka’aseri ko’om ti guum gisa yire la puan.

. Epa n boi nena gee soora yire la na’are ze’sta so’olum la yelemaalegd yela puan.

. Yidaana la n suneri gee pa’ala yire la nereba ba puti’ira daano yela puan.

O 0 N & U h~ W N

. Epa n soori yire la na’are dikera nimmu’ure putisi’a n wan sung yire la.

So

So de la nera n lagum la poka doge koma yire puan. A me ta’am dena a me ayidaana
wuu a san yese a yire me a toka mw wuu amira, a poga, la a koma ma’a, a ta’am dena
nena daana. So la n biseri ba sela woo zuo puan.

S> tuune
Tuuma zo’e zo’e ti sd tuna yire puan. Tuuma asi’a n gwana ga tilum wa:

1. Epa n bigeri wara yire la puan gee bisera ti a tuna suna suna.
2. Enpa wan ee dia wa’am uge a yire la nereba.

3. Epa n ka’aseri ko’om ti guum gisa yire la puan

4. Ena n baseri ti nereba la ti’isera ti bama boi la fai.

5. Epa n baseri ti stibugesum bona yire la puan.

6. Enpa gwoni la pa’ala yia daana.

7. Epa n biseri ti yire la duma n boti sela la bona.

Tuung 7.7 Buuri na’am yela naane tagelegs (The organogram of

traditional governance structure)

Maale buuri nega duma n tagelum se’em la ya so’slum puan. Dike la tagelum
se’em fu yamam s>’>lum puan la make la buuri baseba yela.

Tuune 7.8 Buuri nena tuuma (Functions of traditional leaders)

a. Tigera puan, kaale ya s3segirega wa gee gulese seba n boi tilum wa tuuma yire
duma zabere yela maalegd puan.

i. Nakate ii. Nabibesi iii. Yizuo kima iv. Kiinduma
b. S3se ya lebesego la pa’ale zamesegd deo la z3’a ti ya lagum s3se.

Anb timbila puan, Ayugbe tina puan, ti nokpe’ene sige Kofitse n de kaara la a
kiima dayua, Agbeko tinasuka. Kofitse ziiuse Agbeko me ti a k& la enpa yaaba
samane puan ti a me a yire. Agbeko me yeti ena soyaaba n yuum dike samane la
bs ena. Ba yizuo kima la yi la Kofitse la Agbeko zUire ti a ta’am boke yele la suna.
A walum kone me ti nakdte la nyaa k& bini yi yire la duma zU’ire ti a maale yele
la. Ba nyaa yele la yizuo kiinduma la ti ba viise bane mina n sirum s2i samane la
ti ba zabera di zuo la. Nabibesi la n zi'ire ti ba maale nokpe’ene la.

Tuune 7.9 Buuri nenpa duma tuuma (Functions of traditional

leaders)

Baseba nmi’iri nokpe’ene ti nereba yuum nyeti ba zabere yela maalegd buuri nega
duma la zi’an gana zina beere kootum tigera wa.

Yayi yayi gulese ya puti’ira yesera nokpe’ene wa n boi zuon wa gee s3s¢ ya lebesego
la pa’ale zamesego deo la ti ya lagum s3se.

Tuung 7.10 Buuri na’am yela (Traditional governance)

“Buuri na’am yela de la nasebo dabesa n tole”. Ya tigera duma puan, gulese ya
belegere gono npmi’ira nokpe’ene sakera bo’ora bii zagesera ba yele se’em la. S3se
ya nokpe’ene la pa’ale zamesegd deo la z&’a ti ya lagum s3se.

Tuune 7.11 Na’am yela ayi tigera la mageseg> (Comparison of the

two governance systems)

Tigera puan, yme ya nokpe’ene yesera buuri na’am yela naane nimmu’ure yela
gee pa’ale folese’ere n boi bini ti yamam nye fu san dike la makera la zina beere
na’am yela tigera la puan. Magese wuu tintdd tigera yela ti tu s3se tuune 7.9, gu’a
(defence), kua la gu’ulego (agriculture).

AKAALE PA’ASE

(EXTENDED READING)
« Abadzivor, P. K. (2020). Eveawo fe degbenono,konuwo kple nudoanyiwo. Media Graphics
& Press.

« Kwaku Larbi, P.A (2022). The trajectory of traditional authority in contemporary governance;
The Ghanaian experience. DOI: 10.47772/1JRISS.2022.6505

+ Read the link on totems and their meanings https://www.nativeamericanvault.com/
pages/totem-animals-and-their-meanings

AMAAMBISE SOKERE DUMA 7

AMAAMBISE SOKERE DUMA 7.1

1. Gulese yizuo tigera vuure bine yesera fumina bokere puan.
2. Boyizuo yu’ura anuu la a kisa daalesi Gurene puan.

3. Gaérese pa’ale fu boi fu yizuo la puan n tari sunere fu ligeri tuuma yela puan
se’em.

AMAAMBISE SOKERE DUMA 7.2

1. Garese pa’ale buuri na’am yela naane la fumina bokere puan.

=

Maale buuri na’am yela tigera tagelum Gurene puan.

e

Pa’ale gee garese pa’ale buuri na’am yela tuuma anuu fu so’5lum la puan.

P

Gulese tuuma ayi woo bo nepga duma wa n boi tilum wa fu so’slum puan.

i. Pogenaba ii. Naba Kpana iii. Nabia

BUURI MALEMA YELE-IRE LA BUURI
NA’AM YELA

Buuri na’am yela

POSEGA

Yenkuna pose pa’ala ya la daami la zina beere nokpe’ene maalegd soa. La s3seri pa’ala
la bayi la z&’a naane la ba tuuma. Ya wan dike tigera ayi la tuuma magese bise a
pwosum la a yima yima n ani se’em gee nyaa kilese. Ya daami nokpe’ene maalego la
zina beere s3sega gakere tigera mi’ilum la bokere wan sune ya ti ya ta’am lagum pa’ase
tina maalego soa la puan gee tum ya péregere tuuma. La me wan kelum sure nera woo
ti ya ta’am nye ati’ise pae la garesego pansi yela maalegd puti’ira dikeri puan gee me
ta’am boke ya de seba tifa la puan yesera ya zameseri ya dine n de sela la ya péregere
tuuma la.

Le pa’asg, yejo wa wan kumese ya la bokese’ere n nari gee pa’ase ya inkperere ti ya
bota ti ya zamese wara yela, gobena na’am vom yela, la tu dikeri tumisi lagena satinsi
sisesi ti la bona gobena la tliusum yela zamesego puan la.

PUTEDAASI

« S3sega gakere tigera la n leregere gee tara tiga la wara duma tuna. Gaana s3sega
tigere la tari la naane n tagele taaba ti kootum kate la ba yi’ira ti ‘Supreme Court’ la
gana ba za’a tagelum la puan.

Buuri/daami s3sega tigere la tari la buuri puan wara la tuna ba nega duma tuuma.
« Gobementi n looseri zina beere s3sega gakere duma la ti ba bisera s3sega la zuo.

« Seba n maali gee bisera buuri puan s3sega zuo la de la Tindaanduma, Naduma,
yizuo kiinduma.

SJ)SEGA GAKERE TIGERA

(THE JUDICIARY SYSTEM)

Ti’iseg> Sokere
(Thinking Question)

Gulese wara duma ata ti fu dogereba tara tuna yire. Nyaa gulese soa ata ti fu dogereba
dola maala fum la fu stiuro nokpe’ema yire. Dike fu lebesego la s3se pa’ale fu taaba la
n boi zamesegd deon la.

S3sega gakere tigere
(The Judiciary System)

S5sega gakere tigere de la kootum tigere n maali nokpe’ene yela, bii gobementi yeno
n leregeri gee tara tina la wara duma tuna.

S3sega gakere tigere tuuma
(Functions of Judiciary)

S3sega gakere tigere la tuuma n gwana boi tilum wa:

1.
2.

Bama n leregeri pa’ala tina la wara duma la vuure gee dikera a tuna suna suna.

Baseri ti yelemirers bona tuuma puan gee supera ti tuntdd la mama bona tiga la
puan.

Nereba vom naresum gurega (Protection of rights): Nereba vom naresum gurega
la ba tari yaseto ti warekara la gulese bipe la.

Tuntod tuuma bisega (Administration of justice): La baseri ti mama n bona gee
yima yima ka bona wara duma la tuuma puan.

Nukpe’ema maalegd (Resolution of disputes): La p3seri la zabere la nukpe’ene
nereba tingasuka, tigera, la gobena tuntum zi’isi.

La bo’ori la yo’> ti tinasuka daana, yelemaala, la alagens3se bona nukpe’ene
maalegd puan gee dagena kootum tigera puan.

Pansi yelesego yo’> (Provision of checks and balances): Bepe la zuo duma
(executive) la wara binere duma (legislative) yeno duma, basera ti ba ta’am tuna
dola ba pansi beena.

8. Bama n ze’ele tiga la na’are d3legera tuume’ero duma tuba.

9. Bama n ze’eti yeleminere na’are tuumfi’isa yela puan.

Zina beere s3sega gakere tigera naane
(Structure of the contemporary judiciary systems)

S3sega gakere n boi Gaana la tari la tegelegd naane wuu sela n boi tilum wa:

1.
2.

Kootum kate la ti ba yi’ira ti ‘Supreme Court’ la n gani z&@’a.

Kootum sgka n ko’om tagele de la kootum seka ti nera puure ni ka pee ti a duma le
tari sdsega la lebe ti ba yi’ira ‘Court of Appeal’ la.

Kootum seka n nari ti ka ine nera la bise ti zi’an la za’a nye ti ba yi’ira ti ‘High
Court’.

‘Circuit Courts’ la ‘District Courts’ de la kootum bibesi n biseri yire puan wara la
yelepigesi.

Kompoolegd kootum (Juvenile courts or Tribunals) de la kootum bibesi la baseba
n biseri nereba n ka pag yuum18 yela.

Kootum tuuma
(Roles of the court)

Kootum la leregere gee bisera ti wara duma la tuna n de wuu nerezasi wara (civil
law), tuumfi’isa duma wara (criminal law), la tuntuneba wara (labour laws) gee me
kelum bisera wara duma la tuuma.

Gaana tina puan, mina n de nena daana Kootum kate la puan de la ‘Chief Justice’, epa
n de se’em n gani z&’a s3sega gakere yernjo la puan tifa la zuo. Gakereba, seba n biseri
kootum sokere duma yela (magistrate), la seba n sugeri gakereba (assessors) la boi
bini me sunera ti nokpe’ene la ta’am maale gee me leregera wara duma la gee kelum
bisera ti Gaana wara duma la tuna dola la nari se’em la.

Kootum naane/zina beere s3sega gakere tigera
sSsega gaker'e puan

(The structure of the court/contemporary judiciary system in adjudicating
cases)

1. Gakera ayima n ni kelesera gee gakera s3sega ‘High Court’, ‘Court of Appeal’, la
‘Supreme Court’ puan.

2. Gakereba bata ta paaral3 n ni kelesa gee gakera s3sega ‘Court of Appeal’ la ‘Supreme
Court’ puan (yesera la Chief Justice la n boti se’em). Téra ti gakereba seba n ni zi’ire
ti ba gake s3sega la ni dena la gingana kootum bana wa puan.

3. Yela asi’a gakere puan, gakera la nae la nereba baseba n mi bii ka mi yela la zi’ire
ti ba supera e s3sega la gakere puan.

4. Gakera se’em ti ba yi’ira ti ‘Magistrate’ la n keleseri gee gakera s3sega ‘Magistrate
Court’ la puan.

5. Gakera se’em ti ba yi’ira ti ‘A Justice of the Peace’ la n keleseri gee gakera s3sepigesi
‘District Court’ la puan.

Figure 8.1 : Foote n pa’ali zina beere s3sega gakere tigera la a tuntuneba.

Zina beere s3sega gakere tigera yela nokpe’ema

maalegs s>a
(Dispute Resolution Processes by the Contemporary Judiciary System)

Naang la soa la ta’am bona yima yima yesera la kootum la n de kootum seka, s3sega n
de s3seseka buuri, la sela n ine la. Naanse’ere n boi zi’an woo la n pwana ga tilum wa:

1. Nereba la ni gulese la ba yele la kootum.
Kootum la n ni yi mina ti ba tari a yele wa’am ba zi’an na la ti a tara di ti’ire.
. Kootum la ni dige zi’ire me s3se ti ba kilese yela la gee bise a ga’aregd zi’an.

2.
3
4. Ba ni s3s¢ la yeleminere la bo gee ti ba me viise seera duma bise la nopore.
5. Gakera la nyaa ni gake s3sega la doose la, la nari se’em la.

6

. Nereba la ta’am le tari s3sega la kinje kootum seka n gani z@’a la puan.

Téra ti: Yela asi’a puan, nereba la ta’am belum ti ba yese s3sega la lebe yire ta maale
mina n tari sdsega la wa’am na la san dine gulese ba’ase.

Tuune 8.1 S3sega gakere tigere (Judiciary system)

Ya tigera duma puan, pa’ale ya z1’isi siyi ti maala nokpe’ene la akaboke taaba yela
nereba tinasuka. Dike zisesi ti ya pa’ale la s3se pa’ale tigera asi’a duma.

Tuune 8.2 Gaana s3sega gakere tigere (The Judiciary system in

Ghana)

Pu ya taaba yata yata bii yanaasi yanaasi tigera puan loe yelezuto wa n boi tilum
wa puan ayima ti’ise bise lasebaare duma se’em ti ya wan nye yesera di puan. S3se
ya lasebaare la pa’ale zamesego deo la gee maasum ti ya kelese gee gulse yela
baseba tigere puan yesera yelesi’a n gee la puan.

1. Garese pa’ale zina beere s3sega gakere tigere yela la.
2. S3se pa’ale zina beere s3sega gakere tigera yela la tuntuna woo tuulum yela.

3. S3se pa’ale sosi’a n boi zina beere nokpe’ene maalegd yela Gaana tina wa puan.

Tuune 8.3 Nokpe’ene maalegs s>a (Dispute resolution processes)

1. Ya tigera duma puan, doose ya folesi’a ata ti tu yi yesera nokpe’ene maalego
soa puan la gee soe ine maale zabere n boi sukuu koma bayi tinasuka bona
tilum wa:

Adzo la Kosi lagum bona la zamesego deyino gee me lagum pmi’ira boole
bo’ara ba sukuu la. Ba sukuu duma puan boole nmeseka ti ba kine gee nan ka
le kine wa, ba sukuu la daa yme me la sukuu ayima n lem ba sukuu la, gee
Kosi da aka bane gee nme di amirna ti ba sukuu la daa ka di mi’a. Adzo sunsiia
daa nyie me ti a toge Kosi nerekuuro la zi’an ti a ka mi pme’a gee me dena
nena daana yaalega. Ko me daa bise ti a fake la epa zuo gee yake Adzo péka
buyi. IJwana wa daa tari la nokpe’ene wa’am ba tinasuka. Yele la ba k& bini
maale ti di da tole nena.

2. Garese pa’ale sela n soi ti yamam loe fole-ana ti ya p3se zabere la.

Tuune 8.4 Nokpe’ene maalegs s>a (Dispute resolution processes)

Ya tigera la puan, gulese gee garese pa’ale zina beere s3sega gakere bii maalegd
soa la puan, dina bee ti fum wan bota ti wara binereba la fum n wan bota ti ba tee
a se’em.

Dike yela pa’ale sela n ta’ase fu loore la (1a) n boi zuon la gee s3se ya lebesego la
pa’ale zamesegd deo la za’a ti ya lagum s3se.

BUURI PUAN LA ZINA BEERE SJSEGA
GAKERE TIGERA

(TRADITIONAL AND CONTEMPORARY JUDICIARY SYSTEMS)

Buuri puan s3sega tigera
(Traditional judiciary system)

Buuri s3sega tigera de la so’>lum la puan bii buuri la puan yelemigere tigera/wara
duma n boi so’>lum woo puan gee ti naresum duma soa tigera la nyaa bage wa’am.
Buuri puan s3sega gakere tigera la a soa ta’ase base doose tu soduma puan yesera la
nuure togum puan. Seba n ni bisera tige-ana wa zuto de la tindaanduma, naduma,
kiinduma, yizuto nepa duma, la gilema duma baseba n boi korenkorum la puan.

Buuri puan nukpe’ema maaleg>
(Traditional Dispute Resolution (TDR))

So-ana wa doli maala la nukpe’ema bii zaba n boi korenkorum, buuri yela, la buuri
malema yel-ira n boi korenkorum la puan la. So-ana wa pugum bona me gee ti nasaara
yela la nyaa bane wa’am gee ti a ko’om ka dola nasaara yela la n doli se’em la, gee
bona korenkorum duma la puan ko’om bisera la a wan ine se’em ti noyine ta’am bona
nereba tinasuka. Yelesi’a ti buuri puan s3sega maalego ko’om bisera de la yire yela,
tina yela, kisa galeno, la pa’asego/pumporenp.

Sosi’a ti ba dala maala buuri puan nukpe’ema
(Methods/procedures in traditional dispute resolution)

Sosi’a ti ba dola maala buuri puan nokpe’ene yela de la:

1. Zabere p3sega (Mediation): Kalam de la zi’an ti mina nu’o n ka boi zabere la

puan ni k€ bini ti a ta’am maale yele la nwana suna suna nereba bayi la tigasuka
gee ti wara duma yela ka bona bini.

2. Zabere gakere (Adjudication): Nokpe’ene maalegd sodina tari la buuri puan wara
duma la gakera s3sega la. Nereseba n ni bona kalam de tindaanduma, naduma,
yizuo kiinduma, s>’>lum nega duma la seba n me ko’om mina gakere yela la.

3. Nuure naare (Reconciliation): Sodina ko’>om bisera la di wan ipe se’em tari
summa’asum, ndyine bii nonaare wa’am seba n zaberi la tinasuka na dola yire
duma bii yizuo kiinduma la so’5lum la kiinduma nu’usin.

4. Yelemaalego s3sega (Negotiation): IJwana ni dena la s3sega bona seba n tari
nokpe’ene bii zabere la tinasuka ti ba base gee lebese nae nuure dola ba nena
duma, kiinduma bii zabep3sera puan.

Buuri/daami la zina beere nokpe’ene maalegs s>a
mageseqgo
(Comparison of Traditional and Contemporary Dispute Resolution Processes)

Yelesi’a n ba’am dena buyima bii bona yima yima buuri la zina beere nokpe’ene
maalegd soa puan de la sela n boi tilum wa:

Teebule 8.1

Buuri puan nokpe’ene maalegs saa

(Traditional /Customary Dispute
Resolution Process)

Zina beere/kootum tigere nokpe’ene
maalegs saa (Contemporary/ Court
System Dispute Resolution Process)

1. Naduma n ni bisera s3sega la zuo gee
pa’ala yele la n ki’ileni se’em. Seba
n ni bona s3sega la puan de la naba,
kiinduma la nena duma ti ba ta’am
maale yele la. Bama n ku se’em la ti
nera woo dola.

1. Gobena n digese nereseba (gakereba) la
ma’a n tari sore ti ba yele se’ere yesera
waresi’a n pugum gulese ga la puan.

2. Kootum naresum yela bii gulesego yela
ka boi bini.

2. Naresum/gulesego n boi kootum sareya
dia la puan.

3. Ba ni ko’om dike putT’ira la bilam dola
buuri wara duma, buuri karenkarum
wara duma la yele-ire puan.

3. Sareya dia la ka’om dola la wara duma
la a soa la yele la maalego puan.

4. Maalego soa la a yela la zd’a iti la yire.

4. Sareya la ko’>m dita la kootum.

NOKPE’ENE MAALEGD SOA

5. Nimmu'ure yele ni dena la ba maale yele
la ti nunaare la tuntoo yela kelum bana.

. Zuo ka’om kpa la tuntoo yela: Ba’am

bota la yeleminere la tubed3legere.

6. Putiteeseno yela ta’am ni bona bini
yesera la yelese’ere n de di la ti ba
ta’am base ti nonere la korenkorum la
tigesego kelum bona.

. Putiteeseno yela ta’am ka bona bini,

soa la ka’>m dola la wara duma la n yele
se’em la.

7. Seba n tari taaba wa’am la misi n ni
tlipa’ale sela n ine la.

. Seba n zamese mina wara duma la n

viise seba n tari taaba wa’am la bane
yele la.

8. Seereba boi bini me.

. Seera duma me ni bona me.

9. Nereseba n tari yele la kine la la seba ti
ba tari kine la ni bona me.

. Nereseba n tari yele la kine la la seba ti

ba tari kine la ni bona me.

10. Ba n tari taaba wa’am la ka tari nu’o
di’ire.

10. Ba ni base ti seba n tari taaba wa’am

la di’ise la nu’usi.

Tuune 8.5 S3sega gakees tigera mageseg> (Comparison of the

judiciary system)

Tigera puan, pa’ale ya gee dike yamisi yelebea garese yela anuu pa’ale buuri la
zina beere nokpe’ene maalegd n boi yima yima se’em. S3se ya lebesego la pa’ale

zamesegd deo la z&’a ti ya lagum s3se.

Tuune 8.6 Nokpe’ene maalegs s>a (Dispute resolution process)

Kaara n zii nera ayima kayeena dasum a va’am puan nyaa kula ti ba nye nyoke.
Epa zli mina kayeena la me ze’ele ba yizuo la puan.

Tigera puan, sdse ya pa’ale ba wan ta’am maale yele la yima yima se’em dola
buuri puan nokpe’ene maalego soa la zina beere s3sega gakere soa la puan.

Tigera puan, garese ya pa’ale tuune 8.3 yele la maalegd n wan bona diyima se’em
la san dena la zina beere la buuri puan s3sega gakere tigera la.

Buuri puan s3sega gakere tigera la n tuni se’em vom puan:

Ya pa’ala wan sune ya bii ya so’olum la puan ti ya s3se la so’>olum nera daana bii
se’em n mi buuri yela la ti ya s3se pa’ale buuri puan nokpe’ene maalegd n iti se’em.

1. Ya tigera duma la maasum sokere ti ya wan soke nena daana la. Ti’isi ya bise
yelesi’a ti ya wan ta’am soke gee nyaa loe si’a n ba’am dena nimmu’ure la soke
e.

2. Z7ire ya la so’dlum nena daana la s3se gee gulese putédaasi la sdsega la puan.

3. Bilam pooren, nyaa nag ya taaba s3se pa’ale buuri puan s3sega gakere tigera la
ti ya garese pa’ale la tuuma n de si’a.

4. Dike buuri puan la zina beere s3sega gakere tigera magesego yela la s3se pa’ale
zamesegd deo la.

AKAALE PA’ASE (EXTENDED READING)

Acquah, G. K. (2006). The judicial role of the chief in democratic governance. In I. K.
Odotei and A.K. Awedoba (eds), Chieftaincy in Ghana: Culture, Governance and Development,
pp. 65-79. Sub-Saharan Publishers.

« Jannie, M. O. (1997). Conflict resolution wisdom from Africa: African centre for the constructive
resolution of disputes. Natal Witness Printing and Publishing (Ltd.)

1. Pa’ale kootum duma n tagele se’em la posera zuon ta pag tilum.

2. Dike fumina yelebea garese pa’ale kootum seka tigere n biseri nereba n ka pae
yuum 18 yela ti ba yi’ira ti ‘juvenile court system’ la tuuma n de si’a.

3. Gaérese pa’ale zina beere s3sega gakere tigera tuuma ata.

4. Dike fumina yelebea garese pa’ale zina beere s3sega gakere tigera la buuri puan
s3sega gakere tigera la n de seba.

5. Gaérese pa’ale zina beere sjsega gakere tigera nokpe’ene maalegd soa ata.

6. Gulese buuri puan s3sega gakere nokpe’ene maalegd sda atd n boi zina beere
sdsega gakere soa la puan dena yelesuma bo’ara seba ti yele la bona ba zuo la.

7. Gulese gee garese pa’ale buuri puan nokpe’ene maalegd soa ata ti ba tara maala
nokpe’ema ya sd’olum la puan.

8. Gulese yela ata n boi yima yima la yela atd n ngwoni taaba bona buuri puan
sdsega gakere tigera la zina beere s3sega gakere tigera la puan.

GURENE ZAALENA

Nuure Zaalena

POSEGA

Yenkuna wa puan, fu wan nye sela n de solengiresi la magesegira wuu ba lagum dena
nuure zaalerja bona Gurene togum la puan se’em la. Fu pugum dine mina sela n de
koka’are la kubaana ya n daa boi yuune diyima la puan. Solengiresi la magesegira wa
zamesegd puan kalam, tu wan géarese pa’ale fu solengiresi buuri buuri la ba naane gee
bane lone garese pa’ale fu magesegira naane. Yenkuna wa ko’om ka dena nimmu’ure
bo’ora fu la fum n zameseri Ghana togum zaalepa la inya gee la wan sune ti fu ta’am
boke Solemiine zaalena la me supa suna. Yenkuna wan kelum sune ti fu nye togum
mi’ilum pansi ta’am mina fum wan doose sose’ere maale yele. Solengiresi la magesegira
de la sela ti tu dola bilam kumesa tu zuputo, pa’ala tu pute-nigeno, gee nysta ati’isepaa
ti’isegd pansi.

PUTEDAASI

« Solengirega de la sokere, yelesum, bii yelebire magesego n nari ti fu ti’ise paa gee
ta’am lebese. Solengiresi ni dena la magesegira, n dagi tintoo, bii n de pumporenp bii
pa’asegd, gee me tara lebesego n ni dena pakere.

« Solengiresi la magesegira ta’am dike ti ba dena de’ego buno, puti’ire kumesego, bii
zamesegd buno.

« Solengiresi base ti fu nuure zakera la togum kalam, ti’isa paara, pute-nigeno la
ati’ise-nyoke puti’ire pansi la puti’ira ti’isego.

SOLENGIRESI

(RIDDLES)

Solengirega de la magesegira buuri bii zuputo kumesego ti tu tara togum, yelebea, la
yem lebegera yela ti tu suge lebesego la ti fu da bane vuure la kalam. Solengiresi ni
tara la sokere, yelesum, bii yelebinaare ti la nara ti fu ti’ise, geele bise, gee nigegum
paa gee ta’am lebese. Ba me ta’am dena yelo’>ro buno!.

Solengiresi ni:

1. Tara la yelebea d¢’ena: ayitulese, vota’ama, yelebea n yi’iri nwona taaba, la yelebea gi’i.
Tara la amakeveki la yem da’a.

Tara yem lilega la alebeke alebeke.

Tara la ati’ise-pae (ti’ise gae fum ti’iseri se’em la).

o r W N

Tara la lebesego kuseko ti fu ka tabele wum.

Tuune 9.1 Solengirega Pa’aleg> (Definition of riddle)

Yayi yayi, dike yamisi yelebea pa’ale ya sela n de solengirega gee dike ya lebesego
la pa’ale zamesegd deo wa.

Solengiresi buuri buuri

(Types of Riddles)

Solengiresi ko’om pu nuure buyi mopi yesera la ba woko puan. Bana de la:
1. Solengirega n wogg, la

2. Solengirega n ani gi’i.

Ga duma yi’iri solengiresi la ajenu, Akan duma yi’iri ba la ebisaa, Dagbamba yi’iri ba
la salinloha, gee ti Ewe duma me yi’iri adzo.

Solengiresi magese wuu bana wa
1. "Beni n tari saafi gee kan ta’am dike yu’e deo?" (Lebesego: A de la piano!)

2. "Beni n de e ko’om kina daare woo gee ka maam para na?" (Lebesego: Beere!)

Farefari solengiresi baseba n nwana
N ko’om konko? (Lebesego: Fua ka nag la deesunko)

N wai yee? (Lebesego: Boosi la ba ya’ane yee bii n boi ni yire n di ni yee).
N zinzaka tina mulepa? (Lebesego: Bugerega dume Akelezia pene).
N kugere vudududu tu’a lapi (Lebesego: Yo’ore vudududu pene lapi)

N da’ana kugedi’ite? (Lebesego: Bugum di dakuure nyin-obete)

A S o

N nonya’ansabega um tooren? (Lebesego: Yire wa duma tari la tisabelemd kuura
taaba)

Tuung 9.2 Solengiresi baseba (Examples of riddles)

Click on the link below to view a video on riddles and discuss with your colleague.
The Benefits of Riddles in Education -

https://www.smileandlearn.com/en/the-benefits-of-riddles-in-education/

Solengiresi suners yela

Solengiresi sugere yele kankani de la ba de la de’ejo bunbo ti tu tara de’sna. Ba de la
de’eno buno, amaa ba me de la zamesego bund n suneri ti zamesegd tola nena.

Solengiresi sunere yela asi’a n nwana n ga tilum wa
1. Solengiresi ni base ti nera la ti’ise me paa gee nye lebesego la.

2. Solengiresi base ti tu la’ara me base ti tu imma’asum yela tola nepa.
3. Solengiresi de la de’enjo buno n de ba.

4. Solengiresi suneri base ti zamesa la puti’ire yilegera la yela ti a ta’am ti’isa paara,
mina a lanara gee tera a wan ta’am dike maale yele.

5. Koma san ita solengiresi sana woo la wan surje base ti ba puti’ira bona zamesego
puan, gee ti’isa tiisa yela kalam kalam.

6. Solengiresi deeseri la koma ti ba ta’am zamesera tola nena.
7. Solengiresi pa’aseri la koma pute-bokere la a nigegum tum tuune.

Solengiresi puan, koma wan doose bilam zamese yelebisaasi/yelebipaala pa’ase
ba yelebea puan.

9. Le pa’asg, me le dena la koma wan zamese kua ba’asego limesego.

10.Tu tari la solengiresi pasera solenwogero.

Tuune 9.3 Solengiresi nyuurs (Benefits of riddles)

Click on the link below for more information on the benefits of riddles:

https://www.smileandlearn.com/en/the-benefits-of-riddles-in-education/How
and why are they significant in our general mental well-being?

Solengirega Naane
(Structure of a Riddle)

Gurene solengiresi naane n naam se’em n gwana:

1. Posega (Introduction): Fu ni pase ine la sela n wan vi’e nereba la puti’ira wa’am
fu solene la puan.

2. Pa’alego (Description): Pa’alegd n ni ta’am pugum kan doose lebesego la boba.
3. Sokere (Question): Sokere la ni gera la lebesego.
4. Bu’ura (Twist): Yelebea n ka pake bii yelebsa de’eno ta’am bo fu lebesego la me.

5. Lebesego (Answer): Solengirega lebesego, ni ta’am dena yelebire, vota’ama, bii
yem bukere.

Magese wuu solengirega wa naane wa n ga tilum wa.
Posega: Mam ni ko’om kina me gee ka paara.
Pa’alego: Mam tari la zuo, gee ka tara zometo.
Sokere: Mam de la beni?

Bu’ura: Ti’ise bise sela n de e kina fu zi’an na gee ka maam paara bilam.

Lebesego: Kuleka (la tari “zuo” bii n pose zi’an, amaa a ka tari zometo, ko’om la me
ni ko’om zota la bala gee ka maam paara bu tekere zi’an).

Tuuneg 9.4 Solengirega naane (The structure of riddles)

Yayi yayi, garese the solengiresi wa n boi tilum pu ba doose ba naane la n ga
saazuon se’em la. Fu sum ti fu me yem buke lebesego la me! Dike fu lebesego la
pa’ale deo wa.

"Mam tari la zuure, gee tara zuo, amaa mam ka tari inya/ina. Mam de la beni?"

Sela n nari ti fu mina wuu fu san garesera
solengiresi naane

Solengiresi garesego ni nara ti fu sirege togum, naane, la sosi’a ti fu wan doose ta’am
lebese sokere duma la. Fum wan doose sosi’a ta’am garese solengiresi n gwana n ga
tilum wa:

1. Kaale suna: Kaale solengirega fii fii pac se’em ma’a gee boke yelebea la yelebinaaresi
la n boi bini la.

2. Pa’ale yelebidaasi: Daale bii bise nimmu’ure yelebea, yelebinaaresi, bii yelebea
yitulese.

3. Ee vota’ama: Solengiresi ni tara la yelebi-de’eno, yelebsa voa n ka nig, bii yelebea
n tari vota’ama. See ti fu tee yelebire ti di vuure nie.

4. Garese naane la: Ma’s fumina gee bise solengirega la n g&’are se’em, ta pa’ase la
pasega la, pa’alego, sokere, la yelebea nigero.

5. Ee bise sela n boi bini: Ee bise sela n boi yelebea, puti’ira, bii putese’ere n boi ba
tinasuka.

6. Bise pute-tula: Ti’ise paa gee bise puti’ira toka toka la bii zi’an la mopi la yele.

7. Yese anig-peelum lebesego duma la base: Solengiresi ni tara la lasebaare n dagi
tintod. Yese lebesego seba n ni wa’am fu puti’iren yia la bii lebeseko ti nera woo
mina la base.

8. Buke gonmina bukers: Dike fu yele-garesego mi’ilum pansi la buke bukere la.

9. Bise fu lebesego duma la: Maam kaale solengirega gee bise fu lebesego duma la
doose ma’a yoi.

10.Ine bise gee zamese: Fu san garesera solengiresi sana woo, fu garesegd bokere ni
tole la nenan.

Le maam pa’asg, bise fole-ana wa:
1. Ma’e fumina gee da gbita.

2. Ti’ise paa la fu ti’ise gane fum n ti’iseri se’em la.

3. Tara yelebea tila, posega tabelesi, la nepa tabelesi ta’am sure fumina ee yelebi-
de’eno la.

4. Yo’e fu stiure z&@’a gee base apu’ulum bo.

Tuung 9.5 Solengirega la de’eno

Pu ya yayi yayi, ee solengirega bo fu tadaana la. A san nyane lebese fu solengirega
la suna suna, ega me wan bo fum solengirega ti fu lebese. Mina n nyane lebese
solengiresi la zo’e gane a tadaana la epa n di mi’a.

MAGESEGIRA

(PUZZLES)

Magesegira de la de’eno bii yele n nari ti fu ti’ise suga, nigum bii ati’ise-nyoke ti fu
ta’am maale yele la. Fu ta’am ko’om dike nuure lebese ba. Ba ni tara magesegira ita
ti ba dena de’eno, zamesego la pute-yilegere buno. Ba superi ti koma ti’isa paara, tara
yele-maaleno pansi, terega, la ti’isa nysta yela ti tu ka nysta a la nini.

Magesegiresi Buuri Buuri
(Types of Puzzles)
Magesegiresi tuni la tuuma zo’e zo’e zi’an woo:

1. Pute-yilegers (Cognitive Development): Ba superi la koma ti ba nysta yele-
maalend pansi (problem-solving skills), ati’ise paa (critical thinking), la yem
ti’isegd (logical reasoning) bo’sra nera woo, yele yele wuu koma.

2. De’eno (Entertainment): A de la nyiima, vo’osego, la pupeelum ba’ora nera woo.

3. Zamesegd (Education): Ba sugeri la zamesegd, supe ti koma tera yela, gee bokera
yelekara si’a n boi maasi, sansi la togum zamesegd> puan.

4. Inkenere (Therapy): Ba superi ti fu puti’ire yilegera, base ti torego ka paara fu, gee
bo’ora fu summa’asum.

5. Taaba Lageno (Social Bonding): Magesegira base ti tu lagena la taaba zi’ita sosera,
lagum tuna tuuma, gee nyogera zotd la taaba yesera la magesegira-lebesego duma
wa puan.

6. Pute-kumesego (Cognitive Training): Fu ta’am nyokera la fumina, fu puti’ire bona
zamesegd puan, gee ti fu me bokera yela kalam kalam.

7. Ati’ise Paa (Creative Thinking): Base ti nereba ti’isa la yela paara, ta’am dike
puti’ire ife sela, gee ta’am togera suna supa a taaba zi’an bii nerekuuro zi’an.

8. Asessementi la Geelego (Assesement and Evaluation): A de la sela ti fu wan dike
aseese fu puti’ire pansi, yem beene, la fu mi’ilum n boi se’em.

9. Solema soleno la Yeletiiusum (Storytelling and Narrative): La pa’aseri puti’ire
nyokere, pute-yuleno la yele-tigesego zaalena zamesegd puan.

10. Viisego la Sansi (Research and Science): La superi ti tu ta’am visa la nera
puti’ire, a hale la a puti’ire dikere soa puan.

11. Fumina Zo’ore (Personal Growth): Magesegira base ti fu tara la fumina nyokera,
pmibega, gee dena birekina.

12. Bo’ora fole gee ka’asa nereba (Accessibility and Inclusion): Bo sore ti nereba
buuri buuri woo la n pugum ana se’em me ta’am lagum na taaba sosera.

Magesegira tari la sunere zo’e zo’e bo’ora tu, base ti ba dena sela n de nimmu’ure
bund tu buuri la yem zamesegd puan.

Tuune 9.6 Magesegira pa’alegs (Definition of the concept puzzles)

Pu ya yayi yayi, sose ya pa’ale sela n de magesegira gee dike ya lebesego la pa’ale
zamesegd deo wa.

Magesegira Naang

(Structure of the Puzzle)

The main breakdown of the structure of a puzzle can be:

1. Puti’ire la (Goal): A tari la puti’ira mopi, n de wuu yele-maalego bii a nye sela mopi.
2. Wara (Rules): A tari la wara ti la nara ti fu la dola.

3. Posega Zi’an (Starting Point): Posega bii pi’ilefjo zi’an.

4. Zera (Obstacles): A tari la zera n gu’uri ti fu negan tolega lebera pooren.

5. Maalego Sore (Solution Path): Fola n tagele taaba bii putisi’a n tari fu paara puti’ire.

6. Maalego (Solution): Ba’asego la za’a lebesego.

Magesegira bassba n nwana
(Some Puzzles)

Magesegirega (Puzzle): Nyalema Gono la n Boi la (The Mystery of the Missing
Book)

Magesegirega Yelesum

(Puzzle Statement)

Timbila laabiri puan, gono n daa boi. Mina n biseri laabiri ztiuseri la nereba banaasi:
Akolego, Atia, Adumpoka la Ayimbuno. Ba z3’a daa bo ba nuure togum yeti:

1. Akolego Kukua: "Mam ka dike gonp. Mam zaam nye Atia n zali ku."

2. Atia Nana: "Mam ka dike gono. Mam pugum ka mina gono la n ani se’em se’em."
3. Adumpoka Clara:: "Mam nye ni Ayimbuno n doke ni teebule la zuo."
4

. Ayimbund David: "Adumpoka parum me. Mam boi ni la yire gee ti gono la boi."

Mina n biseri laabiri la mi yeti bama puan ayima nuu n dike gono la gee ba ka boti ti
ba toge la yelemigere. Ani n dike goro la?

Maaleg> Soa
(Solution Process)

Akolego san togera la yelemipere, gono la boi la Atia zi’an. Amaa, ywana pa’ale yeti
Adumpoka la Ayimbuno z&’a ta’am parum me, bala wan pa’ale yeti ti nereseba n togeri
yeleminere la gane nera ayima me. Bala zuo la, Akolego pareni me.

If Atia san togera la yeleminere, ti ea ka mi gono la n pugum ana se’em se’em,
wana pa’ale yeti ti Akolego, Adumpoka, la Ayimbund za’a pareni meg, bala me wan
base ti Adumpoka yelesum la dena pumporenp, ti kan bane ena la Atia mina n togeri
yeleminere la mina n ka mi yele la. Soo, Atia pareni me.

Adumpoka san togera la yeleminere, ti ena nye ni Ayimbuno n dike gono la. [Jwana
wan pa’ale yeti ti Akolego, Atia, la Ayimbund za’a pareni me. La n nari ti nere-yine
ma’a toge yelemigere la, la wan ta’am tum.

Ayimbund san togera la yeleminere, Adumpoka pareni me, ti gwana pa’ale yeti ti
Adumpoka ka nye ni ti Ayimbuns dike gono la. Amaa gwana me wan pa’ale yeti ti
Akolego la Atia za’a pareni me, base ti tu kan bare yeleminere yelesum duma la n nari
ti ba zona se’em. Soo, Ayimbund pareni me.

La me nari ti nera ayima ma’a togera yelemigere la zuo la, Adumpoka n nari ti a dena
mina ma’a n togeri yeleminere. Bala zuo, Ayimbund dike gono la.

Lebesego: Ayimbuno dike gono la.

Magesers 2: Wuu Gbigene san tara nini iyi, ymaara tara nini iyi, gee ti wobego me
tara nini iyi. Nini ile ti tu nyaa tara?
A. 3B.4C.1D. 2

Gadresegd
Sokere la de la nini la de la ile bala pa’ale yeti ti neremina n soke sokere la ta pa’ase
neremina n sum ti a lebese lebesego. Ti la pa’ale yeti lebesego de la nini (B) 4.

Lebesego: B) 4

Tuune 9.7 Magesegirega la de’eno (The puzzle game)

Pu ya yayi yayi, pose ya ife yamisi magesegirega bo fu tadaana la. A san nyarne
lebese fu magesere la eja me wan tee ee magesere soke fum ti fu me lebese. Mina
n nyane lebese solengiresi la zo’e gane a tadaana la ega n di mi’a.

Bise*! Daanse’ere fu ta’am bota sapa ti fu dike gono la intansti maasum fumipa
magesegira gee barne pase de’eno la.

EXTENDED READING

Prempeh, A. A. (2023). Akanfoo amammere ne Akan kasadwin. Premsco Publications

QUESTIONS) 9

1.
2.
3.
4.

Fum boke ti magesegira de la beni?
Gulese fumina magesegirega gee bo lebesego la.
Magesegira tuulum yela de la beni tu daare woo vom puan?

Lebese magesegirega wa: So’dpa kayima n ye’esi sigera kulekan gee nye
woberd tuyoobi. Wobego kuyima woo nye pmaasi siyi n ye’esi sigera kulekan

boba. I)maana woo guri la pokute/kakute a nu’usum. Dunsi sile n ye’esi sigera
kulekan bobere?

A. 14
B. 11
C.8
D.5

5. Magesegirega tuuma de la beni?

6. Pa’ale magesegirega naane.

Gulese magesegirega n tari yem zamesegd gee garese pa’ale fu wan ife se’em nye
lebesego la.

Yuuma Ayi YENO 10 DAKERE

GURENE ZAALENA

Guleseg>s Zaalena

POSEGA

Yenkuna wa puan, tu wan nie Gurene gulesegd zaalena yela asi’a pa’ale fu. Yele
yele wuu, yenkuna wa sase la dakere duma yela. Tu wan pose base ti fu bane dakere
pa’alego, dakere buuri buuri, dakere ana, la dakere nimmu’ure yela n de sela. Fu me
wan kelum zamese ba n gareseri dakere se’em se’em. Fu mi’ilum beene n zoni se’em
dakere garesegd puan base ti fu mina togum gongoma la togum mi’ilum pansi. Yenkuna
wan sune ti fu nye puti’ire foora, putenigeno, la fumina-togegaresego. Dakere garesego
wan sune ti fu ta’am nye ati’isepaa, yela yelesego la garesego pansi. La wan kelum
sure fu ti ta’am di’ira sunsiia, gee tara yensebo ta’ama di’isa stiure. Yenkuna nae me
la yelezuto wuu diimi sa yeletiiusum, Solemiine zaalena, la yuuma. Yenkuna pa’ase
surjera ti tu mina taaba buuri yela gee bo’ora tu diimi sa yeletiusum, buuri malema,
la tu daare woo vom puan yela. Dakere tiisegd la yuuma, suneri ti tu tera la yela, ka
tara dabeem, gee ta’am togera suna tu nerekuund zi’an.

PUTEDAASI

Dakere de la gulesego n tari yelekigela togum la yelebsa ba’asego kua limesego ta’am
tebegera putekate la sunsudeka ti la paara zi’an woo.

Mina n gulese dakere la tu yi’iri ea dakera. Dakera la ni tara la zaalena yelekigela
wuu kua limesego, mita, daalum, la puti’ire foote ta’am dike yelebea fii lagesa
puti’ira la yele-nyu’s la di’isa ba gee vuure bona.

« Dakere togum bokere toi me ko’om dagena naana wuu tu ni togera se’em daare woo
gee bokera la.

DAKERE

(POETRY)

Dakers gareseg>
(Explanation of poetry)

Dakere de la gulesego zaalepa kayima, ti gongulesa ni tigese a puti’ira gulese yela la
pwana gi’i gi’'i dola beena la tigera puan ti la ana suna gee tara yeledaalum togum
base ti a puti’ire la paara nereba. Dakere duma ko’om dena la fu tari togum pa’ala bu
voole la bu pana la fum n tari zaalepa yelekigela wuu mita, makeveki, la kua ba’asego
limesego togera bii gulesa se’em.

DAKERE

Tuung 10.1 Pa’ale sela n de dakere (Defining the concept of poetry)

Dike fumipa puti’ira la fu gulese pa’ale dakere n de sela zaalena puan.

Dakere Buuri buuri la Ba Ana
(Types of Poetry and Their Characteristics)

Teebule 10.1: Dakere Buuri Buuri la Ba Ana (Types of Poetry and Their Characteristics)

Dakers Buuri
(Type of
Poetry)

Yelettiusum
Dakere
(Narrative
Poetry)

Ana (Characteristics)

Ina de la dakers n wage ni ka’om yele

sela woo n ing, tara pasega, tinasuka, la
ba’asegs. Yeletliusum dakere tara scla
woo n boi dakere puan la me, ta pa’ase
yele-iteba (characters) yeletigesego
(plot), zabere (conflict), la zabers maalego
(resolution). Dakere bana wa nereying n ni
ka’om tliura ba ba’ora bii togera la.

Mageseg> (Examples)

Dakere n wage (Epics),
yuuma dakere (ballads)

Baana dakere
(Lyric Poetry)

A de la dakere ti ba ni tara yuuma yuuna
dagesa pa’ala yeletooro bii fu puti’ire. A ni
ana la nwana gi’i gee tara yele-zuyino.

soneti duma, ode (odes),
fabelego(elegies)

Dakers n wage
(Epic Poetry)

Dakere n woge (Epic poetry): Dakewogero
de la dakere ti ba ni gulesa tliura pa’ala
sela n n pugum ine diimisa bii buuri la
narekdra yela n de nimmu’ure s’em. Mw.,
Dakere n wage (Iliad), Farefari buuri

la tari la nere-kdra wuu Atibila-Libeya,
Abensooya, gee ti buuri baseba la yuum
tara Oguaa Aban, Otumfos Jsee Tutu.

De’eno dakers
(Dramatic monologues),
veesi de’eno (verse
drama)

Sonsti Soneti (Sonnet): Dakere n de beena pia la Shakespearean soneti,
(Sonnet) anaasi (14) gee tar akua limesego mopi la Petrarchan saneti.
mita ti zuo la ni dena nanere, birekinte la
tinnaan> yela.
Abotese’em Abotese’em veesi ka tari mita gu’a zi’an bii Zina beere dakers
Veesi (Free limesego gee me ka dola limesego wara lan | ti Walt Whitman, la
Verse) gd la. Y2’3 ko’>m bona me ti fu gulesera fum | T.S. Eliot gulese la

n boti se’em.

(Modern poetry by Walt
Whitman, T.S. Eliot).

Zana Veesi Ina ka guleseri dola wara gee me ka tari “Paradise Lost” by John
(Blank Verse) | gu’a. A tari la a gulese nac taaba mita gee Milton.
me ka tara tekere limesego, base ti a ko’om
yem gulesa fai gee limesa.

Ode A de la sunkpe’ene duma dakerg, n gulese “Ode on a Grecian Urn”
woge pegera gee na’asa zi'isi, nereba, bii by John Keats.

puti’ira. A tari ana toka toka gee a de
sunkpe’ene duma ana.

Fabelego A de la tiisego dakere n iti fabeli fu sela n “In Memoriam A.H.H.”
(Elegy) bai bii fu nera n ki. Ba ni tara yelezuto n de | by Alfred, Lord
fabelego, kuulum, la tiisego. Tennyson.
Baleedi Baleedi (Ballad): De la dakere ti ba nara ti Ancient folk ballads,
(Ballad) yuuna. Baleedi tari mita yona la yelebire “The Rime of the
kua ba’asego limesego, gee ni dena la diimi Ancient Mariner”
solema bii yele-nyalema. by Samuel Taylor
Coleridge.

Tuune 10.2 Pa’ale dakere buuri buuri la (Identifying the types of poems)

Pu ya yayi yayi la ya pa’ale dakere buuri buuri bata gee dike ya lebesego la pa’ale
zamesegd deo wa. Dike yamina puti’ira bo magesegd wuu ya san wan ta’am.

Dakers Ana

(Elements of Poetry)

1. Puti’ire foote (Imagery): Mina n kaali la ni ko’om nysta la foote a puti’iren ti la
ana wuu sela ti gulesa la togera a yele la ze la kaala la nepan la.

2. Kuusi yelekigela (Sound devices): Yelekigela wuu konya’asi ba’asego ayitulese
(Alliteration), kodaasi ba’asego ayitulese (assonance), konya’asi (consonance),
voole gwone (onomatopoeia), tari suera la yuuma ti la ana suna.

3. Apa la Naaneg (Form and Structure): Dakere la ni ko’om ga se’em, ta pa’ase tigera
la n tigese se’em la beena la n woge se’em, n ta’ase vuure la putisakere.

4. Mita la Limesego (Meter): La de la vo’osum n tibege la vo’osum n ka tibege n
tigese doose beena, bo’aora nyelum bii magelum se’em.

5. Ba’asego voole limesego (Rhyme Scheme): pa’ali la voole bii kuusi n dameni

se’em giiulesi bii beena ki’ilena dakere puan.
6. Beena la Tigera (Line and Stanza): Beena de la sgla n nari ti la bona dakers woo
puan, gee tigera me tigese la begna wa, tari fola la yele nyu’> woo bogesi.

7. Togekigela la zaalepa yelekigela (Figurative language and literary devices):
Bana de la sela ti tu tara depera yelebea bii maam pa’ase puti’ira asi’a n pugum ka
tari ni sela ita yelebea la. Yelekigela wuu togelima (irony), daalum (symbolism)
la gwone (juxtaposition) base ti dakere la ga yoi ti nera woo tara a puti’ire depera.
Bala mina nuu, zaalepa dakere yelekigela wuu makiveki (metaphor), makere
(simile), asaala gwonsum (personification), dike la puti’ire foora n pugum tole ti
nera pugum Kka ti’isi ni a yele. Tu kelum yelekigela la wuu aporetofi (apostrophe),
nobesegd/make zoe (hyperbole), diinloko (archaism) yeletula (oxymoron), ayitulese
(repetition), agulese yake (enjambment) etc.

8. Nyu’d (Theme): de la yelese’ere mopi ti gulesa la togera zaalena dakere la puan.
Dakere yele-nyu’s la baseba de la puti’ira wuu nogere, tinnaane, suga, kum, yele-
nyalema la ki’induma yela. Nyu’s la san tara bokere la wan sune seba n kaali la ti
ba ta’am pa’ale yelezure mopi la n boi dakere la puan bii boke sela zuo gee ti gulesa
la gulese dakere la.

9. Kua zopa (Tone): Dakera la bii mina n gulese dakere la puti’ire yesera yele la
puan.

10. Gulesa siiure ana (Mood): A puti’ire nanani wa bii ani se’em yesera dakere la zuo

11.Daalum (Symbolism): Fum tari daalum bo’ora puti’ira la puti’ire mopi, tara
vopa’asego la yalegere pa’asa gulesego la puan.

12.Yelebea loosego (Diction): Ina de la togum la, kuusi, la gulesego naane ti a dike
gulese dakere la. Kua zona la gulesa stiure apa za’a lagum pa’ase la dakere yelebea
loosego puan. Fu san bota ti fu boke togera la puti’ire yesera zuo la puan, seba
n kaali la nari ti ee bise la gulesa la yelebsa loosego, togum yelekigela, la kuusi
yelekigela. Gulesa la ana la de la putese’ere ti a dike gulesa gono dakere la bo’ora
kaaleba la.

Tuung 10.3 Zameseg> deo la zd’a yuum dakere wa

Tikiya la kaale dakere wa ti ya sakera dola wuu san ya wan ta’am.
Diinduma Gu’ura La

“La zo’e ya”, “la make ya”, “La seke ya”!

Zuto tuta, bunyogela n tari dabeem!

Diinduma noyesi gu’ura.

bo’ora tansugere la za’a pupeelum.

Fu nan ka po nuure ti fu wan ta’am tara yelesugelum
bo budibepaalega la n guri budaya’aga la nu’o la
digesa yelebsa ana wa ita a nuuren:

“La n nu’o kuyima wa seke me suna ti n tara salema
beni ti mam le bota pa’ase buyi?”

PRESEC, February 1996

Dakers Tuulum Yela
(Importance of Poetry)

1. Togum kumesego pansi: Dakere base ti koma zamesa yelebisaasi togum puan,
makeveki la togum yelekigela.

2. A ta’am nigena: Dakee sugeri bo’ora fu la puti’ire foote, nigeno ti’isego, la mina-
nozakere.

3. Ati’isepaa ti’isego: Dakere garesegd suneri zameseba ti ba ta’am ti’isa paara me
yela itegd puan, yela garesego, la puteyelesego pansi.

4. Taaba bokere: Dakere base ti fu ta’am bokere la nera stiure, ba n doose sela puan
tole, la ba puti’ire n de se’em, supe ti tu nysta tu taaba nimbaalega gee bokera ba.

5. A bo’ori la diimi yelettiusum la buuri malema mopi: Dakere base ti tu bokera la
diimi sa yela, buuri naanp, la yeleteere n kini se’em.

6. A base ti fu tera la yela gee ti fu yuuma pansi zom zuon: Fum san ta’am yuuna
dakere la sugeri ti fu tera la yela, fu ka tari dabeem nereba zi’an, gee ta’am togera
supa nerekuund zi’an.

7. Superi tu la mipa-teesegd la nozakers: Dakere bo’ori zameseba la y2’> ti ba ta’am
pa’ala ba puti’ira, la ani ba se’em, la ba doose s¢la puan tole.

8. Ta’am tara siisua di’a yem: Dakere sune base ti zameseba boke gee di’isa siisua,
tara stisua di’a yem. Zameseba wan ta’am nye gwana la dakere nyu’s la sela n iti
dakere la puan la.

9. Zaalena yelekigela bokers: Dakere pa’ali zameseba la zaalena yelekigela, magese
wuu daalum (symbolism), puti’ire foote (imagery), la togekigela (figurative
language). Yelekigeli-ana base ti fu ta’am togera la suna gee ti togum la tara
magelum.

Tuune 10.4 Dakere Tuulum Yela (Importance of poetry)

Pu ya nuure buyi (2) bii zoduma zo’e zo’e gee sase pa’ale dakere tuulum yela n de
sela zaalena puan. Dike putesi’a n boi zuon wa nyaa ta pa’ase yamisi puti’ira puan.

Dakers Apa la Naane
(Structure of a Poem)

Dakere tari la agja kana wa n de a naane
1. Beena (Lines): Beene woo tari la yelebea.
. Beene Woko (Line Length): Natala ale bii vo’osum bule n boi beene woo puan.

2
3. Tigera (Stanzas): Beena n tigese taaba dena yelegile bii yeno.
4

. Ba’asego voole (Rhyme Scheme): Pa’ali la voole bii kuusi n dameni se’em

gliulesi bii beena ki’ilena dakere puan.

5. Mita: Vo’osum n tibege la vo’osum n ka tibege n tigese doose begna se’em.

8.
o.

Natale (Feet): yeno se’em n boi mita puan, ba de la vo’osum duma n lagum taaba.

Gu’a kai (Enjambment): Yelesum duma bii yelebinaaresi n ni ko’om ze’ele beene
diyima gulese ta yake beene diyima puan gee ka tari gu’a daalesi.

Beene puan atekeze’ele (Caesura): Atekeze’ele beene puan.

Kokara (Capitalization): Tara kokara posera beena bii yelesum duma.

Dakere naane tari la puti’ira ana wa;

« Tara ba’asego kua limesego la yuuma

* Vuure pa’asgo la tibesum/magelum

« Tara kua zona la bobere ana

« Bo mina n kaali la fole gee ti a kdala suna

« Tari la nimpiilum pa’asa dakere la puan

DAKERE GARESEG)

(POETRY APPRECIATION)

Yelesi’a n nari ti fu ita wuu fu san garesa la
dakers

(Factors to consider when appreciating poetry)

1.
2.
3.

Bise dakere la zuo n de scla gee bise vuure la me n de se’em la doose la zuo la.
Pa’ale putese’ere zuo bii lasebase’ere n ta’ase gee ti dakera la gulese dakere la.

Bise togum la de naana ti nera woo wan boke bii togum toi me ti bu bokere kpe’em
la fu bise sela zuo n sdi gee ti loe togebumo taaba.

Toge kua zona/sika la yele bii stiure ana dola yelezuo la puan la gulesa la pa’ale
se’em.

Sose dakere stiure afa n ani se’em.

Sose zaalena yelekigela la n boi bini la yele. Pa’ale zaalena yelekigela wa tuulum
yela n de sela dakere la puan.

7. Toge dakere la naane la n naam se’em la yele.

8. Bise ani tugum tliura dakere wa la dakere wa tugum togera la beni yele gwana

mopi.

Tuune 10.5 Dakere Ana la Naange Amaabise (Revising the elements and

structure of poetry).

Dakere ana la naane bokere de nimmu’ure yele paa dakere garesegd puan.

1. Yayi yayi, maam bise ya dakere ana n de sela. Dike dakere la n boi tuune 10.3
la puan saazuon la ine magesego pa’ale.

2. Soseya dakere la n boi tuune 10.3 la puan la naane n naam se’em. Beni ba’asego
kua limesego n boi bini? Beena ale n boi tigere woo puan? Beena woge zona
taaba me bii asi’a gani asi’a me?

Tuune 10.6 Dakere gdresegs (Analysing a poem)

Kaale dakere wa n ga tilum wa. Gulese putesi’a ti fu nye bini la bige se’em wan
supe fumina wuu fu san ta yeti fu garese dakere.

Dakere la zuo n de Daddy ti gulesa la dena Sylvia Plath la garesegd n pgwana
(Sample analysis of the poem Daddy by Sylvia Plath)

(Dakere la yia tigera ayi la n jwana n ga gee garese wa)
DADDY

Fu ka ine, fu ka ine

Sela ka le pa’ase, Tagesabesi

Se’em ti mam vona wuu natale

Yuuma pitd, nono la peelega

Mbora ti n vo’ose bii sesum

Daddy, see ti mam ku fum

Fum ki gee ti mam bane tara sana __

Bea-tibesa, Yina’am pire tapao,

Yagebego nera tdse yese tara nadibepeclega kayima
Karege wuu kum suno la

Source: https://www.matrix.edu.au/beginners-guide-poetry/how-analyse-
rhyme/#analyse

Fole-fole garesego
(Step-by-step analysis)

Fole (Step) 1: Kaale dakere la zd’a waabi

Fu san kaala Daddy dakers wa n de sela n boi la toka; la ani bii a nyaberi me la gee ti
la ani wuu a ka ta’am vo’sa la.

Yelebea ba’asego kua limesego la ka doose taaba. Tigere woo boi la di toka la di taaba,
base ti fu kan ta’am pa’ale.

Fole (Step) 2: Garese dakere la

Tu wan garese Daddy dakere la yia tigera ayi la kalam. Amaa ni ko’om garese dakere
la za’a waabi se’em ti fu wan ta’am pa’ale yelesi’a n boi dakere la puan la suna.

Sela n nig (Findings):

Ba’asego kua limesego ka boi dakere la yia tigera ayi la puan. A posega, tigasuka la
ba’asego.

Beene ka boi tigedina wa puan ti limesego bona bini.
Tigere (Stanza) 1: ABACD limesego (rhyme scheme)
Tigere (Stanza) 2: DCECC

‘A’ limesego la ze’ele la tigere 1 la puan loge yia beene la puan tigere 2 daana la puan
na.

Tigera 2 ki’ilena beena 2 la n tari kua limesego CC.

Fole (Step) 3: Ee daanseko n boi bini

Tu nyaa bane Plath dakere limesego la n tigese se’em ba’asg la, tu nyaa wan bisg la
daanseko n boi bini yssera la sokere duma la lebesego duma la puan:

1. Kua limesego la tee me dakere la za’a waabi puan yoi? Beni n s2i?

Tigere woo n boi dakere la puan kua limesego boi la toka toka; dakere la z&’a la
kua limesego la ka nae taaba.

Tigera la asi’a de la tigetibesa ti beena asi’a tara ba’asego limesego, gee baseba la
pugum ka tara limesego.

Limesego basg ti dakere la naara la taaba, bala zuo la tigesi’a n ka tari kua ba’asego
limesego pmati dakere la naane la toka toka base ti fu kan nyare pa’ale gwana
mopi. [Jwana ni dena la daans wuu la ka kini tintos la zuo.

2. Pegregere boi bii peregere kai bini? Beni s0i?
Ba’asego yelebea limesego la de la peregere.

Plath n dike ‘aa’ ine a dakere la tigere buyi daana ba’asego puan. [Jwana base ti la
tara ‘tibesum’ la vo’osum gu’a, n pa’ase dakere la nyu’s: melesego, sunsua, la kum.

3. Beni siiure ana n boi bini?

Dakere la yelebea la tari la koma dakere kua ba’asego limesego. Gee, n nari ti a
dena de’eno la, dakere la ka tari sela mopi.

4. Dakere la supgeri ti tu nysta kua limesego?

Limesego yelebea la (‘aa’ voole) la base ti tu bare ti kua limesego puti’ire boi bini,
la kua limesego la n pugum ka doose taaba la me. Kua limesego la ko’om ka doose
taaba ta tue dakere la z@’a. Voole la ni ko’om wuna me ti bokere bona; base ti fu
banera ti kua limesego la ka doose taaba dakere la puan.

Fole (Step) 4: Beni n de nimmu’ure?
Nanani wa ti tu nyaa nye kua limesego la, tu nyaa wan ee la vuure la!

1. Dakere la togeri yelezuo kuyima yele?
Ti’ise bise dakere la nyu’s la.

Daddy de la nere-yine sosega dakere ti Plath garesa pa’ala la ani ena se’em la sela ti
a ti’isa a puti’iren yesera la ea la a so n tari daanseko la taaba la inya.

- Nyu’ yeledaasi n boi dakere la puan asi’a ywana:
Melego, sunsiia, kum, poka/budaa, la kpe’eno

Nananewa, base ya ti tu le maam tiise tumisi yesera kua limesego la puan tu yia
fole la.

- Plath n dike kua limesego (n tari ‘aa’ voole) ine a dakere la bo e la ‘tibesum’
la vo’osum gu’a.

- Kua limesego la ka nae taaba, bala zuo la fu kan ta’am pa’ale la de la daanp.
- Dakere la ani wuu konzori zori yuuma kua limesego la.
2. Dakera la puti’ire de la beni?

Kua ba’asegd limesego yeti tu sela yesera Plath stiure la a puti’ire. La ko’om dena
la nyu’s yelesi’a n boi Plath dakere la puan la nuu gee me bo tu la y2’> ti tu ti’ise
bise la ani Plath se’em la, la me ani tu la bala.

Fole (Step) 5: Nmae fum nye sela la zéd’a ine tigere diyima

puan
Nananewa, sana la pag ya ti tu tigese puti’ira la z&’a ine tigere diyima puan.

Plath sose pa’ale la melesego la kpe’eno n ani se’em Daddy la puan. A dike la dakere la
pa’ale “Mbora ti n vo’ose bii sesum” daalum ze’ele bo kpe’eno la taaba melesego. Plath
kpa’ a “daddy” n de a sira gee dena a so dakere la puan ti a pa’ale e melesi ena se’em.

Bala zuo la, dakere kua limesego la n ka nae doose taaba la ze’ele bo a sunsiia n nyie
pac se’em la budaasi la n meleseri e se’em la. Tigera asi’a tari pae beena anaasi bii
anuu ti kua limesego bona bini (tigere buyi ba’asegd puan “kayima, la”) gee ti tigera
la asi’a pugum ka tara kua limesego. Bala zuo la, Plath ko’om dike yelesi’a n paari e
la pag la seleseba ti ba boke meleseko ti ba melesa epga dakere la puan. Plath dakere
la pa’ale la nereba n doli meleseko puan daare woo. Nereseba n nari ni ti ba gu’ura fu
yesera yeletooro puan la n tugum melesa fu. A dakere la togeri la melesego la daanseko
n boi melesegd puan.

Extended Reading

Wainwright, J. (2004). The basic poetry. London: Routledge.

AMAAMBISE SOKERE DUMA 10

1. Dike fumina yelebea garese pa’ale dakere n de zaalepa buuri diyima la.

2. Garese pa’ale dakere ana (sela n boi dakere puan) duma n boi tilum wa: Nyu’s,
Daalum, kua zana, la Yelebea loosego.

3. Pa’ale dakere duma yima yima la nimmu’ure yela n de si’a bo’ora kaala la.

4. Zimese bise dakere nimmu’ure yela n de si’a tu daare woo vom puan tinja la zuo.

e

Dike dakere ana duma la gulese fumina dakere gee gulese di garesego gwana
gi’i.

Garese pa’ale dakere aga duma la.

Garese pa’ale folesi’a ti fu wan doose garese dakere gee pa’ale sela n sai.

Gulese fumina dakere gee bo di nyu’s, ba’asego voole limesego la di daano

0 2 N O

Garese pa’ale dakere gulesegd puan aga duma la nimmu’ure yela n de si’a.

GLOSSARY

Affix

Affixation

Ballad

Borrowing
Clipping
Coda

Comma

Compounding

Conjunction

Coordination
conjunctions

Correlative
conjunctions

Culture

Customary

Derivational
affix

Dramatic Poetry

Elegy

Epic Poetry

e Rl

A grammatical form that is attached to a word at either the
beginning.

The process of adding affixes to roots or stems to form new words.

A narrative poem meant to be sung, with simple meter and rhyme,
often telling folklore or romantic stories.

The process of acquiring new words from another language.
The process of shortening an existing word to form a new one.
The final consonant of a syllable.

A punctuation mark (,) indicating a pause or separating items in a
list.

The process of putting two or more existing words together to form
a new one.

A word that joins two or more words, phrases, or clauses in a
sentence.

Conjunctions that link equal parts of a sentence.

Paired conjunctions generally used at two points in a sentence.

The ideas, customs, and social behavior of a particular group or
society.

Traditional practices passed down through generations.

An affix that changes the class of a word it is attached to.

A poem written in verse to be spoken, involving dialogue among
characters.

A reflective poem that laments loss, often exploring mourning and
reflection.

A lengthy narrative poem recounting heroic deeds or adventures.




Free Verse Poetry free from regular meter or rhyme scheme.
Goal A clearly defined objective or desired outcome.
Head word The central element in a phrase.

Human rights

Principles concerned with equality and fairness, ensuring freedom
and protection.

Indigenous Original occupants of a land or region.

Infix An affix placed between two parts of a word.

Inflectional An affix that maintains the class of the word it is attached to.
affix

Intonation Pitch changes that occur across a sentence.

Lexicon An inventory of sounds, words, etc. in a language.

Litigant A party involved in a lawsuit, either the accused or defendant.

Lyric Poetry

A short poem expressing personal emotions or thoughts, often
musical.

Meter and The pattern of stressed and unstressed syllables in a line.

Rhythm

Monogamy The practice of marrying one person at a time.

Obstacles Challenges or barriers that hinder progress.

Ode A lengthy poem that praises an event, individual, or idea.

Pitch The rate of vibration of vocal cords during speech.

Poem A verbal composition conveying experiences, ideas, or emotions.
Polygamy The practice of having multiple spouses at the same time.

Prefix An affix attached at the beginning of a root/stem.

Puzzle A game or problem requiring logical or strategic thinking to solve.

Relative adverb  An adverb that heads an adjective clause.

e Rl




Rhyme Scheme

Riddle

Rules

Slash
Solution
Solution Path
Sonnet

Source
language

Starting Point

Subordinating
conjunction

Suffix
Summary

Syllabic
consonant

Syllabification

Target language

Text

Transitive verb

The ordered pattern of rhymes at the ends of lines.

A puzzle or brain teaser using clever language to conceal an
answer.

Constraints or guidelines that must be followed.

A diagonal line used to show options, dates, or fractions.
The final answer or outcome.

A sequence of steps or decisions leading to the goal.

A 14-line poem with a specific rhyme scheme and meter.

The language from which a text is translated.

The initial situation or setup.

Conjunctions that link a dependent clause to an independent one.

An affix attached at the end of a root/stem.
A condensed version of an original text.

A consonant that functions as the nucleus of a syllable.

The process of dividing a word into syllables.
The language into which a text is translated.
A piece of written work.

A verb that uses a direct object to show who or what receives the
action.

